
Чыгарма автордун жазуу түрүндөгү уруксаты менен жайгаштырылган

Текст же анын үзүндүлөрүн коммерциялык максатта пайдалануу жана нускасын чыгаруу уруксат эмес

БАЛ КИТЕП 

Ааламдан келген каттар

II том

Окурмандар бул китеп аркылуу Аалам–Адам байланышынын чексиздигине күбө болушат. Ааламдын Бийик Акыл-Эс Тутуму кыргыз тагдырын тура багытка бурууга жасаган аракети, китептин келечектүүлүгүнөн кабар берет. Ааламдан келген кабарлардын актуалдуулугу мына ушунда: китептин оң Жана терс каармандары Кыргыз мамлекетинин түптөлүш тагдырында кандайдыр бир деңгээлде олуттуу роль ойногон тарыхый инсандар жана биздин замандаштар. Калк тагдырын аркалаган мамлекеттик жана коомдук ишмерлер, саясатчылар, тарых жана дүйнө тану илимдеринин изилдөөчүлөрү, жалпы окурмандар Бал Китеп аркылуу барчу жолдун багытын, баалуулуктун сапарын түкшүмөлдөөгө мүмкүнчүлүк ала алышат. Анда, Бал Китеп баарыбызга бакубаттуулук тартуулоочу маанай ачсын, окурман!

Колуңа ал Бал Китепти таштап жерге салбагын,

Байлыгың - ал, бакытың - ал, бийик жерде кармагын!

Пейлиң тарып, ичиң муздап, кыйноо сага келгенде,

Барагын ач бул китептин, акылын ук о пенде!

Боюңдагы бүлүк таркайт аздап сага күч толот,

Күмөнсүнгөн бул жашоонун баркы кайра козголот!

Бал Китеп сунган ааламдын түпкүр асманы,
Жардамдаш болуп кыргызга катты жазганы.

Каргаша баскан каран түн кетсин элимден,

Жаркыган маанай апкелсин күндүн аптабы.
Ай, жылдыз салган акылдын терең сыры бар,

Көңүлгө түйсөң гүлдөйт дейт кыргыз бак-шагы.
Маанилүү маселелердин түйүнү – мамлекетти РУХИЙ АСЫЛДАНДЫРУУ

Адамдар жемиштүү жашоо үчүн бириккен чарбаны жүргүзүүдөн мурда мамлекеттин багытын туура тандашы эң башкы маселе. Мамлекеттин багыты бул анын алдына койгон бирдиктүү талабы. Талаптын мезгил мезгили менен өз ордун алмаштырышы жарамдуу маселе. Мамлекеттик идеялардын жыйындысы, анын күчтүү идеология булагы ал мамлекеттин барчу багыты, анын койгон башкы талабы жана мамлекеттин туу көтөргөн  максаты болуп саналат.

Мамлекеттик идеология  Кыргызстанда төмөндөгүдөй жүргүзүлүүгө тийиш: 

· Бирдиктүү системанын туура багытка өзгөртүлүшү менен жалпы калктын барчу максатын туура көргөзүүдө эң негизгиси – адамдарды туура багытка бура билүү. Ал ааламдан  келген акыл-кеңештерди иш жүзүнө ашыруу. Бул тармак өтө кеңири болууга тийиш. Жалпы калктын алдыңкы катмарындагы акылмандарды алдыга алып чыгып, алардын даанышман иш-аракеттерин мамлекеттин эсебинен калкка жайылтуу. Жарамдуу бөлүктөрүн көңүлгө сиңирүү менен бирге аларды мамлекеттин башкы акылман катмары катары кабыл алуу. 

· Өз мезгилинен артта калбаган адамдарды бийлик трибунасына алып чыгуу менен акылмандарга бийлик трибунасынан орун берүү.

·  «Бийликтин бирдиктүү жүрүшү калк кызматын аткарууга тийиш» талабын  ишке ашыруу. Жигердүү иш-аракеттерди мамлекеттик деңгээлде аткаруу.

·  Адамдардагы ачкөздүк (коррупция), ыймансыздык, ырыс-кешик арттыруу маселелерин айкын ачып, алдыга толугу менен алып чыгуу калкты туура багытка тарбиялай тургандыгын эске алуу маселеси бүгүнкү күндө мамлекеттин эң биринчи идеологиясына айланууга тийиш.

·  Жалпы рухий дөөлөттөрдү калкка жайылтуу маселелери калктын деңгээлин жогору көтөрөт. Ошондуктан бүгүнкү күндөгү кыргыз мамлекетине керектүү идеолгиянын эң башкы башатында, ааламдын жерге жиберген акылман багыттамаларын окуп үйрөнүү менен бирге калктын акылман катмарын алдыңкы катарга алып чыгуу аркылуу мамлекетин иш-аракеттерин туура багытка салуу жалпы калктын деңгээлин жогорку тепкичке көтөрө тургандыгын айтууга тийишпиз.

·  Эң негизги максат - калктын аң-сезимин оң тарапка буруу маселеси мамлекеттин  идеологиясы катары ар тараптуу колго алынсын. Мамлекеттин идеологиясы анын өнүгүп-өсүш процесстеринде ар кыл тараптан өзгөрүүлөргө дуушар болот. Ал процесстер прогресске жараша ишке ашырылат. 

Бүгүнкү күнкү негизги маселе адамдарды ар тараптуу толугу менен тарбиялоо, калктын катмарын, аң-сезимдүү бөлүктөрүн туура багытка буруунун мааниси – эң керектүү маселе. Бул РУХИЙ АСЫЛДАНДЫРУУЛУК деп аталат. Мамлекетти РУХИЙ АСЫЛДАНДЫРУУ маселесин колго алуу керек. Калган маселелер анын тегерегинде болуп келген жана боло берет. 

Шаршемби, 2-Май 2007-ж.
Ташкент фармацевтикалык институтунда окуган мезгилимден тартып эле бир Күчтүн күчтүү контролдугу астында темирдей тартип сактап келдим. Ошол мезгилде мени Кудайдын Ааламдык системасына салуу процессии болгондугун азыр айкын билем. Ал кезде жаным аркылуу туюп сезгендеримди так аткарууга аракет жасачу элем. Ал талаптардын эң негизгиси болуп мамлекеттик Навои китепканасына киргенде, отуруп реферат даярдап же айрым китептерди окуганымда жаным бир укмуштуудай каалгыган бактылуулуктун шарапаты урганын сезип, Навоиге көбүрөөк барууга аракет жасачумун. Андан тышкары бир жашыл парктын ичиндеги (азыр эсимде жок) кичирээк китепканага күн сайын барууну сүйөөр элем. Менин жаным китепканаларга кирип колума китеп алып окуганымда гана Жан балкыткан бактылуулуктун, аруулуктун сапарын сездирип, сергитээр эле. Китеп ачып окубасам жаным кыйнала бергендиктен мен беш жыл китепканаларда күн сайын болор элем. Андан тышкары кол сумкамда сөзсүз китеп салынып жүргөндө өзүмдөгү бүтүндүктү сезчимүн. Ооба, студенттик күндөрүм эң бактылуу мезгилим болгон. Алдымда чалкып жаткан океанды сүзүп өтүүгө мүмкүнчүлүгүм бар экенин Навоиге барганда айрыкча дана сезчимүн. Фармацевтикалык предметтерди, лекцияларды тез өздштүргөндүктөн дүйнөтаанымга болгон кызыгуумдун үстүнөн айрым учурда иштедим окшойт. Ошентип мен Фармацевтикалык институту жалаң беш менен окуп Кызыл дипломго ээ болдум. Институту аяктагандан кийинки он жылдык өмүрүм жан чыдагыс Жан дүйнөмдүн кыйналуусу болду. Ал жылдар менин он жылдык жашоомду жокко чыгарды. 
1991-жылдан баштап менин көзүмө көрүнбөй бирок ар кандай белгилерди берүү аркылуу белгисиз, бирок жагымдуу күчтөр мени өз жетегинде ээрчитип жүрүштү жана ал күчтүн таасири мени адамдар менен алака кылып жашоодон алыстатты. Чындыгын айтканда мен кадимки адамдардын жашоо тиричилигинин түйшүгүн тартканым менен алар аралашкан материалдык дүйнөнүн ырахатын көрүү мүмкүнчүлүгүнөн көптөгөн жылдар таптакыр алыс болдум. 
Мен тирүү адам болгонум менен жашоо образым жер адамдарынын жашоосунан түп-тамырынан айырмасы бар эле. Арак ичилген чөйрөгө отургузбайт. Кебездей жумшак кол колумдан тартып жетелеп кетет. Ал кол Олуя апанын колу экендигин кийин көзүмө көрүнгөндө аныктадым. Же болбосо магнит менен тарткандай билгизбей ордуңан тургузуп алып кетишет да өз үйүңдө жалгыз отурууга мажбурлайт, б.а. медитация процесси башталат. …Конокко барсам спирт ичимдигин куюшту. Аны колума алсам, чачым узун, өрүлгөн эле, бирөө чачымдан катуу артка тартты. Бул ичпе деген белги эле. Дагы бир жолу шампан куюшту. Колума алсам чачым артка тартылып, эркек кишинин чоң колу мойнумдан кыкындырып баштады эле көзүмдөн жаш мөлт-мөлт деп атып кетти. Ошол кол Манастын колу экендигин кийин аңдадым. Жок ичпейм деп айтканымда карылуу чоң кол коё берди. Мен ошентип спирт ичимдиктерин такыр ичпедим. Адамдар арасында отуруп калсам томөнтөн этек-жеңимден кетели деп тарткылай берүшчү эле. Мен ойлочум: колдогон майда жандыктар го деп. 1995-жылы көзүмө көрүнгөндө абайласам Пати жолборс, Люпи жылаан, башка ак жылаандар окшойт. 

Кийин түшүнсөм Кудайдын системасына киргизип, Кудайдын сөзүн оозго салуу процессине даярдоодо системалык темирдей тартип талап кылынат экен. Ошол даярдыктардын баарынан кылдат өткөндө гана байланышка чыгуучу каналдар толугу менен ачылып, Кудайдын берчү мыйзамдарын, жолдомолорун, осуяттарын алуу мүмкүнчүлүгү ачылаарын кийин түшүндүм.
1994-жылы октябрь айынын башында Аалам менен байланышуунун ачык формасы ишке ашты. Бардык деталдарына кайрылып отурбайын. Мага тил салуу процессинен (үшкүрүнтүп жанымды алып, ордуна периштенин жанын салып, тилимди алдыга сундуруп, курч скалпель менен кесип менин ордума периштенин жаны сүйлөп менин айтчу ойлорум менин тилиме түшпөй абада каалгып, менин денем мага баш ийбей калды) кийин оозумдун ичи күйүп ысып, башым эңги-деңги болуп айланып, өзүмдү жер бетинде басып эмес каалгып учуп жүргөндөй сезе баштадым. Бир күч мени үйдүн ичиндеги люстранын астына тартты. Мен люстранын астында айланып, башка үн менен сүйлөй баштадым. Улуу Куч – Кудай менен сүйлөшүүдө төмөнкүлөрдү эстеп калдым: Сен азыр Мени менен – Улуу Алла Таала - Кудай менен сүйлөшүп жатамын деп бил. Сен жакын арада оорулуунун бардык түрлөрүн кабыл алып дарылайсың. Эч нерседен коркуунун кереги жок. Баарына биз өзүбүз жооп беребиз. Сен мурунку бешинчи жашооңдо Ак Мөөр болуп жаралгансың. Келечекте дүйнөгө даңкың таралган акын жана пайгамбар болосуң. Мындан ары Мен сенин тилиңди колдонуп өзүмдүн сөздөрүмдү сенин оозуң менен сүйлөйм.  Сен Мени гана көрүүгө мүмкүнчүлүгүң болбойт. Бирок сени менен иштеше тургандарды көзүңө көргөзүп, тааныштырып чыгам. Жакын арада ушул элдин борборуна барып орун алууң керек (албетте мен аны Бишкек деп түшүндүм). Сени жакында адамдар таанып, атагың тездик менен чыга баштайт. Сен ишти баштооң керек. Калганын Мен Өзүм бүтүрө берем.
Ооба, Ал Күч-Кудай айткандай эле эртеси менин көзүмө ар кыл адамдар көрүнө баштады да, тилим башкача сүйлөп калды. Ал адамдар көрүнгөнү менен аларды кармоого мүмкүн эмес эле. Жөн гана аба боштугу. Алар тирүү адамдарай эмес бүлбүлдөк (прозрачный). 
Эң биринчи көзүмө көрүнгөнү узун аппак сакалдуу, узун чапанчан, шыңга бойлуу өтө бекем киши болду. Бул киши жер бетине эң биринчи жаралган адам Олуя Ата деп тааныштырды. Андан кийин бурч жакта, комнатанын батыш тарабында пайда болгон ак элечекчен кыргыз түстөгү, кыргыз кийимчен өтө сыпайы байбичени тааныштырышты. Бул эң биринчи жаралган аял, кыргыздарда Умай Эне деп таанышат – Олуя Апа дешти. Ал дайым сенин жаныңда жүрөт. Керек учурларда жер шарынын башка бурчтарына тездик менен барып келет. Булар экөөсү тең жер бетинин үстүндө жүрүшөт. Урпактарынын кетирген күнөөлөрүн, каталарын оңдоп оң жолго буруу менен алек. Мен ошондо 1991-жылдары кебездей жумшак колу менен мени адамдар арасынан көзүмө көрүнбөй жетелеп же ээрчитип алып кетип жүргөн Олуя апа болгон окшойт го деп божомолдодум. Көп учурларда бир күчтүн артынан ээрчип жүрчү элем. Кээде жумшак колу менен колумду кармап мени жетелечү. Бирок Ким экенин аңдап көрүү мүмкүнчүлүгүм жок эле. Экинчи күн ошентип өттү.
Үчүнчү күнүндө жалтыраган парча чапанчан, башында да хандар кийгендей баш кийими бар, өтүгүнүн учу өйдө караган тез кыймыл аракеттүү адам пайда болду. Бул сайраган куш, айбанаттардын тилин билген, падышачылык кызмат өтөгөн так Сулейман деп тааныштырды. Кудайдын тилинде Суп Сулейман деп аталат экен. Бул киши сенин бешикте жаткан кезиңен баштап акыл салып тарбиялап келген окутуучуң деген биоимпульс келди. Мага деги тынчы жок кишидей, чебелектеп эле чарк айланып жаткандай сезилди. Бул киши эми баарыбызга белгилүү Царь Соломон же Сулайман пайгамбар. Ушул кишинин окуучусу болуп келдиң. Эми анын да жолун улантасың деген биоимпульс кайталанды. 
Төртүнчү күнү эртең менен Карабууранын Кызыл-Адыр айылынын мен жашаган Карла Маркса көчөсүнүн 8-үй, 2-квартирасынын маңдайында жайланышкан «Сейтек» кинотеатрына паралелл тротуардын башынан аягына, райадминистрация турган имаратка чейин катарга тизилген кара чатыраган атчан, кара кийимчен, курал-жаракчан аскер жоокерлерин көрдүм. Булар Мухаммед пайгамбардын аскер командасы эле. Мухаммед пайгамбардын ошондогу сөзү эсимде: Мен кыргыздарды динсиздер деп эсептеп жаман көрчү элем. Жок буларда да Кудай дегендер бар экен, сыйлап калдым,-деди. Мухаммед пайгамбар менен менин сүйлөшүүлөрүм китептерде көп жазылды. Таап окуса болот. Эң алгач жазылганы «Ааламдан кат» ырларында айтылгандар.
Бешинчи күнү өзүмдүн жеке менчик дарыканамда ак халат кийип кардарлар менен турсам асманды көздөй тартышты. Карасам торгойдой болгон караан алыстан көрүндү. азыр сөздөрү толук эсимде жок. Бирок, асмандан бир шердин карааны келатат сыяктуу өтө катуу сүрөттөлгөн опурулган сөздөр оозума келе баштады. Ким болду экен деп таң калганым али да эсимде. Бир кезде дарыкананын ичинде, жаныма бою шыпты тиреген, кирпик-кашы төгүлгөн, буудай өңдүү, өтө тыкан коюлган сакал муруту капкара, көзүнүн сурмасы өтө сулуу көзү оттой балбылдап күйгөн, өтө сүрдүү, кабагы бийик, башында темирден жасалган шлем, үстүндө темир туулга, негизи баштан-аяк жоо кийимчен бою өтө бийик адам турду. Менин боюм кичирээк болгондуктан мен аны төмөндөн өйдө кызыгып караганым эсимден түк чыкпайт. Кирпиктеринин узундугу, коюлугу, бет түзүлүшү азыраак Сүймөнкул Чокморовго да окшошуп кеткендей азыр эстесем. Мурду кырдач. Бул асмандан менин көзүмчө түшкөндү Манас деп тааныштырды. Бир гана нерсени али күнчө эстей албайм, мен Манас менен биоимпульс аркылуу сүйлөштүмбү же кыргызча кадимки тил менен сүйлөштүмбү? Мен андан эмнеге сен жалгыз келдиң деп сурадым. Анда Манас: Талас өзүмдүн жерим болсо чоролорумду ээрчитип жүрмөк белем,-деди. Манастын турпаты Герцендин тарткан сүрөттөрүнө жакыныраак экен. Болгону мен тирүү Манасты көрдүм.
Бардык жолугушууларда бир айтып койчу нерсе менин башым кату айланып, менин ордума суроолорду периштелер менин дилиме, тилиме салып атышкандыгын байкадым. Менин денеме биоток катуу өткөндүктөн мен алардын ышарааттарына каршылашпай макул болуп, өзүмдү өзүм билбей ааламдын жиберген дуйнөсү менен жашап, алар менен аралашып жаттым. Албетте ошол мезгилдерде дарыканага келген оорулууларды  дарылоо процессии өзүнөн өзү башталды. Кудайдын салып койгон сздөрүн Кудай тилинде айтам. Ошол сөздөрдүн сыйкыры менен аларда сакайуу же өзгөрүү процесстери пайда боло баштады. Эң негизгиси эмне айтылса ошолор аткарылып, ишке аша баштаганы өтө таасирдүү көрүнүш эле.
Алтынчы күнү Иса пайгамбар менен жолугушуу болду. Ал эмнегедир өтө чоң образда көрүндү.Мага Иусус деп айтышты, «Теңип, Аалам жана Мен» китебине да Иусус деп киргизилди. Кийин ырларда да Иусус деп журдүм. Кийинчерээк башка китептерде Иисус деп жазылганын окуп, айырмасы эмнеде болду экен деп ойлоп койдум. 

Жетинчи күнү Каныкей келди. Ал келе жатканда мен абдан кыйналып, анын жанынын кыйналышы мага берилди. Каныкей совет доорунда анын манасчылар Сагымбай, Саякбайга Манас айттыртып келгенинде, Каныкейдин алардын оозуна салып аткан сөздөрдүн көпчүлүгүн айттырбай, айрым жерлерин өз каалаганындай оңдошуп, бурмалашып Каныкейди кыйнашканын, ошондон бери алы кетип араң кыймылдап жүргөн арманын айтты. Каныкей келе жатканда жер астынан батыш тараптан келет деп көргөзүштү. Ал жети катар жер астында өз бийлигин жүргүзүп келет. Каныкейдин арманы Каныкейдин Сөзү деген ат менен биринчи «Аян» китебиме киргизилди.

Сегизинчи күнү шыргыйдай, ашыкча илип алар эти жок, башына чалма чалынган, көздөрү өтө акылдуу  түптүз адам көрүндү. Аны Абу Али Ибн Сина деп тааныштырышты.

Тогузунчу күнү ж.б. дагы ар кандай окуялар болуп турду. Алардын ичинде мени жандап жүргөн араб жигити Мани менен тааныштым. Менин жанымдагы жолборс Пати, көбүн эссе улагада жатат экен комдонуп. Күрөң кара чаар жылаан Люпи да дайыма жанымда жандап жүрөт экен. Ошол аралыкта оорулууларды кабыл алып жаттым. Арасында албетте ар кандай кызыктуу окуялар болуп өттү. Азыр ал окуялар жөнүндө айтууну туура көрбөй турам. 1994-жылы декабрь аяктап калганда оору адамдарды кабыл алууну токтотуумду талап кылышты. Менде бакыраң көз Хасан деген дарыгердин башкаруусунда асмандын 2 миң дарыгерлери элди ар кандай жол менен дарылап жаткан эле. Дарыгерлерди кимдин карамагына өткөрүүнү билбей, дарлоону улантып жатсам, ага болгон шыгымды алып коюшту. Кызыгып элди дарылап жаткан мүмкүнчүлүгүм азайып, дарылоого боллгон кызыгуум таптакыр эле тездеп тарап кетти. Эми пайгамбарчылыктын жолун улантасың деген Кудайдын кату буйругун алдым. Бул жол мага өтө эле бүдөмүк жана коркунучтуу көрүнүп, пайгамбарчылык жолдон баш тартууга далбас жасадым. Бирок мени Кудайдын күчү күндөн-күнгө катуу көзөмөлгө алып, башымды катуу айландырып ар кандай амалдарга сала берди. Ошол аралыкта жанымды 60 күнгө асманга алып кетишип, ордуна бир периштенин жанын салып коюшту. Бул да өзүнчө бир чоң сөз. Ал тууралуу кийинчерээк баян кылармын. Жанымдын асманга барганында Мухаммед пайгамбар ж.б. жолугушканым «Ааламдан кат» ырымда баяндалган. Ал 1996-жылы «Теңир, Аалам жана Мен» китебине киргизилген.
Январдын башында 1995-жылы, оозумдан ичи тилим ысып-күйүп, ысып, калемпирдин түрлөрүн тамакка чылап жей баштадым. Бир пачка ачуу калемпирди бир тарелка тамак менен жесем да оозум көп ачышпай жаным жыргап калчу. Тилим күйгөндөн тартып оозума алгач ырлар Кудайдын тили деген тилде келе баштады. Бир күндөн соң кыргызчага которулуп келип жатты. Азыр азыраак эсимде, Суп Сулейман тууралуу болсо керек эле.

17-январь күнү түнкү саат 12ден тарта Кутман Түн тособуз, дасторкон жайып, тамак-аш коюп, үй-бүлөнүн мүчөлөрү гана катышканга акысы бар деген сигнал келди. Түнкү 12де баягы көзүмө көрүнүп таанышкан пайгамбарлар дасторкон четине келе башташты. Ичинде жаңылардан Улукман пайгамбар бар экен. Ал тайып кетип бутумду аз кокустатып алдым деп сылтый басып бутун сүйрөп төргө чыгып олтурду. Ошол түнү мен күтпөгөн бир чоң окуя болду. Ак узун жөнөкөй көйнөктү үстүмө кийгизишип, башыма алтындан жасалган өтө кооз саймаланган корона кийгизишти да пайгамбар болгонум менен куттукташты. Албетте ошондо толкуган сезим азыр да мени келип удургутуп өз белгисин берип жатат. Бир аралык өткөн соң Хан жыттанган бул үйгө ааламдан Алтын Куштун учуп келе тургандыгын билдиришти. Сол ийнимди чапчыган оор салмактуу Алтын Кушту көзүм менен көрө алганым жок. Бирок сол ийним оорлошуп, матырган тырмактарын сезип жаттым. Ошондон тарта оозума ырлар куюлушуп токтолбой, өзүмдү кармана албай ырларды айта бердим. Турууга мүмкүнчүлүк даремет жок, денем оорлошу, кыймылга келбей ташка айланып калган. Ырлар албетте жазылбай калды. Азыраак эисмде калганы, мага кайрадан Ак Мөөр ат берилгени, Ак Мөөрдүн пайгамбар болгону, Алтын Куштун Эл башчыларга, хандарга дайыма кеңешчи болуп жүргөнү айтылып жатты. айрым жерлери эсимде жок. Жазылган ырлардан байкап көрсөңөр айланып учкан Алтын Куш көп жерден жолугат. .Азыр да мен ал жөнүндө жазып жатсам сол ийним оорлошуп, колум көтөрүлбөй калды. Алтын Куш өзүнүн чын эле бар экендигин билгизип, башын ийкеп жатат.

Аздан соң Каныкей айтты: Бишкектен магнитофон алдырып, ошого айтылып жаткан ырларды жаздырасың деп. Иним Өмүрзак Бишкектен жаңы кыпкызыл кооз манитофон-радио апкелип берди. Ошол магнитофон азыр деле сакталуу.
1995-жылы марттын башында эшиктен бир адампайда болду. Ал киши мен Омар Хайяммын деп өзүн тааныштырды. Ал, Омар Хайямдын китептеринде тартылгандай чал эмес, көрктүү, бойлуу, алибеттүү, ирандыктар түспөлдөнгөн, башында чалмасы бар, азыркы тил менен айтканда аялзатын өзүнө тарта тургандай киши эле. Омар Хайям ошол биринчи пайда болушунда «О сүйүктүүм, Омар Хайям!» ырын жаратып менин оозума салды. Мен башым айланып ырларды айтып жатканымда жанына Манас пайда болду да: Омар, шарабыңды кошо айтып, кыргыздарды туура эмес жолго салып, бузба! Ырыңды шарабы жок айттыр!-деди.

Кийинчерээк  Муса пайгамбар келди. Авраам (Ибраим пайгамбар) келгенде мен аларды ачык көрбөй калган элем. Келген кездеринде өзгөчө белгилерин берип жатышты. 

Иусус 1996-жылы жайында төмөнкүнү айтты: жер бетинде Кудай тарабынан конкурс өткөрүлүп, баарысын ар тараптуу мен жеңип чыккандыгым жана жалпы адамзатка арналган Мыйзамдарды жазуу тагдыры мага туура келгендиги тууралуу. Авраамдын келишинен көп өтпөй мыйзам ченемдүүлүктөрдүн жана айрым мыйзамдардын аныктамалары келе баштады. Албетте мыйзамдарды жазууда да али күнгө чейин мен мыйзамдарды оозеки түрүндө транста айтып, диктофонго жаздырып алып, кайра кагаз бетине түшүрүп келүүдөмүн. Ал кезде жазууларды алып жатып ал жоболордун кандай ишке ашышын көп түшүнө берчү эмесмин. Бир жакшы билгеним мени күч менен эки ийнимден катуу бастырып, мага баш ийбеген тилимди сүйлөтүп, айттырышаар эле. Сүйлөп жаткан мезгилде сөздүн маанисин түшүнүп турганым менен, сүйлөп бүткөн соң эмне сүйлөгөнүмдү эстей албай калчумун. Ошондуктан айтылган сөздөрдү диктофонго түшүрүү зарылдык эле. Азыркы күндө калкка аздап тарап жаткан эки томдон турган «Основные Законы Развития человечества» ушинтип жаралган. Эки том тең оозеки түрүндө алынган. Жазуу түрүндө кагаз бетине түшүрүү эч мүмкүн эмес. Кагазга жазайын десең тилиңе келип жаткан сөздөр мейкиндикке кайрадан учуп кетишет. Албетте айтылганды алгач кагазга түшүрүп жазып жатканда эмне жазып жатканымды көп түшүнө бербедим. Бири-бирине байланышпаган тексттер го деп ойлогом.Ошондуктан биринчи томду жазуу 1997-жылдын 6-февралынан баштап 2002-жылдын февралына чейин созулду. Мыйзамдарды жазуунун арасында 2-3 жыл тыныгуу болду окшойт. Жарымдап жазып калганда бул мыйзамдар бир бүтүн системаны түзгөн бири-биринен ажырагыс абалда жайланышкан бир бүтүндүк экенин түшүнө баштадым. 

Мыйзамдардын экинчи томун 2003-жылдын май айынан тартып 2004-жылдын 28-мартына чейин кагаз бетине түшүрдүм. Экинчи том өтө интенсивдүү түрдө тез жазылганы келип жаткан жазуулардын мани-мазмунуна өтө бериле баштаганымдан болду. Кудайдын бул жиберип жаткан мыйзамдарына менин жеке кызыгуум күч мезгил эле. Андан тышкары асмандан толкуп келген энергия мени абдан өрөпкүтүп, толкундатып койгон учур болчу. Албетте диктофонго текстти сүйлөөнү жумуштан тыш жалгыз, ээндикте, түн ичинде жана дем алыш жана майрам күндөрү ишке ашырып, калган учурларда компьютерге терип жаттым. Албетте бул учурлар менин өтө чоң жоопкерчиликти мойнума алып, ички энергиям ташкындап, чексиз бактылуулукка чөккөн мезгилдерим болгон.
1996-жылы Фирдоусинин келиши чоң окуя болду. Аны менен алгач  жолугушуудагы ыр Бал Китепке киргизилип жатат. Фирдоусинин келиши менен айтылып жаткан ырлардын поэтикалык формасы жакшы, көрктүү жагына өзгөрүлүп, ойду окурманга жеткириш жолунда кескин жакшыруу болгонун белгилегим келет.
Көргөн айрым түштөрүм тууралуу
1991-жылдары жанга жагымдуу түштөрдү көп көрө баштадым. Алардын бирөөсү менин дүйнөлүк президенттер (5-6) менен жолугушуум болду. Алар баарысы бир залдын ичинде менин келишимди күтүп турушуптур. Мен келгенимде бетимден өөп кубанычтуу тосуп алышты. 

1995-жылы январда айтып түгөтө алгыс ажайып түш көрдүм. 

Улуу Кудай буйруктары
Улуу Кудай, Мекеним - Кыргызстан, Эр Манас жана кыргыз 

Кудайдын жазган каттарын окуп, карагын! 

08.05.2007 13:47 – 15:00

Элимдин сүйкүм элеси келип алдыма,

Эзелки өткөн тагдыры көзгө тартыла,

Таңданып карап турамын алды жагымды,

Оргуштап сезим кайрадан конуп шагыма.

Шашылган менен тагдырдын жолу ченемдүү,

Кыргызым барат күрөшүү менен каныга.

Карманып келем кайгымды тепсеп кынаптап,

Мырзалар турса жолумду менин сынап бат.

Сырымды төгүп турганда жолдон чыгышкан,

Айрымдар бүгүн көрүнөт көзгө кылактап.

Кырчангы кыргыз дагы эле толбой койду го,

Татаалдык жолу барсынчы бизден ыраактап.

Кыйлага карап мекеним кыргыз мелжиген,

Тоолорун сүйөм токумдай булут жел тийген.

Желеге байлап бээ сааган кыргыз энелер,

Токою, талаа, тоолорум менин жан биргем.

Сагынам сени санаага батып ар убак,

Нукура кыргыз, тоолорун сүйөт чын дилден.

Чар-тарап сурайт чакырат мени жанына,

Асмандын нуру төгүлүп турган чагында.

Балкыды көөнүм, өзүмө батпай турамын,

Тоолорду тиктеп, аралап бассам адырда.

Кагылам калкым, тоолоруң сенин тир укмуш,

Кудайым берген Кыргызым Ата Багыма.

Пааналап барып байландым суунун шарпына,

Шагылдуу ташты көргөндө ойлойм калкыма -  

Жараткан өзү жардамын берген турбайбы,

Тургузсун дешип үйлөрдү тоодон калкыма.

Каралдым калкым, тоолоруң - нагыз турагың,

Чыныгы кыргыз жеталат сенин баркыңа.

Тоолорум мейкин мелжисе аалам асманын,

Бүркүттөй шаңшып алдыңа далай каттадым.

Суктанам карап аскасы бийик Ала-Тоо,

Тиреги кылып кыргызга тоолор жараттың.

Тоолордон гана бийиктик сыры жаралат,

Учуруп көккө адамдын эки канатын.

Тоолордун сырын тоолуктар кээде билбеген,

Түзөңү аз деп кыйшаңдап кээси тилдеген.

Тоолордон гана тунуктук бийик таралат,

Сезбеген тоону адамдын көөнү кирдеген.

Кылактап учкан бүркүтүн көрчү шаңшыган,

Кыргызды нурдуу ааламга бийик үндөгөн.

Үйүрлүү жылкы оттогон шибер жайыты,

Кымызын татсаң торолтот оору, арыкты.

Мекеним менин Кыргызстан – тоолуу түнөгүм,

Туптунук суудан кармашат форель балыкты.

Бактылуу кыргыз, байлыгың чексиз түгөнгүс,

Айдасаң болот ааламга Кыргыз Кайыкты.

Кыргыздар тоону жайлаган эмне себептен?

Кейбирлер айрым ТОО сырын түзгө ченеген.

Түзөңгө эмес бийиктик сыры тарткандан,

Ааламга кыргыз умтулган сырдуу тереңден.

Колдорун жайып Теңирге Улуу умтулуп,

Даанышман жолду табышкан Аалам Кемеден.

Талпынган Кыргыз тандамал жолду тапканы,

Жакындап көккө Теңирге сөзүн айтканы,

Кыргыздар кылдат нур топтоп жатат тоолордон,

Кудайдын өзү тоолорго нурду чачканы.

Шумкары кыргыз тоолорду сүйөт жанындай,

Тоолорго Кудай асылдык сырын сактады.

Тоолорго катты алтынды, дүнүйө, толгон кен,

Жашаган тоодо табышкан олжо, Улуу Дем.

Урматтуу калкым, кайрылам сенин өзүңө,

Тоолору Кыргыз толкутат дүйнө болуп тең.

Боюңа тарап асылдык сыры барганы,

Ааламга түркүк болалган Улуу Тоодон дейм.

Карегим калкым, тоолоруң калканч болгонун,

Жүрөккө салып келечек жолуң болжогун.

Тоолордо баркың, тоолордо даңкың кыргызым,

Журттарга бөтөн алдырып байлык койбогун.

Тоолору кыргыз алтынга, кенчке бөлөнгөн,

Салгының эске тирлигин кыргыз оңдоорун.

Тоолоруң сенин толкутат дүйнө дамамат,

Тоосунан Кыргыз Уңгусу Жердин жаралат.

Силкинсе тоолор эскертип Кудай жатканы,

Анда эле болот бетинде жердин Алаамат.

Тоолору кыргыз киндиги болот жерпайдын,

Тоосунан Кыргыз нурлары Кудай таралат.

Тоолорду жердеп кыргыздын барган себеби,

Ал чындап эле Кудайдын берген Белеги.

Тоолорду бийик мекендеп барса кыргыздар,

Тоолордон ушу таралат Кудай тилеги.

Даңкыңды сенин чыгарат Кыргыз билип кой,

Андыктан тоолор кыргызга тирек-кереги.

Тоолорго чыгып сөздөрүн Кудай тыңдагам,

Асмандан карап Кудайым минтип ырдаган:

- Ала-Тоо ашып алдыга талпын Кыргызым,

Түздөгүн жолдор элиңди дайым кыйнаган!

- Ак калпак элим кыйналды таппай жолдорун,

Кыргызды колдоп чыкпады жандар кыйладан?

Жер кезип көбү чет жерден издеп оокатын,

Калк башчы сатып жок кылды кыргыз кымбатын.

Саны аз элим карайлап калды карайлап,

Колдооңду бизге көрсөт деп көксөп ыйладым.

Асмандан айткан Кудайдын келди сөздөрү:

- Каалаймын бүгүн өлкөсү Кыргыз сынбашын.

Ырыскы колдо – Тоолордо турат бапырап,

Тоолору тегиз кыргызды багып асырайт.

Табылгыс алтын, кымбаттык кени ушунда,

Айткының элге - жашайсың кыргыз бакубат.

Айтканым бүгүн угушса менин кыргыз эл,

Кыйчалыш жолдон чыгышат тездеп батыраак.

Жибердим далай тазалык нурдун багытын,

Жөнөткөн Мыйзам, каалоомду кабыл алышсын.

Каңкуулап эле бөтөндөн жардам издебей ,

Оокатын түздөө колунан келет кыргыздын.

Жамырап чыккан жоогазын гүлүн эккендер,

Тоолорго каттап жок кылсын куса, сагынчын.

Бийлиги кыргыз болсун дейм менин колумда,

Үшүшүп далай кабылган добул огуна.

Топ жарып барып айткының өлкө башчыга,

Бир ак боз бээни байлатсын кыргыз сообуна.

Чыгарып канын атына Кудай атасын,

Бышырсын этин жыгачтын күйгөн чогуна.

Буркурап жыты чыкканда жерге барамын,

Чогулган Кыргыз айтышсын тилек-талабын.

Тилегин кабыл кылууга болот Кыргыздын,

Тилине сениң салдым го Кудай жарагын.

Жайнаган Кыргыз жолукса минтип айтасың:

Кудайдын жазган каттарын окуп, карагын!

Жогортон айтып жаздырып келем Каттарды,

Ааламдан келген каттарды окуп жатканды,

Алкадым дайым айта бар кыргыз калкына,

Билишсин баары каттарды Кудай жазганды.

Мыйзамын Кудай окусун дагы кыргызым,

Тоолорго чыгып карасын тунук асманды!

Тоолордун сыры токумдап бирден жазылат,

Мингениң бирден болот го күлүк аргымак.

Күйүттүү кыргыз алдыга жүрүш саласың,

Кыргыздын теги болгон гоУлуу Асылзат.

Тартынбай эле кайрыла берсин Кудайга,

Кыйласын кыргыз торолтом бирден аруулап.

Кыйналган кезде түркүктү издеп таппасаң,

Датыңды толгон атына Кудай айтпасаң,

Анда эле кыргыз болбостон туна чөккүлө,

Дартыңды толгон чыгаргын ичке катпастан.

Апачык айтып кыргыздын кунун сурагын,

Токтотсун арак дайыма ичип баш жазган.

Жарты нан болсо бөлүшкөн барбы арада,

Кыргыздар бүгүн түшүшкөн чындап санаага.

Кыйнала бербе жүрүшү кыргыз оңолот,

Топтолгон тоолук журүшөт Бишкек калаада.

Байкаса болот айрымдар салат суракты,

Кыргыздар неге калышты ара-талаада?

Тентиген кыргыз теңселе басып жүргөнү,

Айрымдар аны сезбестен арсыз күлгөнү.

Бириңе-бириң көлөкө боло албасаң,

Соолуйт го анда ачылган назик гүлдөрү.

Ынтымак-ырыс толгондо кешик артат дейт,

Эмнеге кыргыз маанисин сөздүн билбеди?

Билимдүү кыргыз кыл чайнап басат акырын,

Байкадым карап асмандан анын акылын.

Акылды топтоп даанышман боло албасаң,

Билимиң менен чаппайсын жоонун батылын.

Баяндап берем башынан аяк тыңдасаң,

Мен дагы сүйөм ар иштин ылдам, бачымын.

Байкаган болсоң билимдүү болуп алгандар,

Башканын гана сөздөрүн жаттап баргандар.

Омоктуу сүйлөп, ээн-эркин жылма басса да,

Акылды калчап иш жасай албай барган бар.

Байыртан келген арманы ушул адамзат,

Акылдын кенчин алалбай келет адамдар.

Даанышман акын омоктуу сырын жазганда,

Акылын ага Кудайдын өзү айткан да.

Агартуу ишин жүргүзүү менен бирдикте,

Жугузуп акыл барышат айрым жаштарга.

Акылга малбай баштарын «билим алгандар»,

Акылын уккун айтылган Кудай асманда.

Дээринде жоктор делөөрүп нени барганы,

Толбосо акыл кайдагы диплом алганы?

Агартуу ишин жүргүзүп жаткан көзүрлөр,

Билсеңер боло ыймандын кайда калганы?

Келечек ишин кемитип салдың бир топ жыл,

Кемире берсең не болот кыргыз балдары?

Кыйналган кыргыз кымбатын издеп дамамат,

Кыл чайнап келет Кудайдан сурап Салават.

Салават болгун, кем болбо кыргыз балдары,

Баарыңа тегиз арнаарым бата - улуу салт.

Кыйналган күндөр артыңда калсын, жол ула,

Болбосун ичте, тышыңда чексиз алаамат!

Эр жеткен кыргыз эсиңе алгын дагы да,

Билимден мурун акылман болгун багыңа.

Билимдүү билсе, акылман бийлейт жер шарын,

Баргыла кыргыз жамандык жолдон арыла.

Батамды арнап бак тилеп барам кыргызым,

Тукумуң өсүп тың чыксын жердин шарында!

Сурасаң акыл сур булут менен саламын,

Түйшөлтүп көпкө ээрчитип арттан барамын.

Акылман болуп даанышман жолду чапкандар,

Колуна алат ааламдын күчтүү жарагын.

Ааламдын сүрү Ак Мөөрдүн асыл дилинде,

Окугун ачып Кудайдын жазган барагын!

20:18

Бал тилге салып баамдадым кыргыз балдарын,

Бакыбат турмуш жалпыга тегиз камдарым.

Кайратман болуп калкында кызмат өтөгөн,

Белести ашат бек болуп жүргөн жан дагын.

Жагымдуу сүйлөп жандалбас кылган айрымдар,

Бийликти эңсеп арамдык жолго салбагын.

Абалы кыргыз жагымдуу болуп калганы,

Кудайдын өзү жардамга элге барганы.

Жанар тоо болуп атылып келчү арада,

Жардыгы бийлик жан-жагын азга карады.

Камаарып койбой жүргөндөр бар го арада,

Түйшүктү үйүп, арылтпай бир да санааны.

Сан жылдыз сүйлөп кайрылып Кудай жатканда,

Чагылган түшүп үшүңдү алат асманда.

Кыргыздын жолу өзгөчө болуп жаралсын,

Олуттуу иштер жазыла берип дастанда.

Бийлиги кыргыз кымбаттык жолун таап алса,

Кабылбайт кыргыз кийинки мындай балаага.

Асмандан Кудай кайрылып калкка ыр жазса,

Кыйналган кыргыз оңоло баштайт бир канча.

Айрылдың далай мүлкүңдөн кыргыз карагым,

Жорукту арам, жагымсыз жолду ырбатпа!

Чыркырап турган кыргыздын куну куулат,

Уурулар көпкө чалкалап жатпайт шырдакта.

Канатын кыркып тайгылткан кыргыз кайратын, 

Таанылгыс болуп тентиген бойдон каласың.

Кабырга сөөгүн талкалап кеткен кыргыздын,

Душманы болуп баргандар жолдон адашсын.

Жылына жазган каттарым окуп кабар ал,

Кыргыздар чындап дүйнөнү мында каратсын.

Кабагы ачык кыргыздар барат калаада,

Айрымдар толгон илдетке, жүктүү санаага.

Саамайың сылап айтканын уксаң Кудайдын,

Өлкөсү кыргыз калбайт го чөлдүү талаада.

Талпагын жайып жай таппай калган жарандар,

Оокаттуу болуп өр тартсын биздин арада!

Падышага осуят
Элди тегиз карап жаткан акылмандын бир көзү -

Жумулса да сезет баарын – бул Кудайдын сүрөөсү.

***

Теңир берген даанышмандык эл ичине чачат сыр,

Сындап айткан сөзү бүтүн элге чачкан ысык нур.

***

Бийлик колдо болгон кезде тазалагын көөнүңдү,

Эрегиштик кылбагының бийик кармап өзүңдү.

***

Бийлик деген таттуу болуп бийиктикке шердентет,

Бакыт кушу бирге болсо дүйнө жүзүн термелтет.

***

Бийлик жааган кардай болуп жердин бетин жашартат,

Ылайланып кеткен кезде тагдыр ыйлап баратат.

***

Бийиктиктин бир элеси – калк башчынын сүрөөсү,

Бакыт, байлык топтолгону – ал жашоонун мүдөөсү.

***

Баркты билген падышалар калкын сурап салат үн,

Капа кылбай букарасын журтка берет сүйүүсүн.

***

Падышанын баркы кетип турган кезде кансырап,

Сөзү өтпөй өз элине башы анын жанчылат.

***

Билимдүүлүк болгон кезде акылмандык кошпосоң,

Эл башкарып баралбайсың мыктыга да окшосоң.

***

Падышанын акылманы алдастабай кылган иш,

Туура жолго из салганы, адилеттүү, мүшкүлсүз.

***

Падышанын баркы кетип алдастаган чагында –

Арман кылып сйлөп чыгат өз элине таарына.

***

Алаңдаган арсыз болсо падышанын мүнөзү,

Журт ичинде ылдый болуп турат анын сүрөөсү.

***

Ишти кылдат жасай билип элдин көзүн тааныгын,

Акылмандык жуурулушсун элге анан таарынгын.

***

Элет эли жакыр болсо жакшылыктуу карагын,

Падышасың ошол элге, керегине жарагын.

***

Ыркы кетип турган кезде өз элиңдин ичинде,

Өзөгүңдөн чыккан жалын саят жүрөк тешилте.

***

Алды-артын карабаган падышанын залалы –

Калкын өрттөйт. Чындык жүзүн таразага салалы.

***

Жакырдыктын чоң белгиси – падышанын күнөөсү,

Эл мүңгүрөп турган кези – алсыз болгон мүнөзү.

***

Жакшы менен жамандыктын айырмасын сезгенде –

Ал падыша тыңшайт сөздү акылмандык кез келсе.

***

Барктуу болоор калк башчынын акыл-кенчи көп болот,

Кыйын-кезең туш келгенде чаң-тополоң токтолот.

***

Чагымчылык топтолгондо акылмандык жарашсын,

Адалдыктын бийиктигин элге тегиз таратсын.

***

Даанышман сөз айтылганда калк башчысы угалса,

Каалаганча ачам сырды бийик болуп туралса.

***

Теңир берген акылмандык жер бетине таралсын,

Калк башчысы угуп сөздү алды-артын карансын.

***

Айтылган сөз – даанышмандык жер бетине таралта,

Жебе болуп учам жерден дүйнө жүзү карарса…

***

Деңиз болуп чайпалганда калк башчынын тилеги,

Калкын сыйлап эл сураса таза болот жүрөгү.

***

Жымың, жымың, жымың эткен жылдыздардан келген сөз,

Жер бетинде жакшылыкты эл ичине берген сөз.

***

Мыктылардын эн мыктысы калкын баштап баралса,

Баатыр болуп туулуп ал эл ичинде жаралса…

***

Жамы журттун баары тегиз жакшылыктуу жашамак,

Жамандыктар кездешпестен адам көөнү жашармак.

***

Желпендеген желдет келсе ачуу сыры катылган,

Алдап койсо падышасын жамандыктар ашынган.

***

Калк ичинде кагылыштар, арамзалык козголоор,

Журт башкарган падышанын баркы кетип сөз болоор.

***

Калк башчысы болгон кезде өз жөнүңдү ойлобо,

Өз капчыгың толтурбагын жерде байлык толгондо.

***

Калкты бийлеп турган кезиң Теңиримдин сүрөөсү,

Аманчылык элге тиле – ал башчынын мүдөөсү.

***

Азгырылма жолго түшүп эл байлыгын катпагын,

Казынага толгон байлык менчик кылып баспагын.

***

Мансап толуп турган кезде каадаланып караба,

Көңүлүңдө жакшылыгың өз элиңден аяба!

***

Падышанын баркы күчтүү, баалуу болуп тураары,

Даанышмандык болгон болсо бийик болоор турагы.

***

Жеңил-желпи мүнөз күткөн калк башчынын элеси,

Эркиндикти көтөрө албас макулуктун келбети.

***

Жакшылыктуу ачкын сырды келсин пайда элиңе,

Жакшылыгың көбөйгөнү - ал байлыгың жериңде.

***

Жең ичинен соода кылып өз элиңди сатканың,

Өзөгүңдү карайтканың тетир жолго басканың.

***

Бийлик үчүн ат салышкан адамдардын ичинде –

Жугундукор болбосо деп карайм баарын тигиле.

***

Бийлик, дөөлөт кез келгенде элдин наркын карагын,

Эзелтеден эрдин салты эл ишине жараарың.

***

Бийлик деген бийик болуп жарпың кээде жазылат,

Аргымактан түшпөй жүрсөң гүлдөр назик ачылат.

***

Бапыраңдап турган элиң роза гүлүн жөнөтсө,

Элиң сыйлап сүйө билгин адалдыкты түнөтө.

***

Падышанын жары болуу – ал да Кудай сыноосу,

Ханышалык туш келгени тагдырыңдын ыроосу.

***

Күнүчүлүк кылбагыла башкалар да жашасын,

Жамандыкты арттырбастан жакшы жолго бараарсың.

***

Падышанын сүйгөн жары – анын назик ынагы,

Тагдырыңдын татаалдыгы – келген жашоо сынагы.

***

Калк башчынын эң барктуусу алып бийик акылды,

Даанышмандык тарата алса анда бакыт чачылды.

***

Калк башчынын адилеттик таратканы эрдиги,

Калкын өйдө көкөлөтсө - ал жасаган шердиги.

***

Адилет сын айтылганда ага кара санаба,

Жүрөк сая айтса сынды душманым деп баалаба.

***

Орго салып кек санаба адал болсун жүрөгүң,

Чындык жайын айткан адам досуң дагы жөлөгүң.

***

Таттуу сүйлөп жагалданып жугундукор бир жүрсө,

Кылдат карап сезе билип акылга сал түн кирсе.

***

Түн ичинде ойлоп баарын ар бир сөзүн салмакта,

Жылдыз толуп турган кезде акылмандык жармашса.

***

Көргүн байкап келген адам айтты сага не сөздү,

Атырылып бир тийдиби? Же жылуулук көргөздү.

***

Жасакерлик жасаганды жаныңа көп жолотпо,

Жамандыкты арттырышат ага дилиң коротпо.

***

Адил сүйлөп, чындык жүзүн ачкысы бар адамдын –

Алды жагын көрө алып керегине жарагын.

***

Кемитпегин чын дилинен таасын сүйлөп барганды,

Таңыркатып бүт дүйнөгө акыйкаттык салганды.

***

Чыдамкай бол. Сезе билгин кимден келет жакшылык,

Кимдер сага жылуу сүйлөп барат жолдон азгырып.

***

Душманым деп санабагын чындык жүзүн ачканды,

Адилдиктин шам чырагы – арамдыктын капканы.

Арамзалар карк болушуп эл байлыгын сорбосун,

Элеңдетип эл байкушту кор туткандар оңбосун!

***

Коомайланып барган адам жолдош болуп, дос болоор,

Жоогазындай гүл узатып ичте сыры козголоор.

***

Даанышмндык алган адам кошоматтык жасабайт,

Колуң көккө жетип турса алды жагың тазалайт.

***

Акылмандык алган адам арамзалык жаратпайт,

Ар бир сөзүн калыс сүйлөп адам көөнүн тазартат

***

Кошоматтык алган адам белин ийип жүгүнөт,

Кезиккенде ылдый болуп түйүнчөктөй түйүлөт.

***

Оройлукту алган адам корсоңдогон үн катат,

Оокат-ашын тыңдай албай жардам сурап тажатат.

***

Отко түшүп, чокко түшкөн акылмандын белгиси,

Адалдыкты таратуучу жер бетинде энчиси.

***

Жылуу сүйлөп келген адам нени сенден суранат,

Бийлик сурап арт жагынан кошоматтык уланат.

***

Коюнуңа кирип чыгат, кайра-кайра үн улайт,

Жалпаң-жалпаң сөздөр сүйлөп өз ичинен буулугат.

***

Көрөңгөнү алган адам көөнүн ылдый бөксөртпөйт,

Адалдыкты барктап дайым ийгилигин көргөзөт.

***

Жөнөкөйлүк алган адам жагалданып карабайт,

Жамандыкты арттырбайт да каралыкты каалабайт.

***

Капилеттен келген адам кайсалактап үн катат,

Айтаар сөзүн камдай албай алдас уруп баратат.

***

Тууган болуп калган адам туура сөзүн сүйлөсө,

Туугансың деп жекирбегин жакшылыкка үндөсө.

***

Тилиң сенин алган адам тикен болуп жабышпайт,

Айткан сөзүң так аткарып калыстыкты карыштайт.

***

Тилек кылып барган адам көзүң тике карабайт,

Ичтен сүйлөп ой-мүдөөсүн жүрөгүн ал жаралайт.

***

Курган жүрөк сыздап барса жардам кылып карагын,

Жабыркатпай ал адамды аткара бил талабын.

***

Падышалар ак болгондо ар сөзүнө так болот,

Элге берген убадасын эстеп дайым сак болот.

***

Падышаны бак даарыса элин дайым шат кылат,

Эл ичинде берген сөзү аткарылып так турат.

***

Жылмаңдаган эл башчыдан калкка келбейт жакшылык,

Келекелеп кетет баары өйдө жактан бастырып.

***

Булак болгон аппак сүйүү калк башчыдан чачылсын,

Ал сүйүүдөн жер бетине жакшылыктар артылсын.

***

Калкка байлык арттырган калк кадыры билерман,

Өз сүйүүсүн чачып элге капалыкты жоё алган.

***

Эли-жерин колдобосо, калк башчынын салмагы –

Ылдыйланып калат дешет, анда ненин ардагы?

***

Жылуу мүнөз, таттуу сөзгө элдин карды тоёбу,

Ээнсиреген жарды калкың мыкты болуп коёбу?

***

Кыламыктап жааган кардын арты берет жылуулук,

Калк башчынын акылманы кезиккени улуулук.

***

Узак сөзгө кирген кезде акыл менен ойлонгун,

Ар сөзүңө бергин маани жаңылышуу болбосун.

***

Калк астында убаданын аткара бил талабын,

Айткан сөзүң тепсендиде калбаганын каалаймын.

***

Зарыл болсо өз элиңе бергин каның кашыктап,

Ачарчылык жалмаса да өз калкыңа азык тап!

***

Өткөөл жолдон алып чыксаң Кудай берет жакшылык,

Ал да сени кур койбостур мартабаңды арттырып.

***

Колдон келбес ишке барып калпыс сөздү сүйлөбө,

Алдастатып өз элиңди кур кыялга үндөбө!

***

Кыялданып жашай бербей чындык жүзүн карагын,

Таалайыңды-бакытыңды ак эмгектен табаарсың.

***

Эмгек сенин өсөөр жолуң, ал – адамдын тиреги,

Эзелтеден жерде калган ата-баба белеги.

***

Чындык көзүн тике карап адалдыкты арттырсаң,

Тээ ааламдан келет сырлар өз элиңди шат кылсаң.

***

Жардамчыңды тандаганда катуу болсун талабың,

Акактай дил, чындык жүзү эң биринчи таалайың!

***

Жыргал заман болоор кезде калк ичинен үн чыгат,

Калайыктын баары гүлдөп жамандыктар тумчугат.

***

Ачарчылык болоор кезде алдастаган үн чыгат,

Алды-артын карабастан айткан сөздөр тынчытат.

***

Жамандыктар топтолгондо жакырлыгың артылат,

Кыз жибектей созулбастан жырталаңдап ашынат.

***

Калк ичине падышанын каары элге чачылса,

Карапайым калкы ыйлап, жамандыгы артылса…

Жашоо сыры ылдый болуп как жүрөктөн кан агат,

Жөлөнгүчүң болор аалам колун созуп жаалданат.

09.03.1997-жыл

Осуят сөздөр
Күнү-түнү келген кезде тажатпаган көп ойлор,

Жазылбастан көбү барса адамдарды толгонтоор.

* * *

Талбай эмгек кылган адам бак-дөөлөттү күтө алат,

Ташыркабай жол баскандар бийиктикке жеталат.

* * *

Таалайыңдын ташы тайып кеткен кезде арыба,

Тамырың кең жайылгыча эч убакта карыба!

* * *

Жаман адам жакшылыкты алса дагы маарыбайт,

Мактанычтуу көп сөздөрү эч адамга даарыбайт.

* * *

Канча жолу күтсөң дагы келбесе ал сүйгөнүң,

Акмактыгы ошол тура. Күтпөй аны гүлдөгүн.

* * *

Таңдан кечке ыр жараткан акын нурдан жаралат,

Жамы журттун көп сырларын тегиз ачып баралат.

* * *

Коркунучсуз жашап өткүн жакырланбай дүйнөдө,

Бурганактуу кар азабы урса бетке жүдөбө!

* * *

Адалдыктын, чынчылдыктын бийик болот элеси,

Эртеңкиңди билип жүргүн о адамзат пендеси.

* * *

Пейил салып көңүл бурган адам келсе ашыгып,

Шагын тепсеп сындырбагын аны өзүңө кас кылып.

* * *

Кымбат баалуу буюм көрсөң байкап кара алды-артын,

Ал кымбаттык эмне берет? Билгин анын сапатын.

* * *

Белек кылып буюм берсе алгын аны ыргытпай,

Алтын, акак болбосо да баала аны жылдыздай.

* * *

Боюңдагы акылмандык сиңире бил башкага,

Ал дагы жакшы жашап өтсүн, басып жерге таштаба!

* * *

Дарыядай каптап келсе чоң махабат ташкыны,

Токтоп туруп шимиргиниң киргилт кылбай ташкынды.

* * *

Таңдан кечке ой толкуса акыл сага кез келип,

Колдоно бил ал акылды жашоо сырын тездетип.

* * *

Тилке-тилке болуп жаткан көп ойлордун ар кайсы –

Бирөөсүнөн жолуң тапкын, билгин канча пайдасы.

* * *

Чырак сымал жана билгин эл ичине жол ачып,

Эртеңкиңди сезе билсең карайт журтуң жанашып.

* * *

Дарыядай ташкан акыл каптап сени жанашса,

Кармап денге тез сиңиргин, ал акылдан адашпа!

* * *

Чүмбөттөлгөн чүрөк турса карайт баары таңданып,

Таңыркабай тапкын сырын! Сапаты бар канчалык?

* * *

Сансыз булак агылганда сай боюнда жел ойноп,

Ал булактын эң тазасы келээр сага той тойлоп.

* * *

Ийри-буйру жолдор кетсе тажабагын ал жолдон,

Даңгыр жолго чыккан кезде коргойт сен да коргосоң.

* * *

Кенен-кесир той тойлонуп турган кезде бапырап,

Токчулукпу? Жокчулукпу? Билбей баары шатырайт…

* * *

Алкылдаган алкы бузук алсам десе баарысын,

Акмактыгын сезе билип бере билгин дарысын.

* * *

Асыл адам асылдыгын билгиң келсе жакшылап,

Жабыркаган мезгилиңде баргын андан жол сурап.

* * *

Кончу кыска өтүк кийген адам чыкса алдыңан,

Арышыңды кенен таштап баскын анын артынан.

* * *

Көөнөрбөгөн өтүк кийген адам чыкса алдыңан,

Апкааарыбай кадам ташта баркын билип жакындан.

* * *

Жамаачылуу өтүк кийген адам чыкса алдыңан,

Алдастатпай ээрчиткиниң, калба адам салтыңан.

* * *

Көңүлүңө бүлүк түшүп ыйлап келсе алдыңа,

Алын сурап жардам бергин, салба аны кайгыга.

* * *

Апкаарыган адам келсе антаңдаган мүнөздүү,

Акырын айт, ачсын көзүн каарыңа алба түгөттү.

* * *

Түрү бузук адам сага кайрылганда кырданып,

Камаарабай уккун дагы узап кеткин түз басып.

* * *

Эки көзү ойноктогон адам келсе алдыңа,

Байкап сүйлөп ар сөзүңдү барба анын жанына.

* * *

Абайлагын алды-артыңды карбаластап калбагын,

Бул жашоонун күчтүү сыры ыйлатпасын кармангын.

* * *

Жанталашып «өлөм» деген жардылыктын мүнөзү,

Жакырданган жан дүйнөнүн эң тайызы – бул өзү.

* * *

Жаратыңды сыйрып, козгоп, айткан сайын өрт коюп,

Кыйналбастан отту өчүргүн саал азга токтолуп.

* * *

Алдың тороп тор жайылтса бузуп өткүн ал торду,

Бузукунун буулсун жолу ушул тордон колдогу.

* * *

Орго сени салам дешип казса абдан тереңдеп,

Аттап өткүн ошолорду бийиктен нур төгөм деп.

* * *

Ичи бузук, ою арам адам чыкса алдыңан,

Укпай сөзүн кеткин басып көрбөйүн деп артыңдан.

* * *

Уктап жаткан кезде көргөн ыйык түш,

Маңдайыңа конгон бакыт, жакшы иш.

* * *

Түшүңдөгү периштенин тийсе колу денеңе,

Ошол жериң сезет баарын, ыйык жериң дегеле.

* * *

Тырмагыңдын учтарында турса сырлар катылган,

Тырмалаңдап издей көрбө алды жактан, артыңдан.

* * *

Таманыңдын чуңкур жери ойду катат талбастан,

Даңгыр жолго чыккан кезде келип сага жармашкан.

* * *

Кан-жаныңа акыл сиңсе бойго терең чырмалган,

Акылмансың, билгин пенде, тээ ааламдан нур алган.

 * * *

Боюңдагы тунук акыл арнай билгин элиңе,

Эмгектенип бийик болуп акылман бол жериңде.

* * *

Желдей тозуп азган адам келсе сага шашылган,

Муңун угуп бергин жардам, айткын сырды катылган.

* * *

Арман толгон жүрөгүңөн муңду аздап алгының,

Чубалжыган узун жипти үзүп бирден салгының.

* * *

Узүлгөн жип кайра-кайра чырмалбасын денеңе,

Чыйрыктырып үшүткөндө түшпө чексиз жемеге.

* * *

Саргайгандын сары оорусун таба билгин кабылса,

Жакырчылык жаман нерсе салбасын ал кайгыга.

* * *

Түйдөктөлгөн нечен ойлор бурганактайт кар болуп,

Ар түйүндүн арасында акылмандык, токтоолук.

* * *

Даңгыр жолго жете албасаң, тосмо болсо алдыңда,

Кудайга сен кайрылгының салба башты кайгыга.

* * *

Күн нурундай мээрим төккөн аылмандын алдында,

Колду жайып акыл сура. Ичкин акыл дарыга.

* * *

Кол булгалап келсе сага периштенин бир өзү,

Белек кылгын роза гүлүн – ал сүйүүнүн мүдөөсү.

* * *

Кабагыңды бүркөбөгүн, ачык болсун маанайың,

Акыйкаттык, адилеттик эң биринчи таалайың.

 * * *

Үстүңдөгү үйүң сага кепил болот ар күнү,

Жакшы ойго толтургунуң, кир кылбагын күн-түнү.

* * *

Булганычтык – буйрук эмес, адам өзү таап алат,

Тагдырыңдын татаалдыгы келип анда жаалданат.

* * *

Жан дүйнөңдүн жакырдыгын көрө албасаң ар убак,

Акылмандын сөзүн тыңша! Кирип келет күч-кубат.

* * *

Санааркаган кезиң болсо китеп алып окугун,

Ойлоруңду топтоштуруп акыл-күчкө толтургун.

* * *

Таңдан-кечке таасын сүйлөп ыр окуса акылман,

Адашкандар жолду сурап келсин ага жакындан.

* * *

Жайбаракат күн кечирген адамзаттын пендеси,

Жааган карда жылуулук бар. Аны сүйөт жер бети

* * *

Оокат-ашың аз болсо да көөнүң ачка болбосун,

Көрөңгөсү бул турмуштун Кудай сени колдосун!

* * *

Мерес адам мээрим чачпайт күн жанында турса да,

Кудай сөзүн укпайт алар жамандыкты туйса да.

* * *

Санааркаган адам менен сүйлөшө бил, жай сура,

Атаганат бул өмүрдө калчу ушул иш тура.

* * *

«Айдың көл» деп аталгандар: Акыл менен Аруулук,

Мындай адам жер бетинде туулса бийик сулуулук.

* * *

Сулуу жүздүү аял менен таанышканда жакындан,

Таңдан кечке ырлар оку көңүл менен табышкан.

* * *

Ата Журттун аты улук сатпа аны эч качан,

Алтын-күмүш төксө дагы сатсаң аны эң жаман.

* * *

Аялдардын асылдыгын баалай билгин жакындан,

Акыл чачып турса аял жасалган ал алтындан.

* * *

Аялзаттын акылманы – ал аялдын пашаасы,

Тагдырыңа кабыл болсун бул дүйнөнүн тазасы.

* * *

Ант ургурлар аялзатын кордогондо из калат,

Жүрөктөрүн тилип бырча тамса каны дүрт жанат.

* * *

Жакшы адам, акылмандар аңдап билет ар сырды,

Аттанып ал келген кезде көрсөт ага сыйыңды.

* * *

Журт ичинде жугундукор арамдардын жүргөнү,

Бул дүйнөнүн карайганы, арам өмүр сүргөнү.

* * *

Гүлдөй жайнап сулуу чыкса көркүн кара батыраак,

Акылдуулук сезилгенде нурлар чыгып шатырайт.

* * *

Бузукунун тилин алба татты болот сөздөрү,

Даңгыр жолдон адаштырат көзгө илбей өзгөнү.

* * *

Көңүлүндө турса сүйүү сактагының аздектеп,

Жүрөгүңдүн бул шоокуму жан дүйнөңдү бөксөртпөйт.

* * *

Бүгүн жасап жаткан ишиң болсун десең көркөмдүү,

Акыл алгын кең ааламдан, сөзүң чыгат өтүмдүү.

* * *

Жамы журтка жардам кылган Теңиримдин сөзү бар:

- Жакшы адамдын эл ичинде жайнап турган көзү бар.

* * *

Падышанын эң мыктысы акыл менен башкарат,

Алдастаган адам келсе ичи-койнун аңтарат.

* * *

Коомайланган муңдуу адам келсе сенин алдыңа,

Колду берип бургун маанай Кудай сенин жаныңда.

* * *

Учурашып келсе адам көөнүн тездеп тазала,

Көмкөрүлгөн табак турса тамак-аш сал тез ага.

* * *

Эрки күчтүү адам келсе жанына бар жакында,

Жолдош кылып күтүп алгын алып аны баркыңа.

* * *

Онтогондо дене-боюң жүрөк кыйнап күн сайын,

Күч топтогун. Ылдый болбо. Болгун бийик ар дайым!

* * *

Бийиктиктин залдары бар. Эл ичинде сөз болот,

Сөөккө жеткен айың-кептен жүрөк ыйлайт, корчолойт.

* * *

Нан табууга көп адамдар ишти көздөй ашыгат,

Бул жашоонун сыйкыр күчү - тагдыр кээде таш урат.

* * *

Эрөөн көрбө сын айтылса, анын да бар себеби,

Акылдуунун ар бир сөзү демөөр болсо – кереги.

* * *

Ата-баба салттары бар, чыгарбагын эсиңден,

Чындык үчүн күрөшө бил андан кээси жешилген.

* * *

Улуу адамдын улуулугу анын бийик акылы,

Жер бетине чача билген акыйкаттуу накылы.

* * *

Баатырдыктын бийик чеги - пейлиң кенен төгүлтө -

Алсыздарга бергин жардам, пайда келет өзүңө.

* * *

Жарды-жалчы кезиккенде жабыркатпай ук дайнын,

Сурап билгин арман-жайын, муңун, зарын, ыйларын.

* * *

Адамдардын ач көздөрү тойбойт жердин бетинде,

Топуракка тыгылганда кирет баары көзүнө.

* * *

Булганычты сезген кезде байкамаксан болбогун,

Байлык-бакыт топтолгондо билгин сыйлуу жолдорун.

* * *

Кошоматтык жаман нерсе, барба андай иштерге,

Байкамаксан болбогунуң сага дөөлөт келгенде.

* * *

Адамдардын акылманы болот дайым бийикте,

Дөөгүрсүгөн адам келсе коркуп ага ийикпе!

* * *

Жардам сурап келсе адам кейитпегин, түңүлтпө,

Түрдүү-түркүм жолдору бар жашоо күчү бийикте.

* * *

Жугундукор адамдардын арсыз болот мүнөзү,

Ардантсаң да сезбейт аны – акылсыздык бул өзү.

* * *

Жашоо берген мүрөк суусун ичкин дагы кайталап,

Сары ооруга алдырбасаң сенден дагы из калат.

* * *

Саймалай бил бул жашооңду бурганакка кез болсоң,

Булдуруктап кээ учурда кыйналганга окшосоң.

Аппак пейил күтө билип ич күйдүлүк кылбагын,

Жашоо сыры өтө күчтүү, колду канга жуубагын.

* * *

Канкор болуп адамзатты өлтүрбөгүн о пенде,

Оомат сага алып келбейт аны жерге көмгөндө.

* * *

Оюңдагы бузук ишти алып салгын заматта,

Кыйноо тартып турган кезде өз жаныңды тажатпа!

* * *

Ор казам деп жаалдансаң башың түшөт азапка,

Тереңдикти казган кезде өзүң түшпө казатка.

* * *

Ачууң келип турган кезде жаныңды көп кыйнаба,

Башкалардын жолун тороп өзүң кайра ыйлаба!

* * *

Өчөшпөгүн эч адамга, алып келбейт жакшылык,

Арамзалык туулган сайын бузулат иш так туруп.

* * *

Боюңдагы арам ойду салып койбо капаска,

Ал ойлоруң келет сага таң атканда жармаша. 

* * *

Көркөмү күч бул дүйнөнү чыр дүйнөгө алмашпа,

Чыркыратып кээ бирөөнү канын ичип кармашпа!

* * *

«Душманым»,-деп орго салсаң каршылашкан адамды,

Бул дүйнөнүн тузагынан кача албайсың. Жалганбы?

* * *

«Канын ичип өлтүрөм»,-деп каршылашсаң адамга,

«Жан» деген бар, дене өлсө ээрчип жүрчү аркаңда.

* * *

Душманыңды өлтүрбөгүн өзү түшсүн капаска,

Канжалаткан кези болсо түшөт канча азапка.

* * *

Кудай сага каарын салса жаза болот өзүнчө,

О пенделер! Жасай көрбө жамандыкты ар күндө.

* * *

Күнүчүлүк жасаганда ичиң сенин болот тар,

Жылаан кирип алган сымал тызылдатса өрт чыгар.

* * *

Ичи тардын ичкен ашы сиңбейт канга күнүгө,

Ич күйдүлүк жерге чабат адамдарды түңүлтө.

* * *

Ичи тарлар жер бетинде аз болгондо нур чыгат,

Киши өлтүргүч адамдардан жер бетинде чуулдак.

* * *

Буулукканда келгин мага айтам тунук сырларын,

Эмне үчүн бул дүйнөдө адам туулуп турганын.

* * *

Туулдуңбу? Жашай билгин. Барктап өткүн дүйнөнү,

Бака сымал чардай көрбө чалчык болгон көлдөгү.

* * *

Көөнүңдөгү бүлүк сезим алып салгын калтырбай,

Тунуктугуң болсун таза тоонун шарпа суусундай.

25.02.1996-ж.

Эне, бала жана сүйүү
Жүрөгүмдүн ак сүйүүсү денден кетпей турганда,

Жемелеген адамдардын сөзүн мага угузба!

* * *

Ургачылык иш аткарган аялдардын айбы жок,

Акмак бирөө кабылганда сый көрсөтпөй кордолот,

* * * 

Канат - бутак болор адам бойго бала бүтүрөт,

Аял бойдон бошонгуча акыл калчап күтүнөт.

* * *

Боюнда бар аялдардын асыл болот мүдөөсү,

Айжаркындуу ак жүздүүлөр махабаттын сүрөөсү.

* * * 

Бойго бала бүткөн кезде акыл калча дааналап,

Тагдырыңды бул бөлүгү жер бетинде из салат.

* * * 

Эне деген ыйык болот, дүйнөгө из калтырат,

Даңгыр жолго алып чыкса уул-кыздарын сый-урмат.

* * * 

Бүлүнтпөгүн, сыйлай билгин боюнда бар аялды,

Бүтсө бойго асыл бала адам нуру жаралды.

* * * 

Төрөлгөндө бала көрсө ыйык жарык дүйнөнү,

Энесине мээрим салат.- ал адамдан гүл өндү.

* * *

Ээн болгондо бойдо бала эне менен сүйлөшөт,

Эркелетип койсоң аны ичтен туйлап үндөшөт.

* * *

Табыйгаттын тартуусу бар асыл белек жараткан,

Бала менен эне мээрин бир сызыкка тараткан.

* * *

Эне мээрим чачкан кезде бала андан суранат:

Ой, энеке! Айтып берчи кантип турмуш уланат?

* * *

Энекеси түшүндүрөт: Бул жашоонун турагы –

Өмүр улап бала көрүү Теңиримдин сурагы.

* * *

Асыл бала жер бетинде жаралганда ар убак,

Периштелер күндө келип айланчыктап тыйылбайт.

* * *

Ургаачынын ыйыктыгы анын эмчек сүтүндө,

Баласын ал азыктантса аалам карайт сүйүнө.

* * *

Төрөгөндү жек көрүшкөн аялдар бар кубарган,

Куучуңдабай жол уланткын. Тапкын бала тил алсаң.

* * *

Байкап кара асыл бала ыйык нурдан жаралат,

Бал махабат таткан кезде адам каны тазарат.

* * *

Кандан бүткөн, жандан бүткөн бала чыкса денеңден,

Теңиримдин белеги ал жер бетине берилген.

* * *

Боюңдагы бала сага сурак салат үч убак,

Боюңа тарт ал баланы аалам сенден өтүнөт.

* * *

Күнөө кылсаң бала төрө, пейилиңди тазартат,

Байкамаксан болбогунуң бала сени жашартат.

* * *

Бойдо бала болгон кезде оюң сенин ак болот,

Орночоктуу акыл-ойлор тулк боюңа жык толот.

* * *

Бойдон бошоп төрөгөндө алың күчтөп топтолот,

Айланчыктап жарың турса бакыт конот, кут конот.

* * *

Колдон бала ыргыбасын, топтой кылып таштаба,

Тагдырыңдын өтүнүчү: «Бербе бала башкага!»

* * *

Балталаса мүшкүл тагдыр бала бойго бүткөндө,

Таштап кетпе наристени жол боюна күн кечте.

* * *

Күнөө болот таштап кетсең тагдыр сени тосмолойт,

Таманыңдын астын тилип туз себилип кордолот.

* * *

Бойго бала бүткөн кезде бойдон бала алдырба,

Боору таштык этек-жеңиң өз каныңа малынса.

* * *

Боюңдагы бала күчтүү, ал жашоонун турагы,

Туулганда жер бетинде өмүр болот чырагы.

* * *

Өзүңдү өзүң колдой билгин коомайлатпай сөздөрүң,

Кокуйлаба кор болбогун. Бала – бакыт, өз дениң
* * *

Аял деген ыйык болот, эне болот балага,

Эмчек сүтүн берген кезде ага кара санаба!

* * *

Энелерден келген мээрим жердин бетин жашартат,

Бала төрөп, баккан эне адам канын тазартат.

* * *

Эне-бала жуурулушуп жер бетине салса из,

Жашоо бүтпөй улантылат. мына ушунда улуу күч!

Сулуулук

Тагдыр жолу татаал болгон аялдар бар арада,

Айланчыктап келген сүйүү салбаса дейм кайгыга.

* * *

Сайрандашып, той тойлонуп кээси барат жол басып,

Жоодураган сулуу көздөр кыйнайт кээде жанашып.

* * *

Жомок болгон сулуулар бар, сугун адам арттырган,

Тагдырынын жолун таппай муң-зарларга бастырган.

* * *

Байкуш болуп башың салба, өйдө кара асманды,

Өзүңдү-өзүң сыйлай билгин асман сырды таштады.

Ал асмандан келген сырлар айтат сага баштагы –

Ак сүйүүлөр жерге келет муңуң сенин ачканы.

* * *

О жигиттер! Жер каратпа, аял – назик аялуу,

Сүйүү десе жанын берет, жүрөгү - гүл жаралуу.

* * *

Жүрөгүнөн түнөк тапсаң таштап аны баспагын,

Тагдырларды татаалдантып жерге ылдый чаппагын!

* * *

Ээнсиреген аялдар бар ар бир сөзү акылдуу,

Алдаса да көп эркектер тагдыры бар жазылуу.

* * *

Тагдырыңды балталаса ал адамды караба,

Ач калсаң да тыйын сурап барба ага кармана.

* * *

Алдап сени кеткен кезде көзүңдөн жаш агызба,

Көөнүң тапкан адам чыгат тагдырыңа таарынба.

* * *

Жүрөк канап турган кезде башты жерге салбагын,

Оюнкараак кээ бир кыздар уят болуп калбагын.

* * *

Сулуулардын сулуу жүзүн өпкөн сайын нур чыгат,

Ал сулуулук жер бетине келчү улуу асыл зат.

* * *

Сулуу аял кезиккенде алсыратпа денесин,

Ардактап ал, күтө билгин ак куу сымал элесин.

* * *

Айжамалы ар сулуунун тартат сени өзүңө,

Таң калбагын сулууларга, муңу-зары көзүндө.

* * *

Сулуу көрсөң тепсеп жерге талкандаба заматта,

Роза гүлдөй сылай билсең гүлдөйт сулуу таң атса.

* * *

Сулуу сырын түшүнө бил урмат менен карагын,

Ургаачылык жарашканда сезе билгин талабын.

* * *

Сыйда мүчө сулуу аял өтө назик ак болот,

Кан-жанынан мээрим чачып ак куу сымал койкоёт.

* * *

Чындап аны сүйүп калсаң алтын шакек салгының,

Нике кыйып өмүрлүккө аял кылып алгының.

* * *

Өрөпкүгөн көңүлүн бас жүгүн анын көтөргүн,

Көңүлүңдө убайымды жеңилдетип өтөөрсүң.

* * *

Өрттөй жанган сулуулар бар ар бир сөзү акылман,

Аруулантат сезимиңди жандап жүрсөң жакындан.

* * *

Бал тилине кана билгин, кайрып ага салгын сөз,

Санжыралуу Ак Мөөр айтат: - Сулуу сыры түгөнбөс.

* * *

Тунук жүздүн тунуктугу сезилет ал чүрөктөн,

Чүрөк сырын түшүнгөнчө өтөт өмүр өрттөлгөн.

* * *

Байлыгыңды бере билгин мээри сулуу канганча,

Капалантпай ак көңүлүн сүйгүн дүйнө таңкалта.

* * *

Сулуу төрөп берген кезде андан чыгат нур жигит,

Туулган бала демдүү келип ар ишинде ийгилик.

* * *

Ал баладан бул дүйнөдө улантылат тирүүлүк,

Түңүлтпөгүн сулууларды, жасаба ич күйдүлүк.

* * *

Сулуу аял адашканда жолу анын ак болот,

Кынтык тапсаң ал аялдан бүтүн дүйнө козголот.

* * *

Берилгенде чоң сулуулук татаал болот тагдыры,

Табышмагын таба билгин, бул – Кудайдын жардыгы.

* * *

Сулуу сага сөзүн берсе алдаганың акмактык,

Адашпагын ак жолуңдан сүйсө сулуу чоң бакыт.

* * *

Көлдө сүзгөн ак куу сымал сулуу турса жаныңда,

Жалжылдаган ушул жашоо барат нурга малына.

* * *

Бал тилинен эрийт дүйнө шекер тамган чагында,

Чар тараптын баары гүлдөйт роза гүлгө табына.

* * *

Ак караны ылгай билип адамга кыл жакшылык,

Жаман адам тепсеп кетет ал сулууну бастырып.

* * *

Барктай билгин сулууларды, жолу келет эң татаал,

Эрегиштик кылбагыла кээде болсо эң начар.

* * *

Сулуу аял сүйгөн кезде махабатта чоң жомок,

Чордонунда кайнайт мүрөк. Турмуш жолу оңолот.

* * *

Сулуу аял сүйгөн кезде махабаттан от урат,

Манчыркаган адамдардын көөнү сыздап бузулат.

* * *

Ойноп-ойноп ал сулууну таштап кетпе башкага,

Байкагыла о пенделер! Жексур ишти баштаба!

* * *

Сулуу адам жаралганда жер бетинде из калат,

О адамдар! Кыйнап мүшкүл үшкүрүгү таш жарат.

* * *

Асыл башка салба кайгы, салтанат кур өмүрдө,

Өңүңдө да түшүңдө айтам сырды төгүлтө.

* * *

Өрттөлгүнүң, өрттөй жангын сулуу турса жаныңда,

Аймалагын кайра-кайра махабатка малынта.

* * *

Бул адамдар аруулукту ар башкача түшүнөт,

Аруулук – бул таза жашоо, чоң турмушту күтүнөт.

* * *

Аңдай билсең сулуулукту жандап жүрөт аруулук,

Акылмандык кез болгондо эч айныгыс улуулук.

* * *

Сулуу аял – аруу, таза чоң акылман болгондо,

Чоочуй көрбө ал аялдан, ач кын жолду чолпонго!

* * *

Күн күркүрөп, жамгыр төгүп балчык болуп жатса да,

Бул улуулук эч булганбайт дүйнө бетин жапса да.

* * *

Акак сымал чачырайт ал чар тараптан төгөт нур,

Көмүлгөндө жер астынан чыгышканы улуу сыр.

* * *

Сулуу аял, аруу аял, акылмандык кез келсе,

Даанышмандык кошулганда, бул – улуулук, чоң нерсе.

* * *

Сулуу жүздөн акыл чайып ала билсең жылуулук,

Кандай сонун чоң ырахат адам болуп туулуп.

* * *

Нур төгүлгөн, ыр төгүлгөн даанышмандык – улуу сөз,

Сулуулукка кез келгенде ыйык болот ушул кез.

* * *

Тирек кылып сулуулукту сүйө билгин улуулук,

Улуулук – бул чоң сулуулук, даанышмандык, аруулук.

* * *

Эр жигиттер! Эрөөн көрбөй айткан сөздү уккула,

Аялдарды капа кылбай туудай бийик туткула!

Даанышмандык
Даанышмандык болгон кезде акылмандан сыр чыгат,

Ар сөзүндө сындайт баарын, адам тунук ыр угат.

* * *

Даанышмандар топтолгондо жер бетине гүл өнөт,

Жакшы адамдар көбөйүшүп гүлдөй баары түрдөнөт.

* * *

Даанышмандар кездешкенде ар акылын уга бил,

Урмат менен сыйга бөлөп кан-жаныңа куя бил!

* * *

Даанышмандан чыккан кептер берет сага жакшылык,

Шагың сынып турган кезде жөлөк болуп туптунук.

* * *

Даанышмандар эл ичинен чыккан кезде кеп чыгат:

« - Эмне учун ушул адам ырлар жазып калтырат?»

* * *

Жазылган ыр – акылман сөз даанышмандын сыр күчү,

Ар адамга бакыт тилеп барат анын нур жүзү.

* * *

Таңдан кечке акыл айтып ырлар жазса даанышман,

Туя билип чыгарат сыр күчтүү сөздөн катылган.

* * *

Даанышмандык эл ичинде жарык берип нур чачат,

Дүйнө жүзү ал акылды сиңиргенде көөндү ачат.

* * *

Болсоң капа колуңа ал, оку ырлар жазылган,

Ал даанышман ыр чыгарат арнап сага айтылган.

* * *

Айткан сөзү даанышмандын берсин сага күч-кубат,

Кудай жолдоп даанышмандык эл ичине нур куят.

* * *

Нурлар тарап сиңсин денге акыл берип ар кимге,

Ушул жашоо болсун мыкты ар адамды сүйүнтө.

* * *

Капаланба үйүң күйүп, жолуң ылдый болгонго,

Жоомарт сөздөн көп окугун өз акылың толгончо.

* * *

Даанышмандар из калтырат жерге чачып акылды,

Артындагы эң кымбаты элге арнаган накылы.

* * *

Жүрөк тушуң боздоп барса бойго бычак урбагын,

Акылмандын сөзүн угуп ар бөлүгүн тыңшагын.

* * *

Окуганда даанышман сөз дене барат көшүлүп,

Көөнүңдөгү бүлүк ойлор из калтырбайт жешилип.

* * *

Даанышман сөз сиңген сайын кан-жаныңа тез тарап,

Бүлгүн салган бул жашоонун күчү жаркыйт кайталап.

* * *

Даанышмандын айткан сөзүн жаттап айткын үч убак,

Таңдан кечке ойлоно бил ар сөзүндө не турат?

Уурулук

Уурдап алган дүнүйө-мүлк болбойт сага чоң байлык,

Чоочугандан жүрөк корксо кыйнайт жаның канчалык.

* * *

Түн жамынып журт астында жасаганың уурулук,

Бул – коркоктук, алдамчылык, баш көтөргүс шордуулук.

* * *

Коржоңдогон акмак адам жасаганда уурулук,

Кыл көпүрө бурат шорго тозок отун жуурултуп.

* * *

Тоң моюндар үйүң тоноп кылса сага уурулук,

Ал адамды кордук күтөт дүйнө арттан кубултуп.

* * *

Алды-артын карабаган акмак кылса уурулук,

Ажал оту келген кезде кордойт аны куурултуп.

* * *

Журт ичинде кисабирлер кылса сага уурулук,

Уучу толо арамдыктан кор болушат буулугуп.

* * *

Дарбазасы жакын турган коңшу кылса уурулук,

Тозок оту дайын турат кете албайт суурулуп.

* * *

Эл ичинде уурулукту кылгандарга бар кордук,

Каалаганча ойноп-күлбөйт урпактары туулуп.

* * *

Таман акы, маңдай тердин даңгыр жолу ачылсын,

Арсактаган акмак ууру бул дүйнөдөн тартылсын!

* * *

Уурулардын баарын жаза күтүп турат жакындан,

Жаратылыш кордойт өзү тууган-урпак калтырсаң.

* * *

Аппак таза мээнет менен жашай билсең сен эгер,

Чоочубастан карайт баары капа болбойт Эгедер.

* * *

Эртеңки күн жарык болсо жолуң даңгыр апачык,

Урпактарың келечекте жаман болбойт адашып.

Байлык-бакыт

Байлык – бул дөөлөт эмес баарын тегиз камтыган,

Бакыт кушу болсун бийик бар байлыкты сапырган.

* * *

Байлык менен бакыт кушу жанашканда бир келип,

Роза гүлдөй түрдөнүшөт айланаң бүт үн берип.

* * *

Байлык жалгыз тез чачылат сунуп колун тарапка,

Бакыт кушу конгон кезде ак жолуңдан адашпа.

* * *

Байлык кээде коргойт сени коомай кылбай турмушуң,

Бакыт кушу айланчыктап турган кезде жылдызсың.

* * *

Кууралыңды жууп кетип жаркыйт көпкө айланаң,

Бакыт Кушун учурбагын ансыз байлык жок саган.

* * *

Таразаңдын ташы ылдый болгон кезде байлыктын-

Баркы кетет, Бакыт Кушун учурбастан калтыргын.

* * *

Тоодой бакыт келген кезде байлык келет алдыңа,

Апкаарыбай күтүп алгын байлык-бакыт барында.

* * *

Бакыт Кушу коналбаса байлык качат жаныңдан,

Жаркыса да бүт айланаң зор байлыкка малынган.

* * *

Бакыт менен бар байлыктын таразасын теңдейли,

Тагдырлардын чөң өткөөлү жолду ачып бер дейли.

* * *

Күтүнгүн сен, күтүп алгын Бакыт Кушу конгондо,

Балбылдаган жарык дүйнө колун созуп койгондо…

* * *

Билим-илим

Билим-илим экөө бирге жанашканда ачат жол,

Даңгыр жолго чыгаралат тээ алдыга сунуп кол.

* * *

Бийиктикке сызат баары таппайт көбү чокусун,

Чаңкагандар түшөт ылдый билем анын кокусун.

* * *

Жанашканда билим-илим бирге болуп кезигип,

Акыл менен айкалышса аалам барат көшүлүп.

* * *

Бийиктиктин эң чокусу – кылда учу көз салат,

Колун созуп тээ бийикке кээ адамды алпарат.

* * *

Андай адам аздап чыгат – акылмандын бул өзү,

Аалам кенчин салат ага бийиктиктен Ким өзү?

* * *

Күтүнгүнүң күтө билгин келет акыл ааламдан,

Бийик чоку жандырмагын Кудай гана табалган.

* * *

Тапкың келсе артынан бар сунгун колду талбастан,

Даңгыр жолуң бийиктикте баргын адам калбастан.

* * *

Кудай сага берсе акыл белек кылат бүт баарын,

Эң чокуга чыккының деп сунса сага Кутту алгын.

Акылмандык

Акыл менен тунук ойго бою болсо толтура,

Бүтүн аалам сүйлөйт ага колду сунуп күн чыга.

* * *

Таңдан кечке ырлар окуп жазса акын талбастан,

Тагдырына акылмандык келип анын жармашкан.

* * *

Түнөгүңдү кылат жарык акылмандын элеси,

Түмөндөгөн акыл салган кең ааламдын сүрөөсү.

* * *

Акылмандын дарысынан чаңкаганда ичкин сен,

Иритпестен суусундукту дене бойго сиңирген.

* * *

Сиңсин бойго кү чтүү акыл дене болсун таптаза,

Акылмандык үрөн себет жер бетине кат жаза.

Жашоо

Жер бетинде жаралганда адам болуп төрөлүп,

Бул жашоонун эркиндигин бүт баарыбыз көрөлүк.

* * *

Көңүлүңдү бузба дайым сен алдыга шашылгын,

Жашоо бийик, жашоо кызык турмушка из калтыргын.

* * *

Бапестегин жашоо келсе жактыр анын мүнөзүн,

Жарашыктуу болсун жашоо капа кылба бир өзүн.

* * *

Буйдалганда тагдыр кыйнап өлүмгө сен шашпагын,

Өчөгүшкөн шум өлүмдүн оозун күндө ачпагын!

* * *

Салып отко өз башыңды балталагын өлүмдү,

Өлүм күчтүү болсо дагы жашай билгин өмүрдү!

* * *

Өтөлгөсүн билсең жашоо асыл болот байлыгың,

Ажалга сен шашкан кезде ал акмактык тардыгың.

* * *

Бурганактап ойлор келсе уккун аны талбастан,

Жашоо кыйнап тардык кылып өзөртсө да жанашкан.

Өлүм, ажал

Суук нерсе ажал деген. Башты ылдый баскандан –

Ылдыйлаба келип сага ажал оозун ачкандан.

* * *

Өлүм менен ажал бирге жүрсө дагы жанашып,

Жакырланба, болгун бийик барба жолдон адашып.

* * *

Токтоткунуң өлүм келсе ажалды тез узаткын,

Акмактардын тоскун жолун таза адам күч алсын.

* * *

Буулукпагын, чакырбагын өлүм менен ажалды,

Алсыз болбой өткүн жашап, адам каны тазарды.

* * *

Даңгыр жолго түшкүн адам туу тутунуп өмүрдү,

Өрттүү өлүм келген кезде ажал кошо көрүндү.

* * *

Төрүңдөгү ордуң ээлеп опкоолжутат жүрөктү,

Ошондуктан күчтүү өлүм, ажал сүрү жүдөттү.

* * *

Жүрөгүңдү бекем карма алдастатпа ар күнү,

Алсыздыгың билдирбегин ажал келсе күн-түнү
 * * *

Чакырбагын өлүмдү, болгун өйдө ажалдан,

Өмүр, жашоо болсун бийик тээ алыска алпарган.

* * *

Жалаңгычтар келсе дагы башты ылдый тоспогун,

Токтоолук кыл ар жашоодо өлүм ыйын кошпогун.

* * *

Өлүм келип айланчыктап өмүрүңдү кыскартса,

Ажалды тез токтоткунуң тээ алыска узата.

* * *

Өмүр кайра келет сага өлүм кетип артына,

Сези кайтып өлүм, ажал басып келбейт тартына.

* * *

Ажал айтат: Мен адамга өзүм барбайм чыр салып,

Көп адамдар суранышат өлүм тилеп сурданып.

* * *

Колун сурап барсам дагы кээси мага баш ийбейт,

Жашоо күчтүү, бийик болсо өмүр гүлдөп күтүнөт.

* * *

Чакырышат алдастатып: - келчи, ажал, келчи?-деп,

Шаштырышкан ошол кезде барам ага жол издеп.

* * *

Өлүмдү мен коштоп жүрсөм жаалым күчтүү канчалык,

Жакырданткан бул дүйнөнүн арасында чыр салып.

* * *

Адам өзү тандап алат өлүм менен өмүрдү,

Өтөөлгөсү бул дүйнөнүн ажал көңүл чөктүрдү.

* * *

Ажал айтты: - Барбайм өзүм, барбайм издеп адамга,

Чакырышса кээ бирлери издеп барам жаалдана.

* * *

Өлүм издеп барган кезде корчолоймун адамды,

Колумдагы айбалтаны колго албастан катаалды.

* * *

Канчалаган адам көрдүм: «Ажал, кел!»-деп чакырган,

О, адамдар! Болгун өйдө жашоо бийик баарынан.

***
2.03.1996.

Каалаганча ичкин мүрөк махаббат

Бала бакыт, үйдүн куту, бал тилинен нур тамат,

Муңдуу болгон жарык дүйнө көзүн ачып жылмаят,

Жылчык таппай тургандар да көңүлүндө болот шат,

Кечөө болгон ак сүйүүдөн асыл балдар жаралат.

Жалындагын, малын өрткө, тапкын бүгүн махабат,

Көөнүңдү ач! Ал махабат адам нурун таратат.

Таңдайынан чыккан тилдин шириндигин айт бүгүн,

Атакелеп жүгүргөндө каалайт сырдын түйүнүн.

Түйдөктөлгөн ушул сырдын бийик чеги махабат.

Суудай тунук таза сүйүү жерде кантип таралат?

Ырдан бүткөн, нурдан бүткөн бала чыкса каныңдан,

Ак тилектер толкунданат махабатка чалынган.

Оор сырларын – айтам дайым махаббаттын ырларын,

Манчыркаган адам качан сезет мунун жыргалын.

Булганычтын алдын торойт тунук дилдүү махабат,

Кыйналганда жолуң оңдойт, жүрөгүңдү тазартат.

Кыйла журттун арасында жардылык бар мынчалык,

Сезбейт көбү чын махабат кандай болот нурданып.

Байкап кара, барган жолдо махабаттар кабылса,

Каалаганча шимиргиниң, чөмүлгүнүң малына.

Канганча ич, камыраба, дүйнө турат топтолуп,

Тозок отун тартпастырсың махабатка жол коюп.

Жолуккандар сурап калса айткын менден көп салам.

Көөнөрбөгөн ак сүйүүлөр Бейишке жол баштаган.

Тоодой сүйүү агып келсе барат адам жаралып,

Ал сүйүүдөн шоола чыгат жер бетинде таралып.

Жомок болгон Ак Мөөр бүгүн айтат сүйүү сырларын,

Калайык – калк билсең боло махабаттын жыргалын.

Жалындаган от ичинде мөл махаббат тутанат,

Ширелишкин, тапкын түгөй, кыздын баары суналат.

Ичкин шербет, калтырбастан аксын ылдый төгүлүп,

Каалаганча кана билгин ырыскыга көмүлүп.

Жашыл шибер жер бетинде адамдар көп таркаган,

Бирок, билбейт мөл махаббат кантип, кайдан жаралган?

Бул махабат тээ ааламдан жер бетине келген сеп, 

Кудай өзү адамдарга арнайт аны мөлтүлдөк.

Эки-экиден жуп болушуп жыргал, сыйды көрсүн деп,

Махабатты тартуулады кең ааламдан көркөмдөп.

Сүйүү эңсеп чаңкаганда камалбагын капаска,

Биригишкин, жуп болгунуң, эч ким албайт кысмакка.

Кыялыңда балкыганда баала сүйүү жыргалын,

Бал махабат баяны күч айтам анын сырларын.

Эзилишсең түн ичинде жутуп мөлтүр сууларын,

Жуурулушкун кан-жаныңдан, каалайм тунук сыйларын.
02.03.1996-жыл

Аял жана эр жигит

Акак жүздүү сулуу аял кезиккенде алдыңан,

Көңүлүңдө болсун сүйүү, баалай билгин абыдан.

Белек кылгын асыл буюм, алтын толо каухарды,

Кем кылбагын аялзатын жыпар келет жыттары.

Көөдөнүндө сүйүү жатат… арзып кимге берилген?

Эр жигиттин эң кымбаты аз көрүндү жеримден.

Белден кармап кучактагын, аймалагын, өпкүнүң,

Алтындалган бул махабат мүрөгүнө чөккүнүң.

Чачтан сылап, чар тарабын, көрчү кандай керемет,

Жаткан кезде назик сулуу жамгыр келет себелеп.

Аппак дене ай нурундай жатат жерде суналып,

Тунуктугун көрчү анын келгин азыр гүл алып.

Сезимиңди өрттөйт дайым анын сымбат денеси,

Сыйкыры күч аялзаттын эң кымбаты эмнеси?

Көкүрөк туш. эркелетсең андан келет козголуу,

Коюндашып жаткан кезде бойдо болот бошонуу.

Боюңа тарт. Качпа андан. Каалаганча бал таткын,

Карааныңды ыраактатпа, көркүн көрүп таң атсын.

Дааналап көр. Жарык келди. Жалган экен дебегин,

Көрчү демин… Жыпар мончок… Билем анын себебин.

Ничке белдин төмөн жагы төмпөйгөндө бир азга,

Эр жигиттин баары сүйөт гүлдөй болуп баратса.

Оозун кара. Оймок ооздон келген сулуу жылуулук,

Жылмайып ал турган кезде кандай сонун улуулук.

Ууртун азга кыйшайтканда жигит барат эзилип,

Эс тандырган бул көрүнүш саят жүрөк тешилтип.

Жүзүн кара. Муңайгансыйт. Түйшүгү көп бечара,

Түк түшүнбөйм эркектерге. Баркын билип аяса.

Айдай бети балкып турса өпкүн аны бир карап,

Өйдө-төмөн сөз айтпастан сүйгүлө дейм күн санап.

Чийме каштын ар сыры бар. Капкара каш төгүлөт,

Айтып бүткүс чоң сулуулук ушул каштан көрүнөт.

Көзүн кара. Оттой жанат. Ойдолотот бүт баарын,

Оордоштурбай багынтат ал кыйын турмуш кууралын.

Чачын кара. Капкара чач көрктү берет канчалык,

Көтөрсө баш жел да сүйөт ар бир талын кыналып.

Булаң-булаң жайып салган узун чачтын урматы,

Ушунчалык демдүү келип бийик болот сымбаты.

Ак маралдай керилгени аялзатын карачы,

Көкүрөгү, эликтей бут, кемчиликсиз турпаты.

Тунуктук – бул эң бийиктик, көрүнөт чоң даана акыл,

Наздуу аял жандап жүрсө айтат сага көп накыл.

Акылдуулук, сыпаттуулук жуурулушуп төксө нур,

Сулуунун ал эң сулуусу. Белек кылгын роза гүл.

Канчалаган аялдар бар асылзаада аппак дил,

О мырзалар! Байкагыла! Сыйлай билип, сырын бил!

Суналышса көз моймолжуп көөнүн тартат эркектин,

Эзилишкен айлуу түндөр көрктү берип көрсөтсүн.

Көрчү байкап кандай назик аялзаттын мүнөзү,

Эркелетсе тандап сөздү акылмандын бир өзү.

Чачтан сылап, көөн балкытып айтат сага бир топ сөз,

Биригишкен айлуу түндөр жан жыргатып өтөөр тез.

Убаданы берген кезде аткар аны качпастан,

Роза гүлдөй аялзатын тепсеп жерге баспастан.

Моймолжуган кызыл эрин кымбат экен эң баалуу,

Өбүшкөндө делбе кылчу сезими күч кумарлуу.

Көрчү карап басып барат аялзаты акылман,

Сезимиңди өрттөйт ысык көргөн сайын жакындан.

Сылык карап мээрим сала шөкүлөдөй төгүлсө,

Бек кучактап кыскың келет махаббатка чөмүлтө.

Гүлдөй аяр колуңа алып салмак менен көтөргүн,

Түк чөгөрбөй көңүлдөрүн эр жигиттер өтөөрсүң.

Аймаласаң бек кучактап буруксуган жыт келет,

Жыпар жыты аңкыганда тамшантат чоң керемет.

Чолок мүнөз аялдар бар. Айтам ага акылды,

Таңдан кечке оорутат баш баалай албай асылды.

Арман кылат айрым жигит андай аял кезиксе,

Арка жөлөк болалбастан тишин кайрап тешилтсе.

Тирлик-жашоо татаалданып кыйнаганда бул аял,

Курган жүрөк ыйлап-боздоп буулуккандан болот зар.

Коюнуңда жаткан жарың арсыз болсо не болот?

- Ардактап ал күтө албайт асылзатты тосмолоп.

Тоодон ылдый кулаган таш башка тийип өтсө да,

Өзөгүнөн чыкпайт жалын сулуу жигит өпсө да.

Өтөөлгөсүн билбейт турмуш, бийиктикти сезбейт ал,

Күнүмдүктө бул жашоонун махабатын кечпейт ал.

Канчалаган көрдүм жигит көөнү ылдый бөксөргөн,

Асылзаада аял таппай бүт өмүрүн өткөргөн.

Өтүмдүүсү эр жигиттин баатыр болот чынында,

Байланышат аалам менен акылман ал журтунда.

Журт ичинде эл башкарат. Элин бийлеп кут конот,

Калкым жакшы жашасын деп ар сөзүндө журт болот.

Жугундукор адам эмес айкын болот мүнөзү,

Качан көрсөң журтун коргойт бийиктикте сүрөөсү.

Бакубаттык каалайт дайым, баарына тең өнтөлөйт,

Өргө чыксын эл-журтум деп жүктү жалгыз көтөрөт.

Жүрөгүнөн орун алат аялзаттын пашаасы,

Баркын билет чын төгүлөт келсе сүйүү тазасы.

Журт ичинде баркы күчтүү баалайт элдин баарысы,

Баштан-аяк кеп кылышса чыгат бийик дабышы.

Ишке камбыл кең пейилдүү, көңүлү ак зор жигит,

Бийиктиктен турат карап калкы үчүн жан күйүп.

Жанар тоодой от чачылса карегинен бир кезде,

Калкы баамдап сүйлөйт ага «Өз элиңди жүдөтпө!»

Жүзү жаркып жүлүн өрттөйт, жүк көтөрөт элинде,

Жүрөгүнөн мээрим төгүп багат калкын жеринде.

Ар бир элдин сүйкүмдүүсү пейли кенен эр жигит,

Эзелтеден сүйгөн баары эр жигитке телинип.

Журт астында жүзү ачык канча опол тоо ашат,

Тоту куштай түрдөнүшкөн кыздын баарын каратат.

Эр көкүрөк асыл жигит келчи менин жаныма,

Көргөн сайын самайм сени канбай сүйүү балына.

Байкап көрчү ооздон чыккан бул акылман сөздөрдү,

Демди муунтат эмне мынча көрбү жигит көздөрү?

Көөнүмдөгү асыл сөздөр арнайм сага о жигит,

Орто жолдон чыкпагын сен жакшы ишти бүлдүрүп.

Сүрдүү кабак жаркын мүнөз жактырышат жигитти,

Таңдан-кечке ойлойт кыздар самашып көп эрдикти.

Шейшемби, 16-Январь 2007-ж. 17:17 - 18:18

Санжыра жазып тапшырып турсам заманга,

Тагдырым менин табылгыс болду арада. 

Асмандан, жерден толкуган ойлор чубалжып,

Орночок алып көкүрөк туштан барганда.

Калкыма арнап ажайып дүйнө жараттым,

Тагдырым тапкан табышмак болду калаада.

Кайгыны тарткан кыргыздын кунун сурадым,

Капалуу болгон күндөргө күндү улаарын.

Убайым тартып түйшөлө берген күн кетсин,

Чакырды бүгүн жанына Ыйык Кудайым:

- Кубулжут сырды келечек ишке кам көрүп,

Көтөрүп кыргыз, ырыскы толо сунайын.

Коомайлык келип кыргыздын күнү батканда,

Кайгыга малып баштарын көптөр жатканда.

Жардамга келип жалпылап колдоп баргандар,

Булгалап колун жатышат көбү асманда.

Айныксыз сырды салганым сага Улуу Жол,

Арамдар тегиз түшсүн деп ойлоп капканга.

Каадалуу жолдун жарамдуу болуп жатканы,

Дүйнөнүн бийик сүлдөрүн салдым бактагы.

Байкасаң баамдап кыргызга түштү узак жол,

Гүлдөрү жайнап, мөмөсүн ийип бак-шагы.

Баамымда сенин бараандуу жолуң көрүндү,

Сырларын асман баракка жазып чач дагы.

Чар-тарап карап айттырып жатат алкышын,

Көрдүм го көктөн адамдар сырдан балкышын.

Балапан жаштар жазылган сырды окушат,

Көңүлгө түйүп, баркташат баасы артышын.

Байлыкка мастар манчыркап жүрө беришет,

Сезалбай асыл дүйнөнүн күңгүр тартышын.

Күлүктү миндиң топтолот көөнгө акыл-сыр,

Чеңгелдеп дүйнө барасың жолдо сезип бил.

Жаңы жыл сага апкелет таалай, кубаныч,

Көңүлүң чалкып толкуйсуң тоодой үмүт-нур.

Өлкөнүн ичин абайлап карап турганым,

Оң жолго баштап салууга болот азык дил.

Тирегим болор адамдар бар го арада,

Бишкектин ичип аралап жүрөм калаада.

Каймана сүйлөп каарыма алып жүрбөйүн,

Жүрөктү өрттөп батырды көптөр санаага.

Башыңа топу, үкүнү тагып кийип ал,

Мончоктоп акыл агыла берет салаада.

Сабырдуу болуп сагына элди карагын,

Айрымдар мейли алсынчы колго жарагын.

Оңуту иштин келгенин байкап тургула,

Коёмун сага алдыда турган талабым:

Так үчүн күрөш, башкаргын кыргыз калкыңды,

Караанын алыс кетиргин келген санаанын.

Башкарып кыргыз барасың ушу чагыңда,

Акылга толгон башыңды салгын жалынга.

Чар-тарап карап кубанып тосуп алышат,

Колуңа алгын бийликти ушу шаарыңда.

Шамалдап калган баштарын алып кетишсин,

Окшошпой бүгүн барасың башка агымга.

Балталап чапкын байлыкка чирип жатканды,

Бекерден-бекер элиңдин мүлкүн чачканды.

Жаныңда болуп башкарып турам дагы да,

Кыргызга анан орнотуп берем асманды.

Айкашка акын, акылман кыргыз кызына,

Өткөрүп берем кыргызын бийлик баштагы.

Баргының, айткын жолдорун сапар оңдосун,

Курманбек сени бийиктеп сүрөп колдосун.

Башкартсын шаарды, башкартсын кыргыз балдарын,

Жумуштан алып Ногоёв сымал оёнду.

Ойлонуп калат кыргыздар ушул жүрүштөн,

Колуңа берсин кыргызга такчу тогоону.

Толуптур бүгүн башкарчу жолдо баралың,

Ачылып анан жайнайт го нурлуу кабагың.

Калаанын ичи кайгысыз болот көрөсүң,

Күн алыс сезип айтасың болчу абалын.

Айныксыз мыкты башчынын бири болосуң,

Ногоёв күндө табалбай жүрөт табагын.

Кудайдын өзү айттырды дегин сүйлөшсүн,

Курманбек менен жолугуп бир ооз үндөшкүн.

Жолуңду ачам жогору жолго саласың,

Белести ашып барасың көргүн түрмөктүн,

Алтынга малган түсүнөн көздөр тайгылат,

Арамза, адал жолдордун баарын билмексиң.

Берендер сага баш ийип барат карадым,

Бектери сыпаа алдыңа койду табагын.

Ысык аш басып аптыгып келип жатышат,

Сен эми чындап башчылык ишке жарадың.

Жаныңда эки баатырдын коштоп жүргөнү,

Көркүн бир ачат Бишкектин, борбор калаанын.

Болтойгон жигит колдорун боорго алыптыр,

Саламын берип аптыгып а да калыптыр.

Башкача сүйлөп, башкача басып калгандар,

Мына ушу күндөн мамлекет кенчи жарыптыр.

Маңдайы жарык отурат калкың көрүп ал,

Билгени мэрдин чогулткан элден салыктыр.

Башкарып сенин барганың көрүп кубандым,

Артыңдан карап жылдырып иштер турамын.

Салыгын жыйнап, жайнатып иштер барасың,

Оңдойсуң далай кыргыздын турчу турагын.

Чоочуба бекер артыңда өзүм турам го,

Камдата бергин садага сары улагын.

Курманбек сени көтөрүп барсын калкыңда,

Коркпостон эле жарыя кылсын жалпыга.

Ааламдын кызы, ар-намыс ишке жарасын,

Өктөмдүү сүйлөп турганын көрдүм талпына.

Чыгарып алга ардактуу кызмат берелик,

Илгертен келген кол коюп кыргыз салтына.

Башчылык кылуу колуңда турган камдуу иш,

Камкордук жасап барасың көрүп улуу түш.

Кооптонуп туруу жосунсуз жорук баарыга,

Коркпогун коркпо башыңа келбейт оордук күч.

Күркүрөп турган Бишкекти башкар ириде,

Кайкалап турган душмандын баары болот мыш.

Каржалып калган карыны багып баралык,

Көчөдө калган балдарды колго алалык.

Салыктан түшкөн акчаны туура колдонсоң,

Бишкектин үстү жаңырат таза агарып.

Укмуштай түштөр көрөсүң эми карап тур,

Балдарда тегиз жаралат куттуу балалык.

Ишкана ар бир каралат бирден батыраак,

Канчалар уурдап жатканын билгин бапырап.

Байлыгы кыргыз Бишкектин эле ичинде,

Бардыгын көрүп Кудайдын өзү чакырат.

Балталап бирден карайбыз кайра башынан,

Уурдалган жайлар кайрылып баарын асырайт.

Кенешчиң болуп турамын жолду чапканда,

Көрдүм го далай катылган байлык асманда.

Көрсөтүп өзүм турамын бирин калбастан,

Батынбай аяр болушат мүлктү чачканда.

Чалкалап азып Ногоёв ишти жасабайт,

Арамдык иштер жазылып калды тасмага.

Таанытып кыргыз барабыз дүйнө калкына,

Курманбек сени чакырат бир күн алтыга.

Кудайдын үнүн укканда айтты дегиниң,

Ишенбей турса карасын өйдө асманга.

Белгини өзүм көргөзөм күмөн санабас,

Кыйдылар тегиз түшүшөт калбай капканга.

Каарыма менин калбасын сени чакырсын,

Жөнөтүп ага жатамын жоокер батылын.

Айым деп чоочуп турганын анын көрбөйүн,

Жиберип жатам чылк кенчин бийик акылдын.

Жардамым ушул жакында өзүм катышам,

Көргөзүп, айтып турамын иштин асылын.

Арамдар неге каптады бийлик тарапты,

Көтөрүп жүктү кээ бири сыйды жаратты.

Жайнаган гүлдү жөнөтүп жатып айтаарым,

Эсине алсын ааламдан келген санатты.

Сайраган акын гүлдөтөт кыргыз бак-шагын,

Кубанып анан ачалы бийик кабакты.

Курманбек – Курманбек Бакиев,

Ногоев – Бишкек мэри,

Айым, ааламдын кызы, айкашка акын – Өмүрбүбү Бегалиева 

08.05.2007  20:43

Сырттаны дүйнө Эр Манас жазат каттарын

Эсимде… Мен Таластын Карабуурасынан Бишкекке 1995-жыл, июндун башында келдим. Жазуу иштерине жаңы гана киришкен мезгилим болчу. Агам Абдымомун, финансы министрлигинде иштеген (министрдин орун басары бекен) Алымбек Биялинов менен тааныштырды. Ал киши азыркы күндө Чехияда «Азаттык» радиосунун кыргыз бөлүмүндө иштеп жаткан журналист, көрктүү жигит Эсенбай Нурушев менен өз кабинетинде тааныштырды. Эсенбай Нурушев «Кыргыз Руху» гезитинин ээси жана башкы редактору Султан Раевга ээрчитип барды. Султан ал жылдары өтө жөнөкөй жигит эле. Азыр деле ал басыгынан жазбагандай. Арадан бир аз күн өткөн соң мен Султанга кайрылдым. Кечээ Фирдоуси деген акындын руху келип мага кайрылып, ал туралуу ыр жаздым. Фирдоусини мен ойчул философ деп таанучу элем, эмне ал акын болгонбу? деген суроомо,  Султан таң калып мени карады. Эмне, сен, Фирдоусинин «Шахнамесин» билбейсиңби? Мен, жок деп жооп бердим. Фирдоуси Чыгыштын эң улуу акыны болгон,-деп ал мага Фирдоуси жөнүндө маалымат бергенин өмүр бою унутпайм . 

Фироусинин Руху келиши (20.07.95-ж.) менен менин акындыкты өздөштүрүү мүмкүнчүлүктөрүм саат санап чоң ылдамдык менен өжанүгө баштады.Мендеги акындык сапатты өздөштүрүүдө, өркүндөтүүдө улуу Фирдоусинин Руху мени колдоого алып, рухий устаттарымдын бири болуп калышына себепчи болгон Улуу Кудайга чексиз ыраазычылыгымды билдиргим келет.

Фирдоуси

20.07.95-ж.
«Теңир, Аалам жана Мен» китебинде 1996-жылы жарык көргөн (2000 экз.)
Аткарылат ар бир иштин тилеги,

Адал ниет Акын муну билеби?

Келе жатат Фирдоуси түз жолдо,

Ак Мөөр көрдү. Ал – адамзат тиреги.

Миңдеп жылдар бул дүйнөдө калганың,

Ырың жашап кылымдарга барганың.

Жүрөгүнөн түнөк тапса көп элдин,

Урпактардан алкыш гана алганың.

Акын келет. Фирдоуси - күн нуру,

Акылмандык жашасынчы миң жылы.

Ажарлуу жүз, орошон ой, асыл сөз,

Фирдоуси – кылымдардын сыймыгы.

Күнү-түнү оргуштаган ойлордун,

Акыбети кайтат дедиң, болжодум.

Гүлүң алдым, көрчү карап кантип калдым,

Оргуштаган ойлор келет жан боорум!

Фирдоуси узак-узак баскан жол,

Ашуу ашып, атак алып кайткан мол.

Акыл айтам Ак Мөөр кызга барам деп,

Шашып келсе жер бетинде сыймык зор.

Шылдыр булак, салкын төрү - бейиш жер,

Сулуу кыздар кылакташса көркүн көр.

Желе-желе кулун байлап бээ сааган,

Кыргыз деген берекелүү бийик эл.

Шаңдуу өнөр шапар тепсе жаш чакта,

Бастың гүлгүн биз олтурган гүл бакка.

Бурултпастан улуу ойчул даанышман–

Фирдоуси айттың журттун астында:

– Эчен-эчен белес аштым шашыла,

Шекер салдым төкпөй камдап чачыла.

Белек-бечкек Ак Мөөр кызга көп алып,

Сурайм жардам Жаратканга кайрыла.

Оо, Теңирим! Жыйып-терип келгеним,

Улуу ойлор, чыгаан сезим теңдедим.

Ажырагыс жер бетинде ой болсун,

Акылымды канча жолу термедим.

Терең, түптүү акыл келсе ыр берсе,

Фирдоуси улуу сөздөн кам көрсө.

Ала Тоонун бийиктиги болсун деп,

Ак Мөөр кыз да акылманга тең келсе.

Фирдоуси ашуу ашып, жер басып,

Кыргыз деген жер кайда?-деп ал шашып.

Аркалап тоо, асман-аалам айланып,

Жерин кыргыз буту басты бааланып.

Башын байлап акыл менен чоң ойго,

Бул адамдын келбети бүт асыл го.

Оо адамзат артык бекен бул дүйнө, 

Акыл берсе теңдеши жок болгон го!

Фирдоуси каламынан жазылган ыр,

Нечен-нечен улуу ойлор ачылгандыр.

Алакан жай, сен да карап тургунуң,

Тилин таптап айткан ойдун чындыгы бул:

– Жер бетинде адамзатка ой келип,

Адам уктайт түн ичинде той берип.

О адамзат! Уктай бербей манчыркап,

Нурларын күн сезсең боло менчелик.

Айдан шоола тийип түркүн нур чачса,

Роза гүлү жыпар жыттуу гүл ачса.

Күнү-түнү ырлар келсе тынбастан,

Акын баарын калтырбастан ыр жазса –

– Акыл, сезим, тунук ойлор демделет,

Фирдоуси мына минтип ал келет:

О Жараткан! Ажыратпа шооладан,

Ак Мөөр жазган ырлар мага дем берет.

Ташыркатпай жаныма дем болгондон,

Боор тартып чыйпылыктайт ар ирет.

Кем жеримди толуктайм деп чоң Акын,

Чарк айланат кийип кейпин көпөлөк.

Улуу Акын, улуу Ойчул эпкини,

Теңиримдин мага арнаган сезими.

Жетик эмес ойлорумду толуктап,

Фирдоуси серпкен оттун чептери.

Эсеп-кысап жетпейт мына Улуу Бак,

Алоолонтуп акын сунат ыр курап.

Айланамдын баары шаңшып, гүл жайнап,

Булбул–акын сайрап турса көңүл шат.

Мээрим төгүп көзүн ачкан булактын,

Издеп тапкан Ак Мөөр кызды чыраксың.

Акыл топтоп терең ойго чөмүлсөм,

Акак ырлар көөнгө куйган ынаксың.

Ажарлуу жүз, тунук акыл, бийик ой,

Фирдоуси шербет төгүп жасайт той.

Аппак тоолор, Ала Тоосу кыргыздын,

Акын кызга тирек болсун билип кой.

Келберсиген кең Ала Тоо белди ашып,

Кайдасың?-деп элине Манас шашып.

Кыргыз жерин эң алгач бутум басып,

Сага келдим ук,-деди көзүң ачып.

Ажарын ач тунук ойлор жетилтип,

Белес ашып сен да жүргүн эшитип.

Эчен-эчен улуу сезим айталбай,

Дүйнө салдым кээ ойлорум бекитип.

Катып кээде тунук ойдун берметин,

Азайткамын даанышмандык келбетим.

Акыл наркы адамзатты ээлесин,

Айта турган кезим келди жер бетин.

Даанышмандык акыл менен жер басуу,

Эсиңе кел, адам!-деп дүйнө ашуу.

Назар салба арсыз адам сөз айтса,

Баасын билсе, Акын – бул ойчул улуу.

Белес-белес ашуу ашып келген элес,

Кемчилигим толуктап айтты бир сөз:

– Улуу ойчул, улуу акын жерде бас,

Уксун деп адам тунук ырлар жаз.

Адамга арзып тапкан акыл салам,

Миң түркүн ойлор келет айтылбаган.

Эчак өткөн замандын акыны деп,

Фирдоуси акылдарын айтам саган.

Ажал…тарсылдайт жүрөктөр кадыресе,

Дүйнө сыры ажырагыс асыл нерсе.

Бекер байлык издеп жүрсөң аркалаба,

Кээ бир жүктүн кереги жок о көр пенде!

Сулуу көздүн тунук наздуу ойлору бар,

Улуу Акын Фирдоуси акылдан сал.

Айтылбаган чындыктарын өткөн доордун,

Тартынбастан айтып бүгүн толуктайт ал.

… Сезим… айтчы адамдын улуу кезин,

Бийик-жапыз эмне үчүн каршы келдиң?

Чоң Даанышман акыл салса чебеленип,

Арсыз адам шылдың кылып күлбөгүн!

О Даанышман Фирдоуси кылымдаган,

Көңүлүм көкөлөдү көккө ылдам.

Кеменгери элиңдин кайда десе,

Көрсөтө албай кыйналгандан капаланам.

Ажал келсе даанышманга тил берсе,

Айта бергин арманыңды бул кечте:

– О тууган жер! Айып көрбө баштан-аяк,

Жөлөп-таяп туралбадым тирүү кезде.

Улуу Ойчул талаа-түздү көп карап,

Ырлар айтты күлмүңдөткөн чар-тарап.

Күтө-күтө зарыкканым көрсөм деп,

Жердин бети гүлдөп бүгүн кулпурат.

Кере жутуп тоо абасын төңкөрө,

Фирдоуси өйдө басты кам көрө.

Чокусуна Ала Тоонун суктанып,

Айтты мага: Келчи мында дем бере.

Ылдам басып чоң Акынды жандадым,

О Даанышман, акыл мага салганың.

Арча жытын жыттап-жыттап ой ойлоп,

Бул жашоонун жыргалына канганым.

Сулуу жүздүн себепчиси деп ойлой,

Улуу Акын жандап жүрөр калыс ой.

Капа болбо, Фирдоуси кеч кирсе,

Мен жаныңда, жөлөгүм сен - ушул той!

Уяң мүнөз кыз эмесмин жаныңда,

Капа болбо кармана албас маалымда.

Каарыңа алба Улуу Акын – Даанышман,

Кетсе ката калпыстыктан чынында.

Калем алып жазчу ырлар акылман,

Ажарланган жүзүң карайм жакындан.

Көрсөт жолду улуу ойчул устатым,

Тагдыр ушу Акын болдук ыр сунган!

Көңүл салып акак ойго тунганым,

Фирдоуси ырлар айтып тынбадың.

Эчен-эчен даанышмандык чон акыл,

Салып ойго көзөмөлдөп турганың.

Улуу сезим, улуу ой акын келдиң,

Ажарын ач дүйнөнүн, кейибегин.

Табылбаган мөлтүр булак, кашка суу,

Сенде экен Фирдоуси, ач көңүлүң!

Мээрим төктүң, көпкө карап күтүндүң,

Келечеги кең болоор деп бул Күчтүн.

– Атак-даңкка шашылбагын бул күндө,

Айтам акыл, аалам сырын күтүнгүн!

Акыл калчап, ишти кылдат жасаган,

Адам айтат: О даанышман ыр сунган.

Тилегибиз ишке ашсын кулпуруп,

Сунуп акыл адамдарга жылдыздан.

Жымың-жымың эткен жылдыз көктөгү,

Жайды жайлай бири калбай көктөдү.

Көөнгө толсо айлуу түндүн ажары,

Тээ алдыда адамзаттын өтмөгү.

Сансыз ойлор… Кудай колдоор күнү-түн,

Фирдоуси айтты эзелки күйүтүн.

Кээ учурда жок жеринен жаза алып,

Дүйнө салган арман күндө ким үчүн?

Ажал жетсе, өмүр өтүп, күн бүтсө,

Өзөк өрттөп ушак айткан түн өтсө,

Күкүк болуп сайраган акылмандын –

Булбул үнү унчукпастан тим өтсө…

– Кайдан чыгат накыл сөздүү даанышман?

Акындар бар тээ замандан, байыртан.

Кенемтилик, кемчилигин чыгарсаң,

Кээ падыша акындарды угалган.

Акыл салып кээ учурда кур калып,

Булбул сайрап, бууракандап суу агып.

Бейпай турмуш бейитин ачып салган,

Өжөрлүүсү акындын – чоң данышман!

Мээрим сезип калайык сурайт ылдам:

– О Фирдоуси, айтып бер эмне жалган?

Эчен-эчен кыр ашып келсек дагы,

Бир татым туз адамга табылбаган.

Тагдыр өрттөйт көзөп жүлүн өктөмү күч,

Жанчылып адам турат көңүлү суз.

Азап тартпай адам жашап өтөбү?

Буулуктурбай кана берчи бир татым туз!

Ашуу аштым, белес бастым, не таптым?

Бир татым туз алалбай жалдыраттың.

Жараткан жардык кылсын жардам берип,

Баш ийип тизе бүгүп сурап баскын.

Көп адамдар нурга батса алсырап,

Фирдоуси акыл айтып күч сынайт.

Бурадарлар! Буйрук кылат чоң Кудай,

Адилеттик даңгыр жолго чакырат.

Капа болбо, кайрып эми жолуң оңдо,

Жоолашпай Кудай менен ишин колдо!

Сезим бийик, ойлор бийик ук адам,

Фирдоуси сал акылды туура жолго!

Ажал келет, жылдыздар айтып берет,

Байыртадан адам сырын ачат демек.

Аңдап сезим эс-акылың бүлөй бил,

Фирдоуси жер бетине акыл бөлөт.

Жүрө-жүрө накыл сөздүү даанышман,

Калыс сөздөн куйгун жашоо кулпурткан.

Калпыс сөздү кайталаган, урунткан,

Капа кылат өзүңдү кайра уксаң.

Адам көөнү гүл жытындай жыпарлуу,

Аяп үзгүн канча бир түр катарлуу.

Гүлдү үзсөң соолуп кайра калгандай,

Адам дагы өтө назик аялуу.

Капа болсоң акын сунат ыр булак,

Калчай билсең бүлөйт сырлар тынчыраак.

Жашоо, турмуш бүлүк салса сезимге,

Күлүк ойлор тыбырчылайт төрт аяк.

Чоң тагдырдын тунук ою, акылы,

О даанышман! Тездеп салчы акылды.

Ажал келип кол салганда жалтанба,

Арка-жөлөк болот аалам азыгы.

Акыл калчап улуу ойчул даанышман,

Адамдарга кайрат айтып жакындан.

Нечен-нечен акыл кептен тизмектеп,

Бул дүйнөгө адам атын калтырган.

Жер бетинде улуу ойчул даанышман,

Көп болсо экен жакшылыкты арттырган.

Көлчүк эмес, чалчык эмес акактай,

Тунук ойлор көөнөрбөгөн артынан.

Фирдоуси, капа болбо күн батса,

Айталбасам кээ учурда ой жатса.

Жарык дүйнө жүзүн мага кең бурсун,

Даанышман ой, тунук акыл нур чача.

О даанышман! Акыл нурун таратсаң,

Келет ырлар күнү-түнү талбастан.

Кыйла журттун сезимине баш баккан,

Уккум келет узун жомок чырмашкан.

Акылмандык… Кудай аны өлчөп берет,

Бере көр деп адамдар суусайт кермек.

Куй суусундук! Мүрөк суусу жанында –

Тунук акыл, билим үчүн бол себеп. 

Ачкын сырлар адилеттик жараткан,

Түркөй ойлор куулуп жерден бараткан.

Байлык, мансап жетпейт cенин баркыңа,

Акылмандык – чолпон жылдыз, адашсаң!

Байлык колдо, мансап жолдо, бааңды оңдо,

Ойрон болгон турмушту чындап колдо.

Чоочуркаба тагдыры чоң болгондор,

Даанышман сөз бүт дүйнөгө толгондо.

Күмөн салба, жакшы иштин башаты көп,

Артымдан келген Акын ойду түптөйт.

Орошон ойлор келип салмак болоор,

Ак Мөөрдүн ар бир сөзүн калчап-түздөп.

1995-жылдан 12 жыл өткөндө Фирдоуси менен сүйлөшүү

Фирдоуси Эр Манастын айткандарын дастанга айландырганы тууралуу

Дүйшөмбү, 26-Февраль 2007-ж.   

Арбытып жолду атыма миндим белесте,

Айткының элге Фирдоуси кайра келет де.

Кейипкер болдум тамтыгы чыккан өлкөгө,

Кыргыздар, эми болбогун элге келеке.

Эрегиш салган жолдордо болбойт келечек,

Ансайын анда топтоло берет кенемте.

Кемитип тагдыр таш-талкан кылып жан-жагын,

Шорлотуп кыргыз турганын көрүп зарладым.

Тирүүлүк өзү чоң бакты болгон сапарда,

Байлыкты эңсеп дапдаарып барат балдарың.

Байлыкты эмес бакытты эңсе жаш балдар,

Ынтымак, бакыт конгондо толот мал-жаның.

Жабыгып кыргыз жан далбас кылып жатканда,

Эр Манас коргоп эссизден жүрдү сатсаң да.

Айтылаар сырды боолголоп турсаң айтамын,

Сүлдөрүн Манас төктүм го далай дастанга.

Тамылжып жүзү Манастын барат кээ учур,

Талкуулап кыргыз: - Айтышат нени асманда?

Убайым чеккен Манастын болуп сапары,

Аккула минип алкынтып чыгат атагы.

Асманда Кудай, жердеги кыргыз доораты,

Жазылып жаткан күндөрдүн болуп касабы.

Кайгыра бербе кыргызым уккун сөзүмдү,

Душмандын жолу күйдүрөт, чексиз мазагы.

Арына келип айтканды угуп жаткандар,

Асманды карап айтылган сөздү жазган бар.

Жаалы келсе Эр Манас сунат найзасын:

- Кыргызды кыргыз кылалчу кимиң, барбы ар?

Баймана ташып турса да өлүм бар башта,

Тизилип алга келгиле мага атчандар!

Арнаган элге жылдызын кимиң чыгасың,

Эсиңе алгын сөздөрүн Манас кыйласын.

Эрегиш кылган адамдар барат сайышып,

Анда эле баарың алдыма менин кулайсың.

Муунтуп салам арамза, арсыз, арамды,

Эрегиш кылбай айтканым угуп, тил алсын.

Тектүүнүн түбүн, тилеген жолун бералган,

Асманда турган Кудайдын үнүн угалсаң,

Ажырым болуп так талаш болмок эмес го,

Эмнеге эле жолдоруң чексиз кунарган.

Куучуңдап турган бузуку жолун торгоймун,

Алдыга бассаң күйөсүң сууга арашан.

Алкымдап басып ар-намыс жайын айткандар,

Адепсиз көөндөн көрүнөт чексиз шакмар – ар.

Шарт эле барып башыңды алып салсам дейм,

Көрүнгөн кезде алыстан бийик ак шамдар.

Шалтаке болгон арсыздар бийлик кылам дейт,

Артында турат кыргызды тоноп качкандар.

Камылга кылып кыргызга берип сапарды,

Эр Манас өзү толуктап барат катарды.

Каалаба, каала душманы кыргыз болгондор,

Бийиктеп чептен өталбайт дешип атады.

Эрегиш кылып эмнеге эле чычаңдайт,

Өзөртүп салам өпкөңдү – Феликс-кашаңды.

Атаңдын көрү, артылып сага барган ким?

Үркүтпөй кыргыз жөнүңдү жөндө дегеним.

Дээринде жоктун дилине кирбейт экен го,

Билсең бир боло деңгээлин ата-тегиңдин.

Калмактар качан кыргызга кылган жакшылык,

Таш-талкан кылып өтүшкөн кыргыз жердигин.

Эсиң бар десем эрдемсип күндө барасың,

Эч кимге жакпайт азыткы бүгүн талашың.

Калмактын каны Коңурбай мени сайганда,

Уккамын өзүм калмактын каршы санатын.

Кыргызда туулган калмактар барса башкарып,

Бактысы кыргыз тосулат анда адаштың.

Кыргызды кыргыз башкарсын калктын ичинде,

Текшерип бирден жүрөмүн дайым кечинде.

Калмактар дайым талкалап келет кыргызды,

Айтышкан сөзүн уктум го кечөө бешимде.

Айныксыз басып кыргыздан бийлик алабыз,

Башкартып кыргыз барабыз өздүк кечилге.

Муунтуп кыргыз, жоготуп дилин барабыз,

Жоголсо дили кеңейет биздин арабыз.

Кеңкелес кыргыз талкалап барат бир-бирин,

Ансыз да кыргыз өз тилин болду карагыс.

Иритип ичтен колго алсак калмак жаштарын,

Тебелеп кыргыз калмактар болот тарагыс.

Тааныдым ичтен тукуму калмак арамды,

Андайлар бүгүн каптаган Бишкек калааны.

Душмандык кылбай кыргызга жашай беришсин,

А бирок бүгүн азайды кыргыз карааны.

Кыргызга айтам: жериңди бекер алдатпа,

Чептерин чептеп, жок кылгын ичте балааны.

Душманы кыргыз болгондор ушу калкыңда,

Кыргызча сөздү жактырбай турат артыңда.

Манастын ысмын уккусу келбейт бир даары,

Орусча сүйлөп, орусча гана жазгын да.

Кыргыздын дилин түшүнбөй турган арамдар,

Кыргыздар эмес ичтери бузук аксым да.

Айланам кыргыз, уккунуң Манас айтканын,

Манастын сырын айлантып ырга таптадым.

Акыны Чыгыш элинин келип кыргызга,

Бейчеки сөздү арага такыр айтпадым.

Күйгөндөн Манас күл болуп турган убакта,

Айтканын сомдоп кайрылып сылык жатканым.

Каарыса Манас кыйсапыр кылат араны,

Талкалап иет арамдар толгон калааны.

Чимирик атып барбасын бузук салгандар,

Кайрадан эле сыйрышат жаңы жараны.

Калмактын каны аксымдык кылып жатканы,

Кыргызга дайым үйсөк дейт арам балааны. 

Байрагын алып Эр Манас чапса артымдан,

Фирдоуси акын, көркөмү көзгө тартылган.

Көлөмдүү ырлар жазганга болду бир себеп,

Тагдырын Адам окушат баары артыңдан.

Кергичтеп турган айрымдар барат суракка,

Сурашат андан: эмгегиң кайсы калтырган?

Эр Манас эргип айтканда кыргыз катарын,

Жанында болуп калтырбай жазам баталын.

Кайнаган турмуш, капшыттан катуу тепкенде,

Көөнөртпөй бирден сырларын турмуш ачамын.

Ак Мөөрдүн сөзү Ааламдын Көзү экенин,

Билбеген кыргыз кыйласын көрүп капамын.

Эртеңден Манас кыдырат кыргыз кыйласын,

Алдыртан байкайт баштайт деп кимдер чыр башын.

Жейрендер чыгат төгүлтүп сөздөр айтылтып,

Каалашат кээси өлкөнүн иши кыйрашын.

Кыйындык башка түшсө да угуп алгыла:

Эр Манас каалайт бутагы кыргыз сынбашын.

Манчыркап турган адамдар барбы арада?

Көөдөнү чексиз толгон го анда балаага.

Көбүртүп айтып көңүлсүз абал түзүшөт,

Айрымдар анда чынында батат санаага.

Сабырды тутуп карасаң келет Эр Манас,

Чоролор аны ээрчишет Бишкек калаада.

Дүйшөмбү, 12-Февраль 2007-ж. 17:00

Жанжагым карап олтурам оттун жанында,

Ойлорум толо сар санаа болгон жолумда.

Жомоктон келген Акындын Дөөтү Фирдоус,

Келтирип кемел салды го сөздөн боюма.

Толкундап, таңшып жазганда далай саптарды,

Ала Тоо шаңшып, калдым го кыргыз сообуна.

Ааламдын сыры, каттары түшүп жатканда,

Кайгыга батып адамзат жолун айтканда.

Жанымда болгон Акындын дайнын айтайын,

Айткын деп жатат баарысы бүгүн асманда.

Айтылмак турсун даңаза болуп барсынчы,

Фирдоус сыры Ак Мөөргө келген дастанда.

Чындыгы шумдук Дөөтү Акын Фирдоус,

Кыргызга келип азапка калды чыдагыс.

Жазылган жазуу, акылдын тунук саптары,

Кирбесе көөнгө адамга келбейт ар-намыс.

Атаңдын көрү, күйгөнү Манас чын белем,

Окубайт китеп бир дагы кыргыз мударис.

Кылымга кеткен атагын эстеп Манастын,

Кыргыздар бүгүн жалпылап тегиз карашсын.

Ааламдан келген каттарды жазган кызыңар,

Бир тегиз билет мен жазган сөздүн санатын.

Саякбай дагы оолугуп келип калыптыр:

- Жазсаңар болмок, вариантын жаңы “Манастын".

Мейли деп турам талкуулап ырын ааламдын,

Кыргыздар үчүн кайгыра берип кармалдым.

Баш көтөр кыргыз, жоготпо пейил, баркыңды,

Билгиле эми бул дүйнө түгөл жалганын.

Жанаша басып Ак Мөөрдү сүрөп келемин,

Билгиле, Фирдоуси кыргызга келип калганын.

Кайрылып карап саламым айттым баарыңа,

Жашыңа дагы, убайым жеген карыга.

Калк башчы эгер тил алса айтар сөзүм бар,

“Кирелбай” ага турдум го далай талыга.

Дапдаарып турган кыргыздын кыйла чеги бар,

Улуулук келсе карабайт калктын санына.

Падишах, Султан, Башчылар болуп жазганым,

Сага да бир топ сырларды ачык айтканым.

Жасоолду баштап алдыңа далай келемин,

Падишах сырын төгүлтүп бирден таштайын.

Данакер болчу арада биздин Ак Мөөр бар,

Башчысы кыргыз Улуулук жолдон качпагын.

Уккансың дайным, Акынын чыгыш өлкөнүн,

Көргөмүн далай Шахтардын ыксыз көпкөнүн.

Көңүлгө алсаң Ак Мөөрдү алгын жаныңа,

Баяндап турам кыймылын кыргыз чөлкөмүн.

Тоюнбай анткор адамдар турган маалында,

Манастын айткан сөздөрүн далай төккөмүн.

Дөөлөткө мастын оңолбойт барчу жолдору,

Ач көздүн тирүү турганда болбойт тоймогу.

Күрөктөп алтын берсең да аз деп турушат,

Мындайды айтат ач көздүн анык соргогу.

Соодагер эмес согушчан болуп кеткендер,

Бекерден бекер адамзат жолун кордоду.

Коомайлык салып койкоңдоп барат кээ бири,

Мейличи дейсиң оңдоло берсин тирлиги.

Ошентсе дагы калкынын тузу ургурлар,

Оозуна алып койбойт го ыйык келмени.

Кокуйлап эле асмандан карап жатышат,

Кыргыздын тузу эмнеге мынча кем деги?

Келечек иште кемтиги болот, бирок да,

Узакка калкын тоногон калат тузакка.

Найзасын алып Эр Манас салган жүрүштөр,

Өз изин салат кыйналып барган кыргызга .

Кылчайган кыргыз кылымга калат атагың,

Нөөмөтү келсе ырыскы болот турмушта.  

***

Бейшемби, 6-Июль 2006-ж.17:17

Жылас калгыр дүнүйө ай, саргайтты го көөнүмдү,

Тээ жогортон көрүп турам дайындашкан көрүмдү.

Көпөлөктөр учуп-конгон калдакташат эмнеге,

Мына эми киргизишет дайындашкан сөөгүмдү.

Сүлдөрүмдү сүйүп келген топ-топ ушул адамдар,

Шарактатып кайнатышты отто турган чөөгүндү.

Чөмүч менен сузушту го абийир-сыйдын урматын,

Чакалашып төккөндөрдүн көргүм келбейт сымбатын.

Оюм толкуп чөгөм аттиң, көр пенделер көбөйдү,

Бул дүйнөгө келдим неге кереги не кыйнаштын?

Жабыркаткан жарамсыздар жандай басып өткөндө,

Көктөп турган жашыл бутак каалайм бүгүн сынбашын.

Жабыркаган жан дүйнөмдү кайда катам кыйналган,

Жашыл шибер төрлүү тоолор келишимди сыйлаган.

Кенедей да кечикпегин келгин шашып жаныма,

Көзүң менен карап көрчү бул чөйрөнүн кыйрашын.

Кабыргамдан аккан кандын жыбылжыган изинен,

Көрсөң болот кыйналганын жаным сыздап ыйлашын.

Аалам мага белек кылды ак жоолукту колума,

Антка бекем ал жигиттин айткан сөзү оюмда:

Асман тиреп барган кезим кенедей да кыйналба,

Кооздук менен сулуулуктун тунук-башат жолунда.

Жаңылбасам капталымдан согуп турат бир шамал,

Киргизбейин бул шамалды эртең болор тоюмда.

Шейшемби, 27-Июнь 2006-ж. 12.04

Сан жылдыз сүйлөп бапырап бара жатканда,

Асмандын сыры жазылып жатат дастанда.

Табаасы канып тургандар бар го арада,

Көбүртүп сүйлөп көкбөрү тартчу аз санда.

Сагаалап карап сарсанаа болуп тургандар,

Кыйналган сайын кыйындык келет башка да.

Тагдырдын жолу жабыркап барса таш уруп,

Бийлиги барлар күйбөдү калкка аты улук.

Азайып саны арсыздын барса жол болот,

Тагдыры кыргыз алдыда турат жазылып:

- Башкарган адам калкынын мүлкүн тоносо,

Кудайдан кийин албайт дейт бир да жакшылык.

Жан дүйнө кыйнап жылдырса сырын акырын,

Жаш чайып көзгө басайтып барам басыгым.

Батымдуу адам таап алат тездеп түзүк жол,

Жасаган иши болбойт дейт бир да жашыруун.

Бак-шактуу болуп өсалса кыргыз урпагы,

Тапканы ошол түбөлүк келчү азыгын.

Жогортон келген акылды айтып жатканым,

Туура эмес жолду дагы эле кайра басканың.

Кабатыр болуп эзилип ичтен келгеним

Канакей кеткен акчаны кайрып тапканың,

Азабы көптүн артында болот акыл сөз,

Түгөтпө эми мөмөлөп барчу шактарын.

Самсаалап кыргыз канаты сынып барбасын,

Көрдүңөр көпкө кыргыздын кандуу кармашын.

Жөнөкөй калкты алдоонун барбы кереги?

Өткөзүп баштан жүрдүңөр торгой сайрашын.

Жомоктой белен тагдырың келбей турат го,

Кайраттан эми, иш жаза, кыргыз, бол, бачым!

Боюңа топтоп жакшылык күчтү, ырыскы,

Жок кылсаң боло ачылган жара, тырыкты.

Тырнактын асты ириңдеп барат билинбей,

Шак-шактан коюп таңгыла көптөп сыныкты.

Сымбаты кыргыз адашып жолдон шорлотсо,

Ооруган жүрөк оорлошо берип чыныкты.

Чындыгы кыргыз талыкпай чуркайт кыйлага,

Булактын суусун ичкенде аккан жылгада.

Жылына аздап оңолуу жолун сурасак,

Кереги барбы баруунун күнгө чырдана.

Чыгыштан чыккан акындар салат суракты:

Акылман адам башкарсын кыргыз кыйлага!

Ажайып дүйнө өр салган сайын ар качан,

Түгөнө берет алдыда болгон далбасаң.

Бак берсе Кудай баарыга келет жакшылык,

Чегинет артка ойт берип ишти ырбаткан.

Ырыска шерик адамдар бар го арада,

Ишиңер алга жүрбөйт дейт дайым чырдашсаң.

Чымындай жаның чыркырап чындык айтканың,

Адалдык жолдун арбайын согуп жатканың.

Эр Манас эңип алдыга таштайт ырыскы,

Бийликтин сырын жазгандан такыр качпагын.

Канатташ болчу адамдар турат карашып,

Ачыла берсин деп ойлоп турат асманың.

Өмүрбек Текебаевдин Варшава шаарынан наркотик менен кармалганынан кийинки чуулгандуу окуяга карата Эр Манастын айтканы

12-Сентябрь 2006-ж. Саат 19:44 

Сабаалап келген ойлордун тунук башаты,

Айткыла неге турлөнгөн нурлар чаташты?

Жабыккан көөндүн жардамы келет кай жактан,

Ачкыла бүгүн жок кылып түшкөн капасты.

Канчага дейре кепилдик берем актыкка,

Чакыргын мында ааламдан келген Бакасты!

Башымда турган сур булут кетсин кылайып,

Ак булут жапкын тазасы мага ылайык.

Таанымал кыздын тагдыры кандай экен деп,

Алдыга карай ак булут минип жылайык.

Жылганын суусун канганча ичтим чатак жок,

Ааламдын үнүн кайрадан бирге угалык.

Улутум кыргыз унчуктум бара жатканда,

Ак мөндүр болуп кенчи акыл жаады асманда.

Айланам жаркып жардамга келди махабат,

Окшошуп кайра барасың күйгөн ак шамга.

Ашыктык сырын айталык анда угуп тур,

жүрүшүң сенин окшошпойт эч бир башкага.

Башыңда турат бак берген аалам атагы,

Алдыңа койду жазылчу түркүм каттарды.

Кулагы Кудай сүйүнсүн бүгүн угуп ал,

Унутпа эми каттарды кайра ачканды.

Кабатыр болуп жатабыз жазбай койгонго,

Азаят аздап кыргыздын кыргын-чатагы.

Кылдаттык менен карадык жалпы кабарын,

Ичинен бирден сынадык арам-адалын.

Астыга чыгып апачык эле айта бер,

Аткарат Кудай кыргыздын койгон талабын.

Куулугу эмес катары артсын кыргыздын,

Колуна алып карашсын эмгек жарагын.

Жарандар жайнап берилип ишке барганда,

Мекенге деген сыйларын артка кайтарба.

Мекеним кыргыз, мекеним көрктүү Ала- Тоо,

Көтөрүп башын сыймыктуу барат таңдарда.

Дайының чыкпай жаткандан өйдо болот го,

Бекерден-бекер кыйкыра бербе бейпайда.

Ала-Тоо бети көрктөнүп Көлү көрүнөт,

Байлыкты сузуп ала бер эми чөөгүндөп.

Чөбөрө айтар: чөйчөктй болгон Ысык Көл,

Толкуган сайын жээгине алтын төгүлөт.

Төбөңдөн урган айрымдар жасайт арамдык,

Болбосо кыргыз бармак го бийик серүүндөп.

Сөгүшөт кээси сөздөрүн басып чакырык,

Айтканы түркүм арсыздык, сөзсүз бакырык!

Баамдаган адам ылгайт го кара-ак жерин,

Бүгүнкү күндүн кырдаалын аздек азыр ук!

Кусуру урат кур дүмөт артсаң жалпыга,

Ой-кырдын баарын баспасын анда басырык.

Байламта кылып барктадык башчы атагын,

Жасаган ишин жалпыдан алчу азабын.

Абийир-урмат артынан ээрчип баратса,

Кыргыздар жалпы табышат алчу жатагын.

Жардамга келген ааламдын күчү үн салат:

Кылдаттык менен изилде кеткен катанын.

Капыстан эле карк болуп турган маалыңда,

Жалпыга дагы табылды жаңы табылга.

Жалааны жапкан айрымга айла жок экен,

Кыйналбай ары жасай бер кызмат камылга.

Каадалуу болуп калгансып турат Өмүрбек,

Кирди го дагы кир сууга, топон агымга.

Өмүрбек уулум эсиңе ал Манас саптарын,

Бүгүнкү күнү эскертип дагы жатканын.

Жагымсыз шоокум алдыңа келет жакында,

Кайрадан кайра арамдык максат ачпагын.

Садага өзүң сары ооруу болуп калбагын,

Жолунан Аскар эскертсем дагы кайтпадың.

Алешем Аскар аптыгып турат артыңда,

Аз-аздап эми кайтканың дурус калкыңа.

Канатташ кыргыз качанга дейре кор болот,

Кайрадан эле баштадың сөздү бакыра.

Башчысын кыргыз жайына койгун Өмүрбек,

Түкүрдүм Аскар экөөңдүн койгон салтыңа.

Сабаалап келген жакышылык жолго барбасаң,

Ашына берет кийинки шүйкүм далбасаң.

Шүк отур деген тилимди алсаң болбойбу,

Мен өзүм чындап кылычты алып кармашам.

Кайраттуу элең сынбасын канат-бутагың,

Каарданса Манас ашынат сенин каргашаң.

Кең дүйнө сыры төгүлүп турса алдыңда,

Бардың го далай жолдорду бузуп тар кыла.

Даңазам ашып турат деп ойлоп турганың,

Күнүгө-күнгө издериң таят багыңда.

Башаты дүйнө кеңдигин салат билип кой,

Кыргызга башчы болбойсуң билгин дагы да.

Башчылык ишке жарабай сенин барганың,

Ушундан билгин токумдап оюн алганың.

Тобокел кылып тор жайып турсаң ал жолго,

Билгинин эми өзүңдүн наркың-салмагың.

Саламат болуп жалпыга жарык боло көр,

Колуңдан келбейт башкаруу өлкө тармагын.

Торгойдой сүйлөп тоо кушу болуп жүрө бер,

Кыргыздын чыгаан жигити дешип сүйөт эл.

Суйкүмүң бар да сүрүң жок сенин билип ал,

Ашалбай такыр каласың турган Улуу Бел.

Бүктөмү жыртык батинке турат алдыңда,

Өрттөгүн дагы алдыма менин басып кел.

Өмүрбек уулум берейин сага батамды,

Кыргызда алгын жакшылык жолду, катарды.

Кабагың жарык болгонун көрүп кубанам.

Серептей билгин алдыда турган кадамды.

Капалуу болуп караймын сени узата,

Сыйласаң боло эр Манас сындуу атаңды.

Баркың бар чындык, батылдык жайың айталык,

Бир топко сенин капалуу көөнүң жайкадык.

Жардамдаш болуп жаалданбай ишти алпаргын,

Алдыда болчу ачуусу чындык сапарды ук:

Саналуу күндөр алдыда турат эсиңе ал,

Кудайдан Улуу кыргыздар тегиз бата алдык.

Бапырап кыргыз баштаса жолдун тазасын,

Бөлүшкүн сен да кыйналган кыргыз азасын.

Атаңдын көрү, угуп ал башчы болбойсуң,

Делөөрүп турган көөнүңдөн шүйкүм азайсын.

Сен андан көрө серептеп кыргыз сапарын,

Ийкемдүү жолдун тазасын гана басасың.

Тегирмен ташы теңделип барат ошондо,

Айтамын ары дайындап сени Кошойго.

Белендеп койгон белегим барын билгиниң,

Жубатып көөнүң жүрдүм го алдың тосордо.

Токумдап минип тору айгыр менен бери кел,

Ээрчибей Аскар азыткы жолдон бошоңдо.

Боюңа тарап боорукер жолдун нурлары,

Бойтоюп анан барасың карап тууганды.

Туулдум өлдүм дей бербей накта кепке кел,

Тополоң тосту, жасадың далай чуулганды.

Чырларың өтүп чыңалып барат кыялың,

Ойлоном кээде не кылсам жаман урганды?

Белгиси жакшы жармага башы сайылбайт,

Жармачка барып көлдөтүп көзүн кайгырбайт.

Көңүлүң сенин Аскардан дале калбаса,

Дүңүнөн айдап кыргызды барып өзүң сат.

Өлөсө турган Аскардын атын атадың,

Анда эле аны жаныңа алып сүйүп жат.

Жүгүнүп ага кол берип колун кармадың,

Бөлүшкөн эле ал сага чүйкүм май-чайын.

Жамандык башка апкелчу түрүң оңдолбойт,

Кыргызда болчу оңчулук жолду кармангын.

Сенсиз да кыргыз балдары турат баш курап,

Керкейип эле тилимди менин албадың.

Арамза оюн кургандан эмне табаарың,

Үстүңөн түшөт жабылып турган жабагың.

Жакпадың мага жан далбас кылып не кылам,

Канчасын ойлоп тапканың билем жалаанын.

Жаныбек сени жанчыган жогун билесиң,

Түзүктөп анын албадың бир да саламын.

Жаныбек жакын ааламдын койгон отуна,

Эсине алат айтканын Манас озуна.

Оордукту салып жүрөгүн анын кыйнадың,

Салбадың бир да жайылган кысап чотуңа.

Чогойно тилип бутуңду сенин салыптыр,

Мен сага эми болбойм го такыр кошуна.

Жаныбек жиреп жакындан алып батамды,

Күн алыс сурап толуктап турду катарды.

Чаргытып эле чалчактай бербей токтотчу,

Көбөйтүп менин барасың толгон капамды.

Атаңдын көрү кыргыздар сенсиз байышат,

Ансыз да алар Кудайдан бийик бата алды.

Жаныбек жандап жаңсады мага камчысын,

Мейличи деди алсынчы бизден алчысун.

Чатактан алыс бололу деген нээтине,

Кошулуп тургам , оңолтсок кыргыз жалчысын.

Заарыңды чачып кайрадан эле келесиң,

Өмүрбек эми албасын мүрөк тамчысын.

Өзүңдү ойлоп сыздады жүрөк айтаарда,

Жол болсун мага ааламга кайра кайтаарга.

Кыргызга айтам Жаныбек калпыс иш кылбайт,

Миндирбе баарың мойнуңду шойкум шайтанга.

Жаныбек, сенин маанайың төмөн түшпөсүн,

Эртеңден кайра чыгасын алыс сапарга.

Саламат болгун сактагын кыргыз чөйрөсүн,

Кетпегин иштен жан дүйнөң буга көнбөсүн.

Салмактап көрүп саламды ыйык жолдодум,

Тор жайган сага акактап күйүп чөлдөсүн.

Чөөгүмдөп сенин баркыңды чачып таштаган,

Эзели бакыт, жакшылык жолду көрбөсүн.

Эсиңе ал кыргыз эскертип Манас айтканын,

Акыйкат жолун алдыга далай таптадым.

Такымдап эле тар чөйрө түзүп тургандар,

Күнүлөп күндө бир-бириң кайра сатпагын.

Заманы тарлар тарытып барат кадамды,

Эсиңе келсең калтырбай бириң актайын.

Кыргыздын эли айтаарым сага элжиреп,

Укпагын сөздү айтышса толгон келжирек.

Келечек иште кендирди тепкен арамдар,

Калышат кээде табагын таппай селдиреп.

Себепсиз эле кырс болуу жакпайт Кудайга,

Чиренген адам чирене берип жел тиет.

***

Иргелип кыргыз алдыга баштап баралса,

Ааламдан каттар жазыла берет кааласа.

Каныкей айтчу сырлардын терең сыры бар,

Эрлери кыргыз челбесин чочко-каманча.

Какмарлар неге энтиге берет дайны жок,

Кээлери сүйлөйт эргиген жапжаш балача.

Байламта сырлар башаты болсо кыргыздын,

Таап алмак анда кыргыздар түнкү жылдызын.

Тырчыган менен пайда жок бүгүн эсиңе ал,

Түзүктөп энди тыңдаса боло сынчысын.

Сырымды айтам кыргыздар алгын эсиңе,

Алдыга, артка койду го далай тыңчысын.

Тырышып кээси эсине албай айтканды,

Чалчактап эле чөйрөгө сасык баш малды.

Маанайы жарык болуунун барбы кереги,

Түшүнө албай турушса Кудай айтканды.

Кууланган арам пейилдүү толсо арага,

Күйгүзүп кайра баралык жолго ак шамды.

Жүрөгү адал көтөрөт жүктү алдында,

Айыптап ийсек кейишке салган чагында.

Чатакты салган айрымдар барат тайсалдап,

Жаралып жалгыз тургансып дүйнө багына.

Шоркелдей кыргыз арылбай шоруң койду го,

Мен дагы жашыл кийбедим көйнөк багыма.

Жеп-ичкен арам алчактап качты, калганы -

Билинбей жашап жүрүшөт, бардыр балдары...

Атасы жесе чөмүлөт балдар карызга,

Күйбөй бир калат алдына койгон шам дагы.

Шамчырак издеп калбасын кайры жегениң,

Ичкениң, жеген тизмектеп койгон таң дагы.

Тоногон элин калды го кыргыз шоруна,

Айтпадык беле калбагын кийин коруна.

Кор кылган кыргыз балдарын, үйүң күйгүрлөр,

Тарбайып күйүп барасың тозок чогуна.

Кайрыбай койду алгандын бирин кесирлер,

Сайылып калдың шишкебек жыгач огуна.

Ойронуң чыккан кесирлер нени айтпадың,

Баш кылып Аскар, отуна тозок чачканың.

Саргайган кыргыз зарыгып дале барат го,

Кайтаргын алган алтынды... Каткан акчанын –

Жайларын билем, артыңдан бардым далайга,

Тоногон калкын арамдар сени шашпагын.

Каныкей келип аралап кыргыз баштаган,

Укса да муну Майрамдар тоотуп жатпаган.

Элирип көпкө жүргөнчө сөзүм уксаңчы,

Алып кел мага катылган алтын чакчадан.

Карызың сенин төлөйлү болбой шерменде,

Уурдаса тобуң төлөйбү аны башка адам?

Бал тилге салып байладың макоо “эчкини”,

Карайлап аның бүгүнкү күнү эчкирди.

Текейден арзан жайытын тапсаң кыргыздын,

Кыргыздар сенин кендирин такыр кестиби?

Келеке кылып дагы эле бизди жүрөсүң,

Билгиң бир келсе жайлооңо сенин “кеч” кирди.

Машыгып күндө маанайың өчпөйт дагы эле,

Жайыты кыргыз Майрамдын гана багы эле.

Маанайы пасты көргөндө жүзүң бурчусуң,

Ичкениң ширин кыргыздын таттуу балы эле.

Ириген ичиң сасыткы бойдон калыптыр,

Бул өзү Майрам түшүнбөй турган жан беле?

Каныкей келип кайрыды Манас айтканды,

Эр Манас дагы кыргызга далай каттады.

Кабагы түшүп түңүлүп барат акчадан,

Уурдалган акча кыргызга неге кайтпады?

Карызын кыргыз көбөйтүп таштап качкандар,

Чет жерге барып аябай эле шактады.

Чындыгын айтсак кыргыздар карыз албаган,

Айткыла жалпың бир тыйын алган барбы адам?

Бийлигиң түшкүр, бир тобу алып жазгырып,

Акчанын баарын кыргызга карыз таштаган –

Көч башы болгон адамдар алат суракты,

Бийлиги Кудай кылдаттык менен аштаган.

Оңго да солго сологон кыргыз байлыгын,

Айрымдар жүрөт көргүлө дүйнө тардыгын.

Кайрылып айтам кайтаргын Элдик Казына,

Билгиле Кудай текшерет кылдат бардыгын.

Эскертүү берем эсиңе ал деди Ал дагы,

Уурдалган мүлктүн кайтаргын артка ар кылын.

Аштыкты алсаң кайтаргын аны башма-баш,

Солосоң пулду апкелгин акча, асыл таш.

Ардантпа элди, калктын да бар го көз жашы,

Апкелип алтын кайрыгын баарын ушул жаз.

Анткордук менен билмексен болуп тургандар,

Кайрыбай турсаң бул дүйнө менен кайырлаш.

Каш кагып селки турганда берген дүнүйөң,

От болуп күйөт үйүңдө күйгөн күлүңөн.

Чалчактап эле сапыра берген ырыскы,

Жон териң сыйрып алынат ушул тирүүңөн.

Кудайдын сырын билбесең эми билип ал,

Билинбей баары жок боло берет үйүңөн.

Бейкапар уктап ууртуңан күлкү тараткан,

Тамашаң өтөт баргансып дүйнө жараткан.

Жаныма батты адилдик келбей турганы,

Алганды кайры бекиткен түркүн тараптан.

Таасындуу кыргыз баш болуп келер чагында,

Жаңылып баарың барасың дүйнө санактан.

Шакардай кайнап жаалданам карап абыдан,

Табылга элге болосуң кимиң багыңдан.

Тоногон калкты айрымдар дале бийликте,

Бузулбай турган болдуң го конгон сабыңдан.

Кокуйлап турган Манастын тилин ким алат,

Ал дагы кээде санактан ыйык жаңылган.

Кулпурган кыргыз Кудайга айтып саламын,

Барганын көрүп жүрөгүм кайра чабамын.

Мыктысы кыргыз арада турат эсиңе ал,

Анын да бүгүн ачпадың түшкөн кабагын.

Кыргыздан чыккан кыраанды бүгүн айталык,

Курманбек эми аткаргын айткан талабым:

Арытан карап алдыңа салдым кабарды,

Апаптап коюп жибердиң алга балаңды.

Маанайы жарык кыргызды таппай кыйналам,

Арнаган элем өзүңө чексиз батамды.

Мамлекет сыры, теңдешсиз анын кумары,

Аз-аздап менин жойгунуң толгон капамды.

Башкарып өлкө барасың ушул жылдары,

Сай-сайлап аздан өрдөгүн ыйык жылганы.

Мөөнөтүң жетип бошотуу келген учурда,

Талашпа такты таңдантып дүйнө, кыйланы.

Бүлөгүн кылыч сунгунуң Ак Мөөр тарапка,

Тең келе албайт Ак Мөөргө жигит бир дагы.

Өлкөнүн сырын, өзөгүн кыйла билесиң,

Ошентсе дагы башкарып чала жүрөсүң.

Башканы коюп дайындай бергин ар кадам,

Көрөсүң шондо  Ак Мөөрдүн өрттүү күрөшүн.

Жайгарат таптак, тагдыры өлкө өзгөрөт,

Карыптар дагы кийишет ичик сүлөөсүн.

Көөнөрбөс көңүл табылат адал басканда,

Жазылып турат ар жолу анын асманда.

Калкына кыргыз кайрылам баарың уккула,

Каш кагып анын барганы деги башка да.

Тандамал кызды дайындап жерге жиберген,

Кудайдын сөзүн жазгыла кыргыз тасмага.

Эсепсиз дүйнө табылат чыгып аягы,

Ордуна келет жоголгон койчу таягы.

Тандамал кыздын башкарып кыргыз келгени,

Түгөнбөс жомок – кыргыздын түптүү баяны.

Байкабас арам баа бербей келет дагы эле,

Билсеңер Ак Мөөр түгөнбөс кыргыз аяны.

Пайгамбар кызды жарыкка алып келгени,

Кыргызга Кудай белекти куттап бергени.

Бешикте жаткан чагында коргоп Сулайман,

Алдейлеп сансыз акылга толо эледи.

Эсепсиз күндөр жазылып турат асманда,

Адилдик күткөн кыргызга Кудай белеги.

Сулайман сунду акылды топтоп адилдик,

Кудайдын айткан жолдорун тизип тил бердик.

Тигилип карап кайратман Кудай айтканын,

Шылдыңдап барган кээсинде жатат кейбирдик.

Аткарып тилек алдыга барчу жол ушул,

Мамлекет ишин башкарат мыкты деп билдик.

Деңиздин сыры жанар тоо болуп атылат,

Асмандан сырлар төгүлөт тездеп батырап.

Бап келип дүйнө алдыга озот адалдык,

Ошондон тартып кыргызды Кудай асырайт.

Ала Тоо ашып кыргыздын жолу оңолот,

Асман да жер да ушундай күнгө ашыгат.

Кымбаты кыргыз башкарат калкты адилет,

Жеп-ичкен арам түрмөдө кур сөөк кемирет.

Кендирди кесип келегей сүйлөп тургандар,

Арсылдай бербей бүгүнкү күндөн кем үрөт.

Кенедей дагы кемтикти таппай барасың,

Ыкшоону дагы алдыга сүрөйт ар ирет.

Аттангын жолго кыргыздар неге турасың,

Ала Тоо ичи алтынга шондо тунасың.

Асманда жылдыз жыбырап сүйлөйт, чакырат,

Кыргызым шондо Кудайдын сөзүн угасың.

Унутта калган шордуунун шору азайып,

Чөмүлүп күндө асманда ойнойт ылаачын.

Аянды берип асмандан келет чакырык,

Кудайдын өзү башкарса чыгат каткырык.

Калпыстык кетип бийликке келет жарандар,

Башкарып барчу адилдик жолун бастырып.

Кыргыздын жолу оңдолуп барат ошондо,

Баргыла кызга жолунда бийлик, так сунуп.

Дапдаарып турган адамдар салат суракты: 

- Табабыз чындап каяктан күйгөн чыракты?

Маңдайы жарык, маанайы сүйкүм, табышмак,

Билгичтик менен башкара билет биякты.

Жыйырмадай кыргыз чогулуп алып кеп салат:

Ойногон чоордо, созо да алат кыякты.

Кенедей дагы кемтигин таппай баргандар,

Ичтери күйүп, айрымда болор арман бар.

Кайрылам калкка кайната бербе каныңды,

Арбысын алга, оңдоло берсин кадамдар.

Калайык-калктын түрүнөн көрүп турамын,

Оңолсо дешип күтүшөт кыйгооч замандар.

Курманбек бүгүн апкелет айрым майрамын,

Кымбаттуу Ак Мөөр толуктайт түркүм катарын.

Кудайдан илим алгандын сырын көрө бер,

Эн кылдат, таза башкарат өлкө чарбагын.

Жеп-ичкен эки айдалат бири калбастан,

Көрбөйсүң түркүн жегичтер салган чатагын.

Канжыга башта саят дейт башын жалганда,

Эр жүрөк кыздын намысын Кудай салган да.

Тайраңдап жүргөн, тоногон калкын кургандар,

Өкүнүч табат жаралып келип калганга.

Танапташ Кудай башкарат текши калтырбай,

Бир тобу барат баш ийип башка салганга.

Эсирген кесир эсендик тилеп калкына,

А дагы көнөт Кудайдын койгон шартына.

Шакирти Кудай башкарса өлкө тармагын,

Эр Манас келет Аккула минип алкына.

Айрымдар сүйгөн адашып барса ак жолдон,

Туурадан эле алынат оттуу камчыга.

Кайратман айым калкына берет ырыскы,

Жоготот тайкы кендирди кескен тырыкты.

Паракор наадан жоголот бийлик четинен,

Болбосо Манас көрсөтөт сырдуу кызыкты.

Төбөңдөн түшкөн жердештик шонтип жоголот,

Бийликке келет калк үчүн күйгөн уютку.

Улардын этин жегенге салып суракты,

Биз айтаар элек көрсөңчү тиги ыраакты.

Ылдыйлап калган ырыскы-кушун көтөрүп,

Жагалы бийик бүлбүлдөп турган чыракты.

Чындыгы кыргыз кыйналып бүттү карандай,

Ак Мөөр да барат көтөрүп түйшүк-сынакты.

Айтканы Кудай аткарат толук тилекти,

Ак Мөөрдөн чыгат башчылык типтүү-ирээттүү.

Иргелип барды элинен кыргыз бул күндө,

Чынында кыйла эрлерден өйдө, жүрөктүү.

Тактыгы, кылдат, таасирлүү сөзү даанышман,

Кыргызга аздап бералат накта мүрөктү.

Мүнөзү токтоо, мактоого татыйт аптабы,

Кемчилик жолу – башчылык жолдон качканы.

Чогулуп кыргыз чоор тартып ойноп көрүшөт,

Ачылат анан Ак Мөөрдүн сүйкүм асманы.

Чүрөгү кыргыз кайрадан туулуп кыргызда,

Гүлдөйт дейт тегиз соолуган гүлдүү бак-шагы.

Баратат жалгыз ойлонот ою он талаа,

Дайыма анын жүрөгүн тилет ой-санаа.

Ойрону чыккан жүрөгүн кыргыз элинин,

Ойготсо болот ачылтып күндө дапдаана.

Даанышман сырлар асмандан келген жазылып,

Кыргыздын барат жүрөгүн түздөп баш бага.

Баамдасак карап бактыга толот кыялы,

Алдынан көрдү алтынга толгон уяны.

Урматтап көпкө жазылып жатты Кут сөздөр,

Аябай бүгүн койсок да болот сыяны.

Сыйкыры дүйнө алдыга озуп баратат,

Кыргыздар чындап ушундай жолго кубанды.

Чар-тарап карап каадалуу сөздү айтпаса,

Айрымдар кесир өзүнчө сырды ачканча,

Асмандын күчү каттарды жазып тактады,

Ошентсе дагы бипбирдей эмес беш манжа.

Мырзалар чыгат дөөрүгөн сөздү айтышып,

Тартышып алар жатканча бүтөт иш канча.

Кылымга кетер атагын Кудай билгизип,

Кыргызга берди жолдорун ачык сүйгүзүп.

Сүрү бар кыргыз жабыла кызын колдошот,

Кудайдын берген жолдору дагы эң кызык.

Кылдаттык менен талдаган сырын таап алат,

Эмесе анда Ак Мөөргө кемсал кийгиздик.

Кымбаты кыргыз башкаргын кыргыз калкыңды,

Тапкының көптөп жоготкон сыртка алтынды.

Күмүшкө толсун, Кыргызстан ичи жаркысын,

Толтургун элге асмандан тийген Ай, Күндү.

Асылы кыргыз ардактап баккын элиңди,

Кудайдын сөзү жазылсын, салгын бал тилди.

Байкасам баамдап ишенбей дагы турасың,

Көргүнүң Кудай ак дилден шуну сурашын.

Сыпаттап айтсак адилдик менен башкаруу,

Сугарат дүйнө, алкоону гана угасың.

Урматтап Кудай тартуулап жатат бул жолду,

Батасын алып түшүндүң иштин кыйласын.

Бактыңа Кудай батасын берди ак жолго,

Мелтилдеп турган ырыскы турат топтоло.

Токтоолук менен жеңесиң жолун азезил,

Мухаммед өзү колдойт дейт жолуң болгондо.

Боюңа тарайт топтолгон аруу жол улук,

Улукман сенин колдоруң ачып койгондо.

Эрдиги Иса иргелтпей берет сырларын,

Айтасың жаттап Хайямдын берген ырларын.

Муса да келип көрсөтөт жолду ирээттеп,

Мыйзамын Кудай Ибраим колдойт бу дагын.

Буруксуп жыпар жыттарын чачат бул ырлар,

Айтканын Манас сен андан ары тыңдагын:

Кудайдын айткан жолдору турат көрүнүп,

Кыргызда чындап барасың шамдай бөлүнүп.

Бөктөрүп кеткен байлыгын кыргыз табалы,

Айрымдар барат бекерден-бекер сөгүнүп.

Сөөлөтү күчтүү кээсинин айткан сөздөрү,

Унутта калып турганын көрчү чөмүлүп.

Чөөгүндөп чачкан алтынын кыргыз таппасак,

Кесирдин кылган иштерин ачык айтпасак.

Анда эле кыргыз болбостон туна чөгөлүк,

Ыңкылап жасап унуттук уруп башмалдак.

Маанилүү эле айтылган сөздүн бир даары,

Жасалбай калса келгенсип турат бала чак.

Манчыркап кээси бийликтен барап эсирип,

Көпчүлүк жүрсө кайрадан-кайра кесерип.

Сайраган булбул шагыңа конгун жетишет,

Аткарбай калсак иштерди болот эселик.

Эртеңдин камын көрбөсөк азыр болобу,

Айрымдар жүрөт табалбай тамды кепелик.

Кемиген кыргыз кемибей барсын түз жолдо,

Каранып бийлик баргансыйт кээде оң-солго.

Баягы эле  “карышкыр күзөт”  таш жарат,

Ишенип коюу болбойт го ишти сан колго.

Колоттон чыгып тиш салып жарып барган бар,

Алиге «бийлик тийбеди кургур«  Чолпонго.

Чочоюп дале отурат кыргыз башкарып,

Курманбек мындан кетирдиң дагы каталык.

Карааның түшкүр заты жок Чолпон олтурса,

Көөдөнгө толо болду го бизде капалык.

Манастын сөзү сөз бойдон эле калды го,

Ошенте берсек биз кантип белди ашалык.

“Берешен колу” Чолпондун матап салганы,

Белгилүү болуп барат го иштин калганы.

Капалуу кылган кыргызды Чолпон чоюлат,

Таш жарып дале тургансып анын атагы.

Кайталап айтам, Аскардан күнөөң кем эмес,

“Чоюлган, сыпаа” кыргыздын сенсиң чатагы.

Кыргызга тийди абыдан сенин залалың,

Башыңан-аяк таппадык ныпым адалың.

Атаңдын көрү, эр Манас шунтип күйөбү,

Кыргыздын таппай от болуп күйгөн адалын?

Куруттуң кыргыз кылчалык кылбай жакшылык,

Табагын Аскар сен дагы эми жалагын.

Күйгөндөн жаным күймөнүп келем кайрадан,

Ак Мөөргө төгөм сырымды жанды арбаган.

Жабыркап турган жүрөктүн ушул күйүтүн,

Өчүрөр кимиң? Кимдерди элден тандагам?

Айыкпас жара, азабы барат көбөйүп,

Курманбек, сенин жолдоруң кимдер кармаган?

Купуя сырлар чыгарып сага жатканда,

Айттырган элек бир тобун бийик асманда.

Арадан канча убакыт өттү дайынсыз,

Жеп-ичкен баары өтүштү жапырт качканга.

Азимбек мырза, баатырдык чептен ашалбай,

Капчыгын өздүк толтурган эле шашканда.

Кайрылам элге, Азимбек тергеп барганда,

Далайлар менен “табышкан” эле шар гана.

Опкоолжуп жүрөк, жыйнады далай акчаны,

Береке эми таппайсын ушул жалганда.

Түкүрдүм сенин турпатың, алкы түрүңө,

Мелтиреп айтпайт сүйлөбөй турдум арманда.

Айтканда эмне кетипсиң адам кейпиңен,

Кейиштүү болгон мен үчүн сенсиң кемтиген.

Келечек ишке болбогун тоскоол дардаңбай,

Айланып жүрөк баратат өңүң сертинен.

Ичиңе толгон арамдык турат карайып,

Ойлоруң турат ирээтсиз, абдан тентиген.

Сөз кылып сени баруунун барбы кереги,

Ансыз да кыргыз кылдаттык менен эледи.

Эртеңки күнүң бүдөмүк турат билип кой,

Шалпыган сөзгө ач курсак тоё береби?

Көрөнгөң тайкы, татымсыз элең арга жок,

Баатырдык чептин түгөндү сага тиреги.

Тигилип карап кайрадан-кайра айтты элем,

Шорлобо, алба! Парадан келген кайт дегем.

Асмандан келген ак нурлар сени колдобойт,

Тоюнбайт жаның, кыйнала берет ач денең.

Алдыга жиреп бир далай убак сүрөдүк,

Ойлонуу керек эле го жүрөк, баш менен.

Олуттуу ойлор айталбай эми барганың,

Түбөлүк чырмап жаныңда болчу арманың.

Азимбек, дагы арамдык жолдон алыс бол,

Кесирди баштан албасын десең балдарың.

Кечээки күнү жаныңда бир аз олтурдум,

Кайрылбайт сага көчөдө жүргөн чал дагын.

Кетиптир нээтиң, аруулук дилдин бири жок, 

Жан дүйнөң бопбош баарыга карайт көңүл кош.

Кирдеген дилиң, кейитип салды көөнүмдү,

Арамдык сапар болуптур сага ынак дос.

Бейитин балдар көрбөдүм ыраа мен сага,

Боспиек үчүн кайнабайт каның, жолуң бош.

Айтканын Манас укпадың, артка тартканың,

Арамдар берген акчанын тобун катканың.

Карактап кыргыз жаткандын жолун колдосоң,

Атаңдын көрү, жалганда ушул шашпагын.

Сындырып шагым кеткениң кантип унутам,

Билгиниң бүгүн периште сенден кайтканын.

Тууруңа сенин конбойт дейт кызыл, ак жалын,

Түшүнсөң болот тагдырдын жолун калганын.

Танапташ кыргыз кыйлага сени көтөрдү,

Алдаба эми кыргыздын шумкар балдарын.

Омоктуу кыргыз оёнду сыйлайт ак дилден,

Сүлдөрү Азим сүрөөсүз чалажан дагын.

Жоголуп барат салмагың, болгон ырыскы,

Анткени Азим калп жерден эле чыныкты.

Адилдик жолу кыярбайт чындап беткелсең,

Асмандан аны айкындап турат ай дагы.

Тигилип карап Кудай да айтат сырларын:

Азимбек эми койгунуң куйту кылыкты.

Сезимим күчөп жазамын аалам каттарын,

Бийликтин сырын бүгүнкү күндүн аптабын.

Айырма ушул: асмандан турат карашып,

Дайындап, түптөп жазылчу сырдын бак-шагын.

Барагы тагдыр жазыла берет акырын,

Козголтуп кээде турмуштун түркүн капшабын.

Кемели келген сырлардын түшүп аяны,

Кайталап эле жаткансыйт сырды баягы.

Жомоктун арты болобу дедим толгонуп,

Алыстап барат Манастын бүгүн карааны.

Каныкей күлөт жанымда менин олтурган,

Жакпайбы сага Кудайдын айткан саламы? 

Ургаачы жолборс алдыма келип ак таңда,

Сөздөрүн Манас кайталап айтып жатканда,

Каныкей кайра олтурду менин жаныма,

Окшошуп күйгөн жылдыздай болгон ак шамга.

Кайратман энең Каныкей салды баянды,

Чөктүрүп кыргыз түгөнбөс улуу дастанга.

Чыбырчык ойлор жазгырат кээде чынында,

Өлкөнү оңдоо бүгүнкү күнү кыйын да.

Кылдаттык менен көз салсак ар бир сапарга,

Чырмалып барат баарысы кайра тыйынга.

Тырнактай болгон иш үчүн болот айыгыш,

Айлантып аны барышат улуу жыйынга.

Жылыга эле айтылып ойлор чар-жайыт,

Кыргыздын малы төл бере албай жылда арык.

Өмгөктөп турган Феликс неге тумчугат,

Көрсөтөт кээде калгансып өзүн каржалып.

Катыгүн, Феликс! Кыйналып неге турасың,

Жылмышып калсаң бийликтен эми кимде айып?

Ыр-жомок кылган өттү го бизге далбасаң,

Кыйгачтап эле турасың: мына кармашам1

Кармашсаң-койсоң өзүң бил, неге айтасың,

Түгөнбөс сенин болду го түпсүз каргашаң!

Капталдап келип кандектей үрө бересиң,

Чөөттөр менен үйүрлүү болгон ар качан.

Кабагың жаркып кубанып кээде барасың,

Өзүң да эми билесиң кимиң аласың.

Ардантпай элди оокатың жөндөп кылсаңчы,

Кыйкуулай берип өңгөчүң өчөр баласың.

Кечээки заман өткөнүн билбей турасың,

Кыргыздар бүгүн башкача жарат жарасын.

Өлкөсү кыргыз кымбаттык нурун тапканы,

Калп эле сүйлөп жаткандан башты тартканы.

Түгөнгүр Феликс, жайына койчу кыргызды,

Бекерден Манас башыңан ары чаппады.

Чанжырап калган ойлорду айтып олтурсаң,

Жаш балдар дагы чайкашып башты жатканы.

Жан-жагың карап ойлонсоң боло азыраак,

Кыргыздар бүгүн кас эмес, алга чакырат.

Канына кыргыз аз-аздап сиңип баратат,

Бийликкке эмес жашоого бийик чакырат.

Башчылык кылып барууга сени тандабайт,

Жарыя кылган ойлоруң барып касыңа айт.

Түшүнүп кыргыз ойлоодо издеп биримдик,

Көтөрүп журтту жаңыча жасап тирилик.

Ынтымак менен ырысты колго алсак дейт,

Ошондо жаркып барат го жерде тирүүлүк.

Бийликке гана умтулган Феликс неге дөөгүрсүйт,

Бийликтен өйдө дүйнөдө бар го улуу жүк.

Кымсынып кайда барасың эми эсиңе ал,

Кыргыздар сенсиз көтөрөт жүктү ушул маал.

Апачык айтсак жолуңда сенин актык жок,

Буйтатып баарын барасың дайым дилиң заар.

Башкаруу кыргыз оюңа такыр келбесин,

Ирите бербей токтоткун чатак, жолуң тар.

Асмандан карап айтканын Кудай айталы:

Жараткан сенин көөнүңдө кирди байкады.

Ынтымак, ырыс апкелчү киши эмессиң,

Пейилиң тарып ырыскы көөндөн кайтканы.

Эрмеше бербей жолуңду тапкын өзүңчө,

Сен жүргөн жерде ачылат чырдын капталы.

Кынаптап кыргыз кылдаттык менен катаны,

Жоюуга бүгүн аз-аздап түздөп катарды,

Барганын көрүп кубанып азга турамын,

Жоюлсун ары Феликс сепкен чатагы.

Чаңкасаң суусап дарыя суусун кече бер,

Таратпа элге түбү жок арсыз капаны.

Кайталап айтам муктаждык кылган эч ким жок,

Бийликке келсең басасың ысык күйгөн чок.

Арамдык баскан көөнүңдө турат бир суроо:

- Болбосом жандооч шайлабай аны эл коймок.

Ойлоруң ката, Курманбек сенсиз шайланмак,

Жок болсо Феликс кыргыз эл тездеп торолмок.

Токтоолук кылып эс алуу жагын көздөй бер,

Кыргыздар тегиз алдыда болот мыкты шер.

Мөөнөтүң бүттү мөңкүгөн менен пайда жок,

Сен андан көрө чыгаргын жондон арам тер.

Кыргыз эл сага ишенбей калган кылчалык,

Түкүрбө жерге, кыргыздар тегиз Улуу Эл!

Урунттуу ойлор айталбай элге барганың,

Ичиңде болот күйбөгөн элге арманың.

Эл ичи билет эрендер кандай болорун,

Күйөрман болуп кыргызга качан барганың.

Курч кылыч мизин арамдык жолго койгондор,

Билгиниң ара ач белде элсиз калаарын.

Тилеген тилек кыргыздын жолу ачылат,

Алдыда күтөт айтылгыс сырдуу улуу бак.

Кудайдын сөзүн кунт коюп уккан адамдар,

Жылыга жылга өйдөлөй берет жаз улап.

Жаннаттын оозу ачылат асыл кыргызга,

Адилдик керек жасабай арсыз жашынмак. 

Жүрөгү өрттүү адамдын барып жанына,

Жайдары мүнөз күткөнүм эстейм дагы да.

 Табылгыс таңдар алдымдан тосуп турганын,

Эскертким келет мекендин улуу багында.

Мекеним менин Кыргызстан – менин жүрөгүм,

Жүрсөм да бирге сагына берем сагына.

Санааркап тосом алдыда болчу таңдарды,

Тагдырым сага эмнени эртең камдады?

Канаатташ кыргыз кыргыны күндө азайсын,

Көбөйө заарда саалган сүттүн каймагы.

Нан сүткө тойгон балдары кыргыз торолсун,

Келечек иште болушуп адам ардагы.

Асмандан келген сырлардын келип кезеги,

Эсиме салат айтылган ойду кечээги.

Кенемте эмес келечек жүзүн ачалык,

Арадан аздап азайсын адам безээри.

Белди ашып кыргыз калганда нени башташты,

Аз-аздап эми жабылат иштин этеги.

Кесерип кыргыз ач калган күндөр өткөнүн,

Салабыз эске билбесе көңүл чөккөнүн.

Чөөгүндөп төккөн абийир сыйдын урматын,

Арадан биздин көрдүк го кечээ көптөрүн.

Көөкөрдөн кымыз ичели түзүп уй мүйүз,

Калкыңа кызмат пейилден аппак өтөгүн.

Өчөйгөн кемпир, абышка сырын жазганда,

 Далайлар менен караган элек асманда.

Кудайдын өзү жиберген ушул жазуулар,

Түбөлүк казна адамга калат сактала.

Сары май куйган энелер бери келгиле,

Кудайдан белек келгенин көргүн тасмалга.

Таамайлап айтсам акылдын кенчин тапкандан,

Күнүгө-күнгө оожалып барат жакшы адам.

Акылга жарды жалганды айтат кынаптап,

Көзү өтүп турат таап алып кемтик башкадан.

Баамчылдын баркы эселеп өсө берерин,

Түшүнөт, билет түзүктөп калкын башкарган.

Байыртан кыргыз кенептеп түздөп кемтигин,

Кебелбей келген көргөзүп түркүн эрдигин.

Элесин Манас эмнеге даңктап келебиз,

Атырган таңды кыргызга кирсе кеч-күүгүм.

Күргүштөп аккан акылдын кенчин таап алган,

Адамдар баштап барышсын кыргыз так бүгүн.

Таңыркап карап турушкан кыргыз арасын,

Коңшулар биздин эмнени айтып барасың?

Эрегиш кылган айрымдын канар табасы,

Кыйчалыш күндө кимине бүгүн жагасың?

Жардыны жарды деп айткан туура болсо да,

Төбөдөн басып барбагын кыргыз баласын.

Кыргыздар тегиз аттанып чыгат алдыга,

Карааны Манас көрүндү алды жагында.

Каныкей келет кайратын бүлөп Манастын,

Жиберген Кудай Манасты кыргыз багына.

Калмактар менен чабышкан Манас шашпады,

Айрымды бүгүн алса да түпсүз каарына.

Капасын жазып шашпады басып акырын,

Терметип барат ай-аалам салган акылын.

Токтоолук менен үн салды карап кыргызга:

- Кыргызым менин төгүлгүс түркүн баатырым.

Баамдасам карап Феликстин дымы өчүптүр,

Көралбай турам жаалданган анын батылын.

Бараандуу караан эр Манас чыкса жолунан,

Айрылды тегиз топтогон “каардуу” колунан.

Бушайман тушүп кереги жоктур шашуунун,

Өзунөн өзү чыгалбайт жайган торунан.

Жайлаптыр өзүн башкага торду жаям деп,

Катыгүн Феликс, айрылбайт дале шорунан.

Шорпону ысык башына жаба куйганы,

Кол курап Манас чыкканын асте туйганы.

Шорподой шоруң кайнайт го Феликс карап тур,

Башынды балээ дагы эле кайра чырмады.

Чырга эле жакын түгөттүн бири экенсиң,

Ыштаның сенин кечээ эле араң кургады.

Жүрөгүң дүк-дүк сокконун тыңшап алыстан,

Коёндой болуп коркконуң көрдүм камыштан.

Шуудуру камыш жүрөгүн салса шуулдатып,

Чыкпайсың деги алдыда турган жарыштан.

Ааламдан келдим каршы алып сени кол курап,

Кыргызды саткан Акаев менен табышсаң!

Жиниккен көөнүң жылмышат кайда шашасың?

Каныкей турат көтөргөн кыргыз азасын.

Кайратын тайып алсырап жолдо калбагын,

Жаныңа бирин албапсың жандын тазасын!

Жаалданып турган жолборсум жарып салбасын,

Тандадың жолдун эки айрым ыплас ачасын.

Артымдан келген сан колдун каарын билбесең,

Көрсөткөн Кудай жолдорун көзгө илбесең,

Анда эле сага ырайым жогун билгиниң,

Кыргыздын баарын калтырбай ичтен тилдесең.

Тилиңди сууруйм тегирмен ташы салынган,

Ыпылас тилиң канчанын дилин кирдеткен.

Кенендик таппай пейлиңен бардың жаңылып,

Ойлойсуң окшойт ачамын элде жаңылык.

Жарты нан берер жан досуң жогун билгиниң,

Жөкөрлөр турган жүргөндөр кээде таарынып.

Жамаатташ элди көзүңө илбей турганың,

Ичиңе сыйган азезил күчү – чаңырык!

Чакырдым баарын – ааламдын күчтүү сырларын,

Баяндап тегиз азезил жерде турганын.

Эсиңе салам эрмек сөз эмес угуп кой,

Апкелдим жерге ааламдан күчтүү бир даарын.

Кетирген ката, кемчилик жолуң өлчөй бер,

Эсиңе салам артыңда калган жылдарың.

Кан көксөп эле кайчылаш жолдо келесиң,

Сен өзүң деги кыргызда кимге керексиң?

Эрегиш салып ээледиң далай кызматты,

Көрбөсөң дагы бир айлын кыргыз элеттин.

Эсиңе келбес болгон соң муну айталы,

Зыяндуу, уулуу  сөксөөлү болдуң белестин.

Береке толгон Ала-Тоо кыргыз жеринде,

Зыянкеч Феликс болбогон болсо элимде,

Карышкыр ичик жамынмак кайран кыргыздар,

Болбосо анда сөздөрүн Манас төгүндө.

Төгүлгөн алтын, байлыгы толуп кыргыздар,

Жем болмок эмес Аскарга, сага өмүрдө.

Өлкөнүн ичин чарпылтып салып чакырык,

Билгениң жалгыз өмүрү арсыз бакырык.

Баятан сага айтканым жетик болгондур,

Айтылган ушу асмандан сага акылды ук:

Басырык салбай чыгып кет өлкө ичинен,

Көрсөтмө ушул Кудайдан келген батылдык!

Байланып калган жөкөрүң алгын жаныңа,

Кыргыздын бүгүн калбагын сабын канына.

Көңүлүң сенин агарбай турат көп көрдүк,

Айланбай койду жасаган ишиң агына.

Жүрүшүң арам жакпады бугүн Кудайга,

Кетүүгө Феликс көрө бер эрте камылга!

Өмүрбек калат өрттөнүп ички капталы,

Анын да бүгүн ойлору чатыш, ач дагы.

Сөөлөтү күчтүү адамдар салат суракты,

Ичи тар үчүн Өмүрбек мынча пастады.

Бараандуу күндөр алыстап сенден кетиптир,

Ошентсе дагы жолунда болбойт качмагы.

Кайталап айтам, Феликс кеткин арадан,

Мончоктоп аккан жашыңды көрбөйм талаадан.

Баары бир сенин кыргызга жаның ачыбайт,

Барың да жогуң сезилбейт борбор калаадан.

Кан жолдон калбай эртелеп чыгып кете бер,

Кутулуп биз да калабыз сендей балаадан.

Апкелдиң башка айыккыз болгон жараны,

Кейиген Кудай асмандан бизди карады:

- Кенемте жолдо кыйнадың калың кыргызды,

Канчага салдың арылгыс болгон санааны.

Айтканы Манас жиберген менин буйругум,

Тополоң-тоздон бошоткун ушул араны.

Оордукту салдың ойноттуң кыргыз балдарын,

Сыйлабай койдуң чалдарын дагы балдарын.

Өлкөгө салган азабың өттү баарына,

Билгиниң сенин артыңда кылмыш калганын.

Айыккыз жара, азапты салдың кыргызга,

Кан көксөп кайра канына кыргыз канбадың.

Тилегиң сенин ак эмес кыргыз калкына,

Жетпедиң түк да кыргыздын арткан баркына.

Сайраган тилиң санааны гана апкелди,

Тукүргөн элең кыргыздын жалпы салтына.

Асмандан карап жоругуң көрүп кейигем,

Көрбөдүм сенин сүйүүңдү ичте жалпыга.

Жан далбас кылып дагы эле көксөп келесиң,

Ашалбай туруп чындыктын бир да белесин.

Башкаруу кыргыз башыңа такыр келбесин,

Жамынып алдың жөргөмүш чырдын желесин.

Жеңиңен тартып азезил турат азгырып,

Айдайсың дагы азгырык күчтүн кемесин.

Кемиди дайра, кемиди өзөн суулары,

Феликс турса учушпайт ак куу куулары.

Чалчыкты сүйкөп ороптур дене башына,

Капкара болуп турасың канча жылдары.

Жылчыкты таппай барасың эми жалдырап,

Бийиктен келген сырларды сезбейт бу дагы.

Бийликтен айлан, келбегин бийлик башына,

Кыргыздар сага болушпайт эми ашына.

Айдаган кемең талканы чыгып барат дейт,

Сен андан көрө кеткиниң мындан шашыла.

Айтканын Кудай аткаргын Феликс эсиңе ал,

Кошулуп эми барбайсың бир да баатырга.

Байкагын бүгүн башыңдан түштү байрагың,

Өзүңчө болуп кемеңди алыс айдагын.

Жакшылык кылган жабыкпайт өмүр жолунда,

Али да болсо жамандык жолго барбагын.

Ошентсе дагы кыргызда жолуң жабылды,

Жамандык кылса жок болот манап, хан дагын!

Кыргыздын куну кымбатка турат билип ал,

Бирине дагы жамаандык кылба дилиң заар.

Бейчеки сүйлөп Кудайдын жүзу бурулду,

Жолуңду тапкын кыргыздан бүгүн алыс бар.

Байкоомдо менин баарысы сага нааразы,

Болосуң эми суусу жок чөлдө жалгыз тал.

Карабайт сени жаныңда турган жан сакчы,

Салат дейт сага аялың дагы кылтакты.

Кылдаттык менен карасаң дагы оңолбойт,

Колуңдан акты канчанын каны мыкаачы.

Автомат огу атыла берип кырды го,

Жандары чыгып канчасы тынчып тырп катты.

Тынчыттың көөнүң тыптыйпыл кылдың канчасын,

Кээсине сүйкөп, оозуна салган баткактын –

Артында турган кайгылуу канча тагдырлар,

Уктатпай салса өлүүнүн жанын тынчтанткын.

Тигилип карап Кудайдын айтып жатканың,

Бир да бир жолу көөнүңө салып укпаппсың!

Уурулук жолдун билесиң бардык азабын,

Алышат баары кезеги келип жазасын.

Кыргыздын канын соргонуң мынча жетишет,

Көрөсүң аздан өлтүргөн калктын азасын.

Айырма ушул уурдаса Аскар казына,

Арамдык жактан сен абдан андан ашасың.

Тонодуң калкты, тонодуң элдик казына,

Сен чындап эле Аскардан бардың ашына.

Апакай жүзү Аскардын көөгө жашынды,

Ойлойсуң го дейм турамын болуп татына.

Уурдадың дүнүйө, өлтүрдүң калктын идирек –

Балдарын бирден автомат менен аттыра.

Асмандан карап байкаган Күчтүн булагы,

Айныксыз Кудай сөздөрүн дагы улады:

Жемелеп сени не кылам ары уга тур,

Тозокто дайым болот дейт Феликс турагы.

Токтотуп сурап айттырам далай кызыкты,

Калды го жанбай Феликстин койгон чырагы.

***

Шейшемби, 27-Июнь 2006-ж. 12.04

Сан жылдыз сүйлөп бапырап бара жатканда,

Асмандын сыры жазылып жатат дастанда.

Табаасы канып тургандар бар го арада,

Көбүртүп сүйлөп көкбөрү тартчу аз санда.

Сагаалап карап сарсанаа болуп тургандар,

Кыйналган сайын кыйындык келет башка да.

Тагдырдын жолу жабыркап барса таш уруп,

Бийлиги барлар күйбөдү калкка аты улук.

Азайып саны арсыздын барса жол болот,

Тагдыры кыргыз алдыда турат жазылып:

- Башкарган адам калкынын мүлкүн тоносо,

Кудайдан, кийин албайт дейт бир да жакшылык.

Жан дүйнө кыйнап жылдырса сырын акырын,

Жаш чайып көзгө басайтып барам басыгым.

Батымдуу адам таап алат тездеп түзүк жол,

Жасаган иши болбойт дейт бир да жашыруун.

Бак-шактуу болуп өсалса кыргыз урпагы,

Тапканы ошол түбөлүк келчү азыгын.

Жогортон келген акылды айтып жатканым,

Туура эмес жолду дагы эле кайра басканың.

Кабатыр болуп эзилип ичтен келгеним

Канакей кеткен акчаны кайрып алганың,

Азабы көптүн артында болот акыл сөз,

Түгөтпө эми мөмөлөп барчу шактарын.

Самсаалап кыргыз канаты сынып барбасын,

Көрдүңөр көпкө кыргыздын ачуу кармашын.

Жөнөкөй калкты алдоонун барбы кереги?

Өткөзүп баштан жүрдүңөр торгой сайрашын.

Жомоктой белен тагдырың келбей турат го,

Кайраттан эми, иш жаза, кыргыз, бол, бачым!

Боюңа топтоп жакшылык күчтү, ырыскы,

Жок кылсаң боло ачылган жара, тырыкты.

Тырнактын асты ириңдеп барат билинбей,

Шак-шактан коюп тангыла көптөп сыныкты.

Сымбаты кыргыз адашып жолдон шорлотсо,

Ооруган жүрөк оорлошо берип чыныкты.

Чындыгы кыргыз талыкпай чуркайт кыйлага,

Булактын суусун ичкенде аккан жылгада.

Жылына аздап оңолуу жолун сурасак,

Кереги барбы баруунун күнгө чырдана.

Чыгыштан чыккан акындар салат суракты:

Акылман адам башкарсын кыргыз кыйлага!

Ажайып дүйнө өр салган сайын ар качан,

Түгөнө берет алдыда болгон далбасаң.

Бак берсе Кудай баарыга келет жакшылык,

Чегинет артка ойт берип ишти ырбаткан.

Ырыска шерик адамдар бар го арада,

Ишинер алга жүрбөйт дейт дайым чырдашсаң.

Чымындай жаның чыркырап чындык айтканың,

Адалдык жолдун арбайын согкп жатканың.

Эр Манас эңип алдыга таштайт ырыскы,

Бийликтин сырын жазгандан такыр качпагын.

Канатташ болчу адамдар турат карашып,

Ачыла берсин деп ойлоп турат асманың.

Кан жолдо турат адылбек келет жакында,

Ал дагы болду адамга башка ашына.

Ай-аалам сурап алдыңа койду асыл таш,

Гүл болуп эми барасың сындуу татына.

Сырттаны дүйнө эр Манас жазат каттарын

Бак конот тынбай алдагы турган башыңа.

Башталып башат алдыңа келип ак Бакай,

Баарысы күндө төгүлүп турат ушул жай.

урматтап карап ачылсын кабак деп айтты,

Качанга чейин кыйналуу болот капырай.

Кечээги болгон окуя салат суракты:

Көңүлүң сенин турат го такыр тынчыбай.

Рыспек Акматбаев

Шаршемби, 24-Май 2006-ж.  21:01

Өзөрүп көңүл ызгыса чаңы өлкөнүн,

Өлөсө болуп өзүмчө күйүп, өчөмүн.

Белдүүлөр бүгүн мертинтип белин турганда,

Жылдыздар айткан сырларды ачып келемин.

Кечээги болгон окуя бүйүр кызытса,

Бүгүнкү күнү көңүлүм чөгөт дебегин.

Бейчеки сөздү укпасын кыргыз баатыры,

Кечинде бүгүн өлдү го Рыспек акыры.

Замандын түрү заматта турду өзгөрүп,

Автомат огу калбырлап дене атылды.

Азамат эле, айыптуу болуп кетти го,

Аёсуз кектеп бир тобу мынча катылды?

Каржалып турган адамдар сурак салганда,

Айтышты баары: Рыспек өлдү “жалганда”.

Жаннатта болсун, жай тапсын аркы дүйнөдөн,

Ачылып көзү кетти окшойт чексиз арманда.

Апачык эле айтышты атып салгандар,

Күнөөкөр эми табылбайт издөө салганда.

Издесек чындап, иликтеп барсак чатакты,

Табыла берет арага толгон касапчы.

Терисин сыйрып ок менен жайлоо опоңой,

Жаратып эми баралы тунук башатты.

Кыргыздын сыры кыйлага барып ачылат,

Ачалы аздап ажары түшкөн кабакты.

Кан жолдо болдук арадан өттү кыйла убак,

Эмнеге эле кырышып баарын кутурат?

Кымбаттык сыры кайтадан келсин арага.

Ааламдан Кудай кайрылып айтып умсунат:

- Ылдамдык менен ырыскы келсин элиңе,

Жеринде кыргыз айрымдар кайда жутунат?.. 
Рыспек - Рыспек Акматбаев

Мухаммед пайгамбар баяны

Жылдардын бир жылында,айлардын бир айында,

Аргымак атка минген адам аты айтылса…

Сырдакана ырды айтып арнайм элге баянды,

Баш каарманым – асыл нурдуу Мухаммеддин аяны.

Жең ичинен бирөө айтаар: адалдыктын чынжыры—

Жер бетинде из калтырган адилдиктин чындыгы.

Сүйүнчүлөйм бүт баарына, сүйүнчүлөйм дагы да,

Мухаммеддин аяттары гүлдүү бактын шагында.

Жакын келип сунсам колум кабыл алгын мүдөөмдү,

Кагаз алып жаза билгин ар бир айткан сүрөөмдү.

Кең дасторкон жайдым дагы койдум ага жүрөктү,

Максатым бул – айтып жатам жер бетинен ким өттү?

Жыйырма беш жыл Куран оку,пайда андан табаарсың,

Кайра-кайра окуй берсең аалам сырын алаарсың.

Жыйырма беш жыл Кыран оку, пайда андан табаарсың,

Сиңиргенде Куран сырын төмөнкүнү жазаарсың:

Кудай жолун кабыл алып ар бир сөзүн жаттадым,

Азыткынын жолун бууган адал ишти баштадым.

Сурак салып адамдарга Кудай күчүн айтканым,

Кудуреттин бийиктигин жер бетинде жазганым.

Куулук-шумдук жок болсун деп эл ичинде айтылган,

Сүрөө сыры неде болгон? Куран кантип жазылган?

Мухаммеддин баяндары – ал ааламдын сырлары,

Азытканын жолун бууган адалдыктын ырлары—

Адамзаттын тагдырына нени апкелет, не берет?—

Деген сүрөө жер бетинде асылдыкты септирет.

* * *

Мухаммеддин боор этине аалам нуру жабышкан,

Кенедейден бул баланы ак сүйүүгө малышкан.

Аппак нурлар чачырады – аалам сыры каптады,

Азытканын жолун бууган жакшылыктын артканы.

Жапжаш бала Мухаммеддин сезип турган дээринен,

Сегизинчи катмар менен жер бетине берилген.

Урук–тууган тааныштыктын эл ичинде көптүгү -

Адаштырган азытканын алибеттүү өткүрү ​

Жок кылам,-деп бул баланы жерден боорун алганда,

Тагдырына таш урам деп өөдөлөнүп барганда…

Капысынын бийиктиктен аалам сырын алдырып,

Азезилди жок кыларын жер бетине чалдырып,

Берип белги кең ааламдан сүйүү алып келишти,

Адалдыкты көрсөтө алчу азаматты көрүштү.

* * *

Мухаммедди баяндайын жазып анын саптарын,

Санжыралуу Мухаммеддин жерде кантип басканын…

Куттуу журттун салмактуусун саймедиреп жазганым,

Азезилдин жолун бууган баатыр сырын айтканым.

Айлар айга алмашканда Мухаммедге толуп күч,

Сыр чечишсең бирге болуп айтат сөздү таамай -түз.

Сугун артып келин-кыздар шынаарлашып жылмаят,

Аппак назик гүлкайырдын ар биринде салтанат.

Кумдуу чөлдө нечен сырлар, нечен ырлар айтылган,

Сулуу кыздар татынакай эл сыйына чачылган.

Каухар жүздүү далай сулуу арабдардан чыккан деп,

Чырайлуунун суктантканы тээ илгертен кутман кеп.

Көзү түшүп көп адамдын сылык назик жигитке ,

Намыстанып кээси айтат:сен эч кимге ийикпе!

Кулагына Кудай айтты: Кумдуу чөлгө барганда—

Назик акак периштелер сырды сага салганда—

Алп кара куш учуп келип ал да салат жардыкты,

Сактангының, сактана көр алып сырдуу сандыкты.

Нурлар толуп булуттарга астын-үстүн аңтарат,

Уюткулуу журт ичинде кандай болмок чар-тарап?

Тээ бийиктен араб эли азезилди көргөндө,

Азуусунан чапчый кармап башын жерге көмгөндө.

Жер бетинде Жан жаралган – ал Мухаммед сапары,

Азезилдин жолун буучу жерде болуп катары.

* * * 

Арадан көп жылдар өтүп Мухаммедге сыр бүттү,

 Салтанаттуу ушул жигит болуп жердин үмүтү.

Колго таяк алды дагы алыс сапар аттанды,

Кербен тартып, эл аралап дүйнө сырын ачканы.

Кумдуу чөлдөр, ысык талаа ыркыраган жел келет,

Шамал ойноп жер бетинде суусуз кумдуу чөл демек.

Төөлөр барат ашуу ашып аргымакка жанашып,

Алсырады кээ бир дене суусундукту талашып.

Карт карыя айтты анда: «Баса бергин алдыга—

Мен артыңдан жете келем, санааркаба, кайгырба!»

Акырындап Абу Талиб аңдып карап талааны,

Толкуп-ташып чырмалышкан ойлор менен калганы.

Абул-аль Муталиббдин угуп билдим тилегин,

Мухамеддин урмат кылган жер бетинде жөлөгүн.

Чык татырбас кумдуу чөлдөн кайкалаша бараткан—

Кербен жолу ушул күндө бул дастанды жараткан.

Артта калып карт карыя кандай сырды ойлоду,

Кылчайбастан кетчү жолдон ал эмнени болжоду?

Бурулду да сереп салып бир муңканып алганы:

Ак булутсуз көк мейкиндик жанды нече чырмады?

Чырымтал жан чыгып кетсе андан нени көрөбүз,

Азаптанткан ысык чөлдөн табылбыйт жан жөлөгүс.

Тээп чыгып буюккан күч жүзүнөн жаш куюлду,

Аппак сакал бул карыя мөлтүр жашка жуулду.

Түн ичинде ойлор келип санаа аны азгырып,

Сапар алып чыккан кезде эки көзүн жаш кылып:

-- Тилегим ак адамзатка ,о Жараткан бере көр,

Мухаммедге бакыт салып алсыратпай жөлөй көр.

Кумдуу чөлдө барам азып тилим батпай акактап,

Азыткылуу кербен жолдо Мухаммеддин ыраактап,

О Жараткан улуу Кудай! Мухаммеддин сапарын – 

Бийик кылып жер каратпай жок кыла көр капасын.

Оордук болбой адамдарда жер бетинде ык болсун,

Ырыскылуу болуп журту жакшылыктар топтолсун.

Бул учурда  тээ бийиктен келет бир үн күңгүрөп:

-- Оо карыя! Уккун, - деди. Аалам турат дүңгүрөп.

Кең асманды булут каптап жерге нурун жиберди,

Жабыкпагын, карыя! – деп айтып турат силерди.

Мухаммедге баргын тездеп,ыраактаба, жакын бол,

Ыза кылбай турсун баары бактысына азыр бол.

Алсыратпай дене башын жанында сак болгунуң.

Сегиз жолу кайталаймын жамандыкты коюшсун.

Тилек деген ыйык болот, адам дайым суранат,

Чагылгандай чарчылдаган аалам неге тунарат.

Дили таза бул адамдын андан аркы сапары-

Уланды да Мухаммедге бирге болду катары.

Кербен ары жөнөп барат. Мелмилдеген кумдуу чөл,

Аптады күч араб жери Мухаммедге болуп бел.

Кудай үнүн уккан адам жер бетине ким болот?

Учуп келсе периштелер сезе албасаң түн болот.

Кубангандан карыянын көзүндө жаш он талаа,

Онтоп ийди бир убакта - көнүлүндө не санаа?

Ичтен ойлоп тилек кылды: О Жараткан! Жардам кыл,

Алыс жолго чыктык дагын Мухаммедге бергин нур.

Алды жакта Мухан барат карааны бар салмактуу,

Каршылашкан ойду чечкен адтлеттүү, ардактуу.

Байыртадан араб жерин ар кандай жан ээлеген ,

Адалдыкты туя билген адамдар да жердеген—

Азезилдин жин-шайтаны көп батынып келбеген.

Күргүштөгөн ойлор келип абийиктүүлүк артталды,

Мелмилдеген аппак тилек мындай нурду чакырды.

Жер бетинде адам туулат. Далбасташат, жаңылат,

Жардык салган Кудай тилин алып, кээде таарынат.

Тагдырыңа капа болбой кайрат кылгын ар убак,

Каталыкты кетирбегин. Кудай сенден суранат.

Сунуп колун аалам берсе адалдыкты жаратып,

Арсар болбой ээрчи аны Кудай  нурун таратып.

Тилеги ак Мухаммеддин…Артындагы периште —

Аппак нурун чачыратат аркы жактан келишке.

Күн тийгендей жылуулуктан дене бою жымырап,

Камырабас Мухаммеддин жанында алар баары ынык.

Каткырышкан периштелер курчап алып айланып,

Алсыраган дене нурга толду улам ңаңданып.

Мухаммеддин сөзү адилет, эл ичинде кадырлуу,

Нурга оронгон денесинен жүрөк октой атылуу.

* * * 

Мединадан өткөн кезде периштелер ээрчиди,

Жаркыраган нурга толгон аалам сырын берчибү?

Тулку бою нурга толуп эзилгенге карабай,

Көңүл кушу өрөпкүдү акыл байлап алгандай.

Нурга малып аалам сыры кабылганда—

адалдыктан изи калып сыр конот.

Бактысына Кудай сыры малынганда—

айтчылчу сөз бийиктиктен жолдонот.

Тилеги ак, пейли таза жакшылыка умтулган,

Жамандыктар кез келгенде көңүл кыйнап куушурган—

Алсын акыл ааламдан кубаттанып дамамат,

Ал анткени жер бетинде калпыс ойлор жаралат.

Мына ушинтип узун кербен келип түштү Сирияга,

Белек берип буюм-тайым соода-сатык кылганда.

Кымбат, назик бул адамдын алды жагы не болоор?

Тагдырында окуялар андан ары топтолор.

Ээрчип дилин периштелер узак жолго чыгышты,

Артка кайра кайткан кезде мындай сөздү угузду.

Улуу Кудай айтты деди: Мухаммедге алпаргын—

Дилин тазарт,нурдан салгын жүрөгүнө ан сайын.

Чыпчыргасын коротпостон аалам сырын салышты,

Азезилдин жолун буучу сүрөө менен барышты.

Сыймыктанып чар-тарабы бактылуулук жаралды,

Өйдөлөдү Мухаммеддин баатыр дилдүү карааны.

Куткарабы адам дилин, азыткыдан сактайбы?

Кыйналганда коркуп жүрөк артка кайра кайтпайбы?

Андай эмес. Чыдайт чырга. Ардак менен күтүнөт,

Аппак тилек толгон кезде Кудайдон ал өтүнөт:

О Жараткан! Бергин мага эки баштуу ажыдаар.

Азезилдин жолун буусак көрү анын казылаар.

Мухаммеддин үнүн угуп Кудай аны карады,

Балдай ширин таттуу сүйүү көөдөнүнө салганы.

Жабалактап түшкөн нурлар табышмагын арттыраар,

Жандырмагын бере билген Кудай муну айттыраар.

Жер бетинде адам болгон азезилди жок кылган,

Азытканын жолун тороп адамдарды ток кылган.

Эл топтошуп турган кезде адал сөздү айталган,

Арсар кылбай адамдарды ишти мыкты алпарган.

Калк ичинде нелер болбойт, кандай сөздөр айтылат,

Капа кылып Жаратканды журттун баары тартылбайт.

Билем бүгүн анын сырын айткан анда периште:

- Азезилдин жолун буучу адам жерде кейиште.

Кербен тартып чет жерлерге чыккан кезде алыска,

Кең ааламдан сырлар келчү түшүп алып жарышка.

Жылдар жылга алмашканда Мухан ою топтолоор 

Оордук кылса ушул дүйнө айтып баарын жок болоор.

* * *  

Мекке шаары. Кербен кайтты өзү туулган жерине,

Ошол сааттан бүтүн аалам алды аны теңине.

Түн киргенде акыл куюп аалам берсе салтанат,

Бакыт кушу консо башка күлмүңдөдү чар-тарап.

Бурганак, кар болсо дагы арадан көп жыл өттү,

Алсыраган жаш жүрөккө тартып мындай сүрөттү.

Аргымактуу ойлор толуп аппак тилек артынып,

Мухаммед да барат күндө адамдарга тартылып.

Кудай айтты: Топтоштуруп аалам сырын аттанткын,

Мухаммеддин маалы келди, менден эми бата алсын.

Биригишип бүтүн аалам чыгарышып жардыкты,

Мухаммедге күч топтошуп ачты сырдуу сандыкты.

Мукам үндүү периштелер сурап турду абалды,

Саламаттык, иш–ахвалын, жерден алып кабарды.

Куттук айткан ай-ааламдан жер бетине нур толот,

Тагдырына жардык түшүп Мухан иши оңолмок.

Ооруксунуп барса дене жүрөгүнүн тушунда.

Жыйырма колдун калган изин бирден санаш кыйын да.

Периштенин баары келип тырмак салып карашты,

Тунук жүзүн Мухаммеддин бирден тиктеп баратты.

Жандап жүргөн периштелер айтып барды Кудайга.

- Аалам сырын салса болот. эч бир салбайт убайга.

Эр жигитке жыйырма беш жаш кымбат курак – асылдык ,

Татынакай сулуу жүзгө аалам нурун батырдык.

Каалаганча сырды алып бийиктиги жарашчу – 

Жомок болчу Мухаммеддин жарын издеп баратты.
***

…Калк ичинде аял болгон акыл менен нур толгон ,

Жер бетинде тилеги ак, байлыгы көп топтолгон.

Бул аялдын нээти түшүп Мухаммедди жактырды.

Каалаганча сынга алып өзү ага айттырды.

Мухаммеддин жары болчу аял дешип бүт аалам,

Ары калчап, бери калчап жактырышкан сыртынан.

Тегеректе күбүр-шыбыр, адамдарда кандай сөз.

Хадичага жылуу пикир жаратышкан ошол кез.

Мухаммеддин жары болчу аял андан уялган.

Аппак жүзүн көргөзөөрдө кубангандан жылмайган.

Сынга толгон бул аялды жактырышып баратты.

Жардык кылган Улуу Кудай ушул сөздү жаратты:

«Мухаммеддин тагдыры бар жер бетине из салчу,

Жеңиш менен эл ичинде айткан сөзүм алпарчу.

Кадыр-күчүн сезе алчу аял менен аттансын,

Азытканын жолун буучу эки жүрөк катталсын».

Мына ушинтип Мухаммеддин колун сурайт Хадича.

Мухаммед да макул болду башын ийет сунушка.

Кымбат, назик, аруу аял айтып жатса бул сырды —

Кабыл алган Мухаммеддин жеңишинин чындыгы.

Күткөн нерсе аткарылып арзып калды жүрөгү,

Кабыландын бири болчу Мухаммеддин түнөгү -

Сүзүп көздү Бүбү-Хади кадырланды, кашкакты.

Сымбатынан тайбай күндө элестетет жаш чыкты.

Чынар терек түбүндөгү карап турам экөөнү,

Кабыландын сырын бүлчү Бүбү-Хади үчөөбү?*

Хадичанын Жаны болгон үчтөн сыры билинген,*

Үркпөй–коркпой пайгамбарга чын дилинен берилген.

Азаптанып ичке катса жүрөгүндө сүйүнчү,

Кабылансыз калмак анда сызып ичте күйүтү.

Бакыт жанып ошол кезде ал экөөсү калганда,

Сүйүү кенчи атырылып дайра болуп турганда.

Күйөөсү бар Мухаммеддей Хадичадан чыгып нур,

Бактылуулук жаралганда – тунуктуктун сырыдыр.

Ооба!–дешти бүтүн аалам, Хадичанын бактысы —

Жер бетинде ыйыктыктын эң биринчи баскычы.

Күлкү артып бой салышып бирин-бири карашкан —

Бул экөөнү элдин баары аңыз кылды бараткан.

Хадичадан канча кичүү болсо дагы Мухаммед,

Ардактады, сүйдү назик бек кучактап өпкүлөп.

Кирпигинен нур куралган, жигиттиктен гүл суналган,

Мухаммедддин бактысына сугун артты бүт аалам.

Хадичанын назик жүрөк эч нерсеге карабайт,

Сүйүү келсе опол тоодой байлык дагы бааланбайт.

Кудум эле роза гүлү Хадичанын элеси,

Бактылуулук нуру тийсе периштенин бир өзү.

Беттин нуру тамылжыган аппак белек жумуру,

Назик аял көз алдымдаошол кезде турдубу.

Сөзү көркөм, үнү наздуу, кара кашы кылаят,

Аппак тамак бүлкүлдөсө жигит көзү сугалак.

Сыймык менен карайт баары Хадичаны жактырат,

Кашын кагып турса дешет карап мени батыраак.

Бурганак–тоз болсо дагы күлө сүйлөп Хадича,

Бактылуулук жарата алды жүрөгүнөн чачылта.

Күлкүсү шаң, күлмүң кыял бул татына аялды—

Жаратканбы Кудай өзү мынча эмне сыланды?

Аппак, назик, сулуу көздүү периштеден таралган,

Кийген кийим жарашыктуу, ар бир сөзүн –

сүйлөйт ыктуу. Жер бетинде кандай аял жаралган?

Күчтүү сезим жаратканда азгырыгы кымча бел,

Издеп сүйүү келет өзү дилиң таза болсо эгер.

Ошол кезде Мухаммеддин ойдо болду мүшкүлү,

Ооруксунап тургансып ал өз ичинен үшкүрдү.

Неге мынча жармашты?-дейт көөнгө салып азгырык,

Наздуу аял каратканы жан дүйнөмдө каткырык.

Ой ойлонду, көп толгонду, бирок чыкпайт аягы,

Көңүлүндө муздак дили минтип анын агарды.

Тээ бийиктен Кудай карайт, Мухаммеддин кыялы—

Өзгөргөнү Хадичанын аял болуп турганы.

Айткын,-деди периштеге, салкын аруу кыялды,

Хадичадан тартпасын баш, көөнүн андан кыярбы?

Келген назик периштенин салган ою балкытты,

Эңсейт көөнү Хадичаны таппай андан артыкты.

Бир төшөктө назданышкан жубайлар бар арада,

Жакшылыкты бирге көрүп жамандыкта сан-санаа.

Бактылуулук жаралганда ардакталат ар адам,

Асыл сүйүү жандаганда бийик болуп ар кадам.

«Эмне мынча көңүлү суз. капаланды,таарынды» -

Деп ойлогон Хадичанын Мухаммедге жалынчы:

- Кыялыңда ойлодуң го улгайсың деп сен мени,

Туйсаң боло асылдыкты, назиктикти мендеги…

Мухаммедден мээрим келип салды анда каткырык,

Жамандыктын изи калбай жан дилинен шат күлүп.

Күлмүң жанган ушул көздөр табигаттын сырлары,

Татаалдыктын жер бетинде арман кылып курганы.

Дилин кошуп, жанын кошкон адамдар бар арада,

Мухаммеддей сүйө билгин жакын болуп барганда.

* * * 

Жылдар-жылга алмашканда балкып көөнү таңданды,

Өзүн- өзү токтото албай чыкты Мухан дал-далы.

Далай сыйкыр жомок сындуу түштөн көргөн жоруктар,

Салып ойго орошондук, болду дили оорукчал.

Түк түшүнбөйт өзү даргы эмне болуп жатканын,

Нелен күтөт өрүпкүгөн көңүлүнүн арт жагын.

Ак булуттар сүрөп барат, артын карап кылчаят,

Тээ алыста турган тоолор карап аны жалтанат.

Жылаңайлак, жылаңбаш кетип барат талаага,

Сырдуу күчтүн толкунуна токтоно албай жана да.

Тырнактай жылчыгы жок бир үңкүргө,

Киргенин байкабады ошол күндө.

Нуру балкып апаппак келген элес,

Тунгуюк булут басты болуп белес.

Бутунда маасы, көлөч жок экенин—

Эстегенде уятынан болду го нес.

Апаппак элес азга кубулду да,

Кабылан нуру болуп суурулду да:

— Мухаммед, көтөр башты, кара мени,

Ааламдан Кудай сага айткан,-деди.

Колуңду көккө жайгын, сурангының,

Ааламдан берген сөздү алып тургун.

Калчылдап дене барат бойду чырмап,

Өз боюң баш ийбестен ырды ырдап.

Кыламык кар жаагандай титиреткен,

Бул ырлар толкуп-ташып миң кубулмак.

Курандын аяты бар —

Тизилген сап.

Кумардын уяты бар —

Үзүлгөн бак.

Ар бир сөз эсте болсун, жаттап алгын,

Үч убак айтып тургун ылдам сурап.

Кудайдан аян келди алгын кабыл,

Калбагын бул сапардан берген тагдыр.

Периште келип сага айтат салам,

Пайгамбар болосуң!-деп сени баатыр.

Боюңда топтолгон сыр сакта баарын,

Ар сабын калтырбастан жатта дагын.

Жандырмак багы болот түйүн чечкен,

Алланын сөзү келди кабылдагын.

Мухаммед дене боюн калчылдатып,

Ың-жыңсың айланып баш көзү катып.

Курандын аяттары деген сөздү —

Укканда түшүнбөдү колуп ачып.

Эмнеге айтам аны бергин жообун,

Түшүмбү же өңүмдү, эмне болдум?

Каткенде анын баарын жаттап алам,

Сен мага кандай сырды айттың досум?

—Укканың баары чындык, алгын кабыл,

Адамзат тагдырлары болду жабыр.

Азезил жердин бетин каптап кетсе,

Аларды жок кылганга буйрук бардыр.

Башталып ошол күндөн, ошол түндөн,

Буюккан ойлор каптап селдей жүргөн.

Желкелеп ээликтирген бул сезимден,

Тили да калгансыды сөз сүйлөөдөн.

Жүрөгү толгон кезде ак сүйүүгө,

Кайталап айтып жатты ал сүйүнө.

Хадича!..Ишенгиниң, ишен жаным,

Бир сырга кабылганым айтам дагын.

Каныма кан кошултар тагдыр чери,

Табышмак—кең ааламдын сыры деди.

Алладан сөздөр келип ушул күндө,

Пайгамбар болдуң дешип берди белги.

Кымбатым, чын көрдүмбү же түшүмбү?

Биле албай турам азыр оор мүшкүлдү.

Дээримде баары чындык. Келген зарыл—

суроолор ташып жатат болуп жамгыр.

Күкүктөп аккан суунун шаркырагы—

Адамзат тагдырына дарыядыр.

Пайгамбар болгон чакта Мухаммеддин—

Артынан көзөмөлдөп жүргөн кезим.

Баш коюп күндө аны айланчыктап,

Периште болгонумду айтып өттүм.

Кубулма жандар бар го эл ичинде,

Арманду салчу башка айлуу түндө.

Шагына шак кошулса Мухаммеддин—

Кыямат кылгысы бар ар бир күндө.

Бирок да батына албайт, келбейт жакын,

Ааламдын добушунан коркуп айкын.

Колуна калем албай, жазуу жазбай—

Мухаммед эске түйөт ар бир сабын.

Күндөрдүн бир күнүндө жаркын жүздүү,

Периште көрүндү да сөзү күчтүү:

— Кабыл ал о Мухаммед, аалам сырын,

Акыйкат жер бетинде болот түптүү.

Аткаргын адамзаттын тилегин деп,

Алпарып Мухаммедге үрөн себет.

Сүрдүүрөөк болсун дешип аруу бакта,

Жаркыган көңүлүңө нурду жирейт.

Кудай айткан анда мага бир сапты,

«Азыткынын буусун жолун!» - деп жатты.

Түшүнүгү тайкы адамзат илдети көп,

Акыйкат жолун чапсын сырды аччу.

* * * 

Күндөр өтүп, айлар сызып, арадан бир жыл өттү,

Дене-бою калчылдаган жанып Мухан үмүтү.

Бул жоругум не болот?-деп, ойлоп кээде санааркайт,

Сансыз жылдыз толгон кезде кетсе үйдөн ыраактап.

Ырлар толуп денесине, термелгенде…Асылын—

Жалт караган Хадичанын үнү чыкты акырын:

— Кабагыңды ачсаң боло, бир карачы сен мени,

Эмне болду жылдызым,-деп төгүлдү го бар мээри.

Кагылайын жаркыным ай кандай күнгө туш болдуң,

Каалаганың ишке ашып, айтаар сөзүң түз болсун!

— Периштелер суроо салды: эмне болду сага?–деп,

Сансыз жылдыз толгон кезде унуткардың айткан кеп.

Азгырыкты салган кезде жер бетине азезил,

Кыйынчылык башка түшүп турганын жан сезбептир.

Кыяматтын кыл көпүрө барса сага жанашып,

Азезилдер бурса жолдон адам барат адашып.

Андан ары не болгонун айтып барам баяндап.

Азытканын жолун бууган Мухаммедге караандап.

Калк кызматын аткарган бар – азап жеген өз жаны,

Кыйнаса да оор тагдыр даттанбаган бир дагы.

О Жараткан улуу Кудай! Сырды кандай көргөздүң,

Капалансам көөнүм азып азык берген берметсиң.

Буйлалаган төө жетелеп караан барат ыраактап,

Калк ичинде болгон кезде көөдөнүндө ырахат.

Уктап жатып толгон-токой түштөр көрүп Мухаммед—

Хадичага баяндады. Жандырмагын тапчы!–деп.

— Сугун артып бүт айлана арт жагынан жармашып,

Мухаммедди издеп келет ак көңүлүн арбашып.

Бут алдында байкуш чымчык өлүп жатса кырданып,

Колуна алып аягандан айтып жатты сыр салып.

— Жаның чыкпай жашай билип жабыкпастан учкунуң,

Алсырабай баш көтөрүп сезип жашоо кызыгын

Баш көтөрүп өлүү чымчык дирилдеди, сайрады,

Канат кагып учар кезде айткан анын арманы.

— Жашоо кызык, тартат кайда? Өлгүм келбейт кыйналып,

Кырсыктадым эчен жолу канатымдан кан тамып.

Ошентсе да жашап келем. Арсыз чымчык атандым,

Бул дүйнөнүн жашоосунан башым кантип тартайын.

Мухаммеддин сөзү сырдуу акыл чачкан мээринен,

Аты аталган бул чымчыкка көөнү толук берилген.

Күүлөп канат колдон чыгып, пырр,-деп учту ал чымчык,

Чымырканып Мухаммеддин жетегинде сүйгүнчүк.

Билек түрүп, ишке кирип Мухан карайт жан-жагын,

Капилеттен учкан чымчык бойго салса салмагын.

Тилегиңде болсо жашоо даярдангын салмакта—

Келечеги адамзаттын алды жакка бармакка.

* * * 

Окуялар ашып-ташып андан ары өзгөрдү,

Азыткылуу бул жашоонун пайда болуп өтмөгү.

Арадан көп айлар өтүп, жылдар алга сызылды,

Жыйырма беште Мухаммеддин кырктан ашып сызыгы.

Кең ааламдан келген сырлар – Жараткандын жардамы,

Жер бетинде Мухаммеддин ашып-ташат дарманы.

Сансыз-сансыз ойлор коштоп, акыл келип топтолду,

Тогузунчу катмар менен жерде болуп кошмогу.

Кудай айткан көп саптарды жаттап алып ан сайын,

Түшүндүрүп ар бир сөзүн элге жайды жөн-жайын.

— Жараткандан алдым сөздү жабыркабай уккула,

Жанга жакын кабыл алып, ыйыктыкты туткула.

Кудай деген бирөө болот. Атын атап сыймыктан,

Азытканын жолун буугун! Кутулгула кырсыктан!

Анда адамдар кайрылышты: көрсөт бизге сыйкырды,

Кудай деген жалгыз болсо кайда сөздүн чындыгы?

Жер бетинде жашап жүрүп азаптандык, өрттөндүк,

Адилеттик көксөгөндөн башка ниетке өтпөдүк.

Жан-жагыңда нелер турат? Билбейбиз биз сырларын,

Бийиктиктен Кудай берсе айтып көрчү ырларын.

Мухаммеддин дене бою аздап-аздап сиңирген,

Кең ааламдан келген ырлар жүрөгүндө тирилген.

Тил учуна келе калган айтты тунук ырларды ,

Бийиктиктен келип жаткан жерге арнарган сырларды.

Андан бирөө айтты ага: оМухаммед, эл дагын

Жабырканып турган кезин көрө билгин ан сайын.

Эгер Кудай бирөө десең таазим кылып баш ийдик,

Сен тагыраак айтсаң боло андан нени түшүндүк?

Түркөй болуп элиң турса кайдан келет жакшылык,

Караламан калың журттан баргын өйдө бастырып.

Буйрук кылып калкка жайып тарат менин сөздөрүм, 

Таңыркашпай уксун баары сезип жандын өзгөсүн.

Мына ушинтип жардык салган Кудай атын атаган,

Мухаммеддин ошол кезде сөзү жерде жатталган—

Амиринен чогулушуп адамдар көп жыйылды,

Байкап көрүп акыл сөздү уу-дуулары тыйылды.

Мухаммеддин сөзү сиңип, адам кыйла топтолуп,

Арсыздары кетти алыс ак сүйүүсү жок болуп.

Журт ичинде бирөө турат көзүн ымдап кымылдап,

Кырсык басып калган кезде кубангандан жымылдайт.

Азыткынын сөзүн уккан, дээрин бузган бузуку —

Кетсин бизден! Кет,-деп, жатты жерге сызып сызыкты.

Канчалаган ой топтолуп адамдарда сөз болду,

Мухаммеддин айткандары топтун ичин козгоду.

Бири айтты: туура!–дешти. Бири ага ишенбейт.

Дуулдаткан түркүн сөздөр журтту барат кишендеп.

Курган жүрөк сыздап ичтен ыйлап көпкө кырчылды,

Ырын айткан Мухаммедден таппайт эч ким кытмырды.

Сырын салган периштелер аалам сырын аттантып,

Кудай сөзүн жеткиришти жер бетине катталтып.

Ал ан сайын Мухаммедден элге тарап жылуулук,

Азыткынын жолун буучу сырды айтты угултуп.

Кырааттарын келтиргенде үнү чыгып муңканып,

Ырга айланып келген саптар барат нурга чулганып.

Ар сөзүнөн дем келгенин, адам андан сенделгенин,

Сар-санаага батышкандар чогулушуп демделгенин—

Көрүп Кудай берип белги Мухаммедге сөз катты,

Жер бетинде топ адамдар: «Кудай - бирөө», - деп жатты.

Андан ары Мухаммеддин жол-жосуну ачылып,

Жабыркаган көпчүлүктүн алды-үстүнө тартылып—

Айтып барат Кудай кебин:Уккула!-деп, о журтум,

«Кудай деген бирөө» болот. Сөздү башка унуткун!

Сан жылдыздар толгон кезде тунжураган Мухаммед—

Жан кыйнаган оорчулуктан ойлойт баарын билсем деп.

Берекеси ашыл-ташкан араб жерин байкасаң,

Калайыктан алды-үстүнө купуя сыр таркаган.

Арадан көп айлар өттү. Мухаммедде токтоолук.

Кудай сөзүн алган сайын барат жанган от болуп.

Жыйырма бешке толгон кезде Хадичага баш койсо,

Кырктан жаңы ашкан кезде аалам сыры токтолсо,

Мухаммеддин айткан сөзү жер бетинде ок болсо.

Анда неге кабыл албай кээ адамдар баратты,

Жан кейитип кыйшык сүйлөп арсыз сөздү жаратты.

Кабагына кар жаадырган өкүмдардын зилдери,

Мухаммедди жок кылам,-деп бууракандайт чын дээри.

Кылдат карап алды-артын ою Мухан зилзала,

Жүрөгүнүн тарсылдашы мээге тарап сар санаа.

Зиркилдеген падышанын учкан шоокум шуудуру,

Чаңды көзгө сүрткөн кезде Кудай сөзү угулду:

‑Уккун!–деди, о Мухаммед! Өз жериңден кеткин тез,

Ылдамдагын, түндөп көчкүн Мединага жан билбес.

Чаң-тополоң, кыйын кезең, чар-тарабы куурулган,

Кудай сөзүн айткан адам өз жеринен куулган.

Тилеги ак Мухаммеддин…Ар адамга жакшылык—

Апкелсем,-деп ойлойт күндө көңүлдөрүн наз кылып.

Бирок, андай болбойт тура. Адам жолу кыйылган,

Азезилдин өрдөп кетип сүйүүлөрү тыйылган.

Камданышып узак жолго колго алып кылычты.—

Коомайланып турган кезде мына мындай үн укту:

—Талаа-түздү бойлоп барсаң бооруң сенин агарат,

Карыларды калтырганын, кыйнайт жолдо дамамат.

Муңга батпа! Бачымдагын! Жолду издеп тапканың,

Жорупталган бул дүйнөнүн ак көңүлүн ачканың.

Топтолгондор кулак түрүп калдасташып түнүндө,

Мухаммедге сурак салат тар дүйнөдөн түңүлө:

О Мухаммед! Түшсө башка айсыз, түпсүз каран түн,

Какшып жаткан ысык чөлдө өлөбүз го катыгүн.

Чогуу жүрсөк бирге болуп калтырбайт го Жараткан,

Кыйынчылык башка түшсө сүрөйт Теңир тээ арттан.

Түндөп тартуу улуу сапар болду Кудай жардыгы,

Уйку татпай ашыгуудан зилдеп дүйнө тардыгы.

Бир убакта Мухаммеддин чыгып үнү унчукту:

—Журтум, калкым! Көңүлүңөр эмне мынча тумчукту?

Алсырабай жардамдашып алдыга бир басканың,

Көөндү баскан жамандыктан бир топ алга качканың.

Туш-тарабы жар болсо да эч камырап койбостон—

Мухан барат тээ алдыда сүңгүп ойго топтошкон.

Жамыраган журт ичинде айрып көөнүн алалгыс,

Асылдар бар жакшылыгын бир да адам таналгыс.

Бирин-бири жөлөмөлөп жолго алар чыкканда,

Жомок болгон Мухаммеддин сөзүн журту укканда—

Калайыкка келип түштү кең асмандан жылуулук,

Кеменгерлик жанашканда тарап бойго улуулук.

Сабыр күтүп бүт баарысы Мухаммедге караса,

Кабыландын бийиктиги барат туудай жараша.

Келишкенде Мединага конуш алып, от жакты,

Ортон колдой адамдары байкап көрүп жан-жакты.

Сүрөп алга Мухан жүрөт буйрук салып бир-бирден,

Сагынышат көрбөй калса сүйүшкөндөр чын дилден.

Калкы барат Мухаммедди жактырышкан, ыр уккан,

Жан дүйнөсү азгырыкка кирбей таза калышкан.

Ал ан сайын Мухан күчөп кең ааламдан сыр угат,

Келечегин божомолдоп, алды жагын утурлап.

Журт ичинде нелер болбойт, жугундукор оңолбойт,

Ар күнүнө беш маал намаз окугандар торолмок,

Жер бетинде адам жүрсө азгырыкка жанашып,

Башка жолго кирип кетет таппай өзүн адашып.

Мына ушинтип кең ааламдан Кудай берди бир сырды,

Мухаммеддин адамдары жер бетинде тыңыды.

Андан ары изин салды топтоштуруп адамды,

Ошол кезде арабдардын карманаары-карааны.

Ортосунан бир жарылып орго түшүп ийген бар,

Ооруксунуп буту-колу азап чегип жүргөн бар.

Жигиттиктин гүлүн сынап Мухан анда токтолуп,

Ырактады жамандыктан иши алга козголуп.

Жүрөгүндө жалын ойнойт. Коркпойт эч бир сызыктан,

Жармачтарга жардам кылып жашоосуна кызыккан.

Булак болуп агып келген Кудай сөзүн жазганда,

Кубулжутуп ырды окуп үнүн созуп жатканда—

Мухаммеддин ар бир сөзүн жаттап алып айткан бар.

Уккулуктуу бул ырлардан таап алып дастандар.

* * * 

Жүрөгүндө жалын барда,

Көкүрөктө алы барда,

Кудай сөзүн жайылтты.

Кылымдарда даңкы калган,

Курма жеген арабдардын 

Эң сыйлуусу, сагынчы.

Ар бир адам сезсе боло адалдыктын жыргалын,

Азезилдин жер бетинде сайран куруп жатканын.

Тилеги ак көп адамдар айтып жатты сырлады:

Бул дүйнөнүн тазалыгы – жакшылыктын курманы.

Ак-караны, арамзаны ылгай билсе азыраак,

Адилетик таратканга болмок эмес таш урмак.

Өз жеринде Мухаммедди таш бараңга алгандар,

Кудай жок!–деп өз алдынча сыйынууга баргандар—

Не болушат? Уксаң боло, калк ичинде жардыкты,

Бүт ааламга жалгыз Кудай Хан болоорун жайдыкпы?

Бутактарың узарганча аракет кыл о адам,

Мухаммеддин айткан сөзү терең сырдан курулган.

Тилеги ак Мухаммеддин адамзатка ар качан,

Сагынычтан өрөпкүгөн көңүлүңдө кармасаң.

Жыргал, жыпар, назик келет. Кармай албай убара—

Ар бир жандын дегдегени салды го дейм убайга.

Кааласаң да, каалабасаң адамзаттын тагдырында ар мүнөт,

Таалайлуулар күндөн күнгө барат ишин бат түзөп.

Капалыкты туя билген адамдардын ыраңын—

Көргөн кезде Мухан турчу ката албай кыялын.

Ал мезгилден араб жери аздап-аздап оңолгон,

Азезилдин жолун бууган аймактары торолгон.

Падышалар тактан түшпөй жанын үрөп чабышкан,

Мухаммедди жок кылам, - деп көптөп куугун салышкан.

Каны-жаны жакындашып сүрөп барат адамдар,

Тизгин кармап тээ алдыда бир Кудайга табынаар.

Азезилди жок кылуучу кабыландын сапары—

Саат сайын толукталып өсүп турду катары.

Бар байлыгы эли болгон Мухаммеддин тилеги—

Кабыл болуп өсүп жатты жер бетинде жөлөгү.

Сунуп колун келет баары. Ал ан сайын кубанат,

Азгырыктуу жолдон чыккан элин сурайт ар убак.

Ташкындаган сыр чыгарып айтып келет саптарын,

Бийиктиктен Кудай жазып, элге арналган каттарын.

Жыл жаңырды. Ойлор келди. Жамандыктан куткарды,

Көңүлүнө түшкөн бүлүк:»Эми аларда кут барбы?»

* * * 

Жылдар жылга алмашканда күч топтоду Мухаммед,

Жигитерин машыктырып сүрөп алга миң ирет.

Кудай деген бирөө болот. Баш ийгиле бүт баарың,

Адамзаттын тагдыры, бул – жердин бети турагың.

Урмат кылсаң Жаратканды жардам кылат ал дагы,

Бакубаттуу жашоо болуп бүрдөйт адам базары.

Суранарым о Жараткан көбөйткүнүң күчүмдү
Белек кылгын таасирлентчү эң бир ыйык сөзүңдү.

Сүрдөгөндөн кээ учурда таппай жолду кыйналам,

Татаалынан тагдырымдын көөнүм сыздайт ыйлаган.

Сапаттуу да акылман сөз алып жатып Кудайдан,

Кубаттанды кайраттантып күч топтолсо чырмаган.

Жылдардын бир жылы эле. Түштө көрүп аянды,

Түк түгөнбөс жер бетинде агып турду баяны.

Канаттуу куш учуп келип салган кезде жакшылык.

Сансыз ойго түшпөгүн,-дейт, баатырдыгың ашырып.

Көрсөт жолду, айтып сырды пайгамбарды Кудайдын,

Кең ааламдан келген акыл кабыл алып кубангын.

Көөдөнүнө сүйүү толуп батпай барат сырлары,

Баатырдыктын чеги ушул - көргөн азап-жыргалы.

Түш көргөндөн айтып баштайт Жусуп менен Зулайдын,

Кең ааламдан келген ыйык махабатын, муңдарын.

Башын сүйөп Мухаммедге Жусуп айткан бир топ сөз,

Ырга айланып нурлар менен сиңип кетти денге тез.

Мухаммед да кабар кылып калк ичине жайылтты,

Жусуп айткан көп сырларды айтып элге таанылтты.

Бир топ убак өткөн кезде келди нуру Исанын,

Көңүлүндө топтолгонду билип эске тутаарын.

Иса анда айтты ага: о Мухаммед, жарыгым!

Жалжылдаган көзүң барда эл ичинен тааныгын.

Адилетсиз кара өзгөй жакырлыкты каптаткан,

Жала жапкан кээ адамдар күдөр үзөт аптаптан.

Сак болгунуң азезилден, тукум курут кылбасын,

Көргүм келбейт урпактардын бул шумдардан ыйлашын.

Кылдат карап изилдеп чык. Кабар берем дагы да,

Каалаганча сырлар төгүп келем сенин алдыңа.

Жан жагында периштелер айтып барат сырларды,

Азезилдин жолун буучу аят болгон ырларды.

Капа кылбай таңдан кечке пайгамбарлар келишет,

Бак ичинде серүүндөшүп Мухаммедди көрүшөт.

Мухаммед да күчкө толуп узап барат ыраактап,

Ырыскыга толгон кези унутулгус ырахат.

Көзү өткөн пайгамбарлар ырлар сунуп күн сайын,

Азыткыны токтотуучу күчтү салат дапдайын.

Мухаммед да уккан сайын көңүлүнө түйдү бек,

Көөнөрбөгөн ак сүйүүлөр таштак жолду түзөйт деп.

Пайгамбардын көбү келди кең ааламдан алып сыр,

Жолду баштап баралчунун чоң куралы ырыдыр.

Көңүл кушун сурап азга Муса келди жанына,

Аса таяк колго алып айланчыктайт дагы да.

Тилегени Мухаммедге: берсин элге жакшылык,

Кудай айткан көрсөтмөлөр таратсын,-дейт тапшырып.

Мухаммеддин сүрөөсү бар – ал Кудайдын сырлары,

Азыткынын жолун буучу адалдыктын ырлары.

Мухаммеддин сү рөөсү бар – ал ааламдын сырлары,

Азезилди жок кыла алчу адамзаттын курманы.

Мухаммеддин сүрөөсү бар - берчү адамга жакшылык,

Белек кылган аяттары мөңгү суудай туптунук.

Мухаммедди Кудай сүрөп аалам сырын айттырып,

Акыйкаттын жолун чапты жер бетине калтырып.

Мына ушинтип Мухаммедге келип жатты көп сырлар,

Келечектүү адам жолун көрсөтө алчу көп ырлар.

* * *

Тилеги ак Мухаммеддин жердин бетин тазарткан,

Табышмактуу тагдырынын бийиктигин таратсам…

Белги берди бүтүн аалам келип менин жаныма,

Кесир кылбай баяндайын уккун адам дагы да.

Мухаммеддин сунган колу өйдө карай бурулса,

Кең ааламдан түшкөн нурлар оозго ылдам куюлса –

Андай адам демдүү болуп сүйөт сөздүн салмагын,

Адалдыкты көрө билет сезип азап-жыргалын.

Кең ааламдан пайгамбарлар келип жатып бир-бирден,

Мухаммедге күч топтошсо бир Алладан берилген –

Кең ааламдан берген сырды Мухан айтып жатканда,

Көбүктөнүп нурлар чыкчу бийик жерге чачканда.

Бууракандап күчү толуп алсырабай денеси,

Атырылды кең асманга ооздо болуп келмеси.

Кылымдарга тузак тарткан Мухаммеддин саптары,

Ыйык болуп сакталууда адамдарга айтканы.

Билесиңби? Ошол кезде алды-артыңды карансаң,

Азыткынын жолун бууган ырлар айтып таралтсаң -

Бузукулар колуң байлап кармаганча шашышкан,

Каарданган өкүмдарлар орду терең казышкан.

Антсе дагы болбодуң сен алып акыл ааламдан,

Алды жакка сундуң колду берип белги адалдан.

* * *

Капилеттен алган сырлар бийик болуп тартылса,

Калайыкка айта билсем, адам көөнү ачылса…

Кандай гана тазаланмак жердин бети агарып,

Желмогуздар жок болушмак адалчылык таралып.

Мыкты экен Мухаммедин алган жары, сүйгөнү -

Хадичанын ошо кезде сүйөмөлөп жүргөнү.

Бүт айтылаар, уккун калкым аңдай билип саптарды,

Азыркынын бул дастаны Хадичанын айтканы:

- Сүйгөн жарым, Мухаммедим баатыр болуп туулган,

Баралына толгон кезде өз жеринен куулган.

Ал ан сайын улуу Кудай жол көргөзүп ар сапар,

Мединага жеткичекти кыйналганбыз эл катар.

Эртелетип ар бир ишти баамдай билип арт жагын,

Азыткынын жолун буучу айтып жатчу саптарын.

Сын-сыпаттуу Мухаммеддин чын дилинде турган сыр,

Мага арнап жазылгансыйт жүрөгүндо толгон ыр.

Мен да элге жая билгем түшүндүрүп жөн-жайын,

Түк аңдабас адамдарга ачып сырдын салмагын.

Ошол кезде көп адамдар ээрчип жолун азезил,

Адашышып түз жолунан кесир кылган кезидир.

Бузулгандар оңолбосо жердин бети жок болоор,

Торолгондор бийик болсо акыл дагы топтолоор.

Билесиңби ошол маалда кандай кырсык болгонун,

Каарманың Мухаммеддин ою санга толгонун:

Түн киргенде жакын келип айтты ички сырларын,

Кабак түйүп билдирди ал кыйналгансып турганын.

Кымгуут болгон ошол түнү Мединага көчкөн кез,

Туулуп-өскөн Мекке шаардан узаганбыз шашып тез.

Жүрүп-жүрүп Мединага жеткен чакта ырларды,

Топтоштуруп Мухан жатты ачып дагы сырларды.

Кээде көпкө муңканчы эле, бир мекендеш адамдар,

Кабылдашпай турганына зээни кейип, кападар.

Кудай үнүн уккан мени тоготпосо бүт баары,

Айтам аны кимге барып? Кайда сөздүн жыргалы.

Андай эмес!-деп жубаттым. Көтөр башың, карагын,

Аракет кыл! Билүү керек түшүндүрүү талабын.

Кабакты ачып баргын бийик, ачкын элге сырларды,

Араб эли колдойт сени сезе билип жыргалды.

Жумурткадан кыр издешсе айтып ойду таналгыс,

Эриксизден жабыркатат эч бир адам карагыс.

Кутман курак куттуу болсун о Мухаммед бастыргын,

Алыс болуп күдүк ойдон адамдарды шат кылгын.

Сундум колум жаш чагыңда эркелетип мен сени,

О эрмегим, о сүйгөнүм айттым ушул келмени:

Алла Таала бирөө болот, Алла Таала чакырат,

Алла Таала сырын төгүп адамдарды асырайт.

Артыңдагы топ жылдыздар жагалмайдай чогулуп,

Кансыратпай тосуп алат отко баары баш уруп.

Колум бердим жалгыз сага сенден көрүп жыргалды,

Сезимиңде бүлүк турса айткын сүрөө-ырларды.

Ынтымактуу бүлө болуп жашап турдук көпкө биз,

Жаандан кийин сулуулуктай көркөмдүү да өткүрбүз.

Өзүңдөгү сылык мүнөз назиктикти саматкан,

Жылуулукту издеп сенден ай алдында баратсам –

Бук болдуңбу? Тапкын сырды! Чогулт бардык адамды,

Чочуркабай баскын алга, сүрөө—Кудай салмагы.

Сунгун колуң, баргын элге, баатырдык кыл кыйналба,

Ийгиликтер издейт сени Алла Таала турганда.

Жыргал дагы, сыйлык дагы, дөөлөт дагы астыңда,

Алла Таала айткан сөздү элге жайып ташкында.

Жеткир баарын бирден санап, адамдар да тил алсын,

Азыткынын жолун буучу жакшы жолго баралсын.

Жумасына чогулганда Куран окуу каралсын,

Куптан малы болгон кезде үй-үйлөргө тарасын.

Туулдуңбу? Башта өлүм, арт жагыңа кылчайба,

Азыткыны жок кылгының Кудай айтып турганда.

Кайраттантып айткам анда далай-далай саптарды,

- Деп Хадича ушул күндө айтып муну жатканы:

Ошол кезде Мединага көчүп барып жайлаштык,

Жабыркадык, кан төгүлүп далайларды таркаттык.

…Кагылайын Мухаммедим, сүйгөн жарым, турагым,

Сендей адам жок экен деп азыр дагы сынадым.

Сенин гана мээрим күчүң, сенин гана сыпатың,

Көңүлүмдө бийик болот таттуу, назик турпатың.

Тунугум ай, назик гүлүм, тагдырымдын жарчысы,

Таалайымды кошкон сага Теңиримдин камчысы.

Кудай сага насип кылып ачты менин багымды,

Айтканыңды так аткарып баяндаймын тагыңды.

Жер бетинде нелер болбойт. Жамандыктар көп болсо,

Жабыркаган эл ичинде шылуундуктар топтолсо—

Мындай адам жок болсун деп Кудай айткан жардык ал,

Жаактан аккан ысык жашың көөнүңдөгү муңдуу зар.

Ачайынбы каткан сандык? Төгүп элге сырларды,

Мухаммедди сүйгөм дайым билбей башка жыргалды.

Ак Мөөр сен да мээримиң сал – Мухаммеддин ынагы,

Жер бетинде сүйкүмүсүң, сенде болот турагы.

Жиреп сени жүрөт азыр. Кабыл алгын жаныңа,

Ак Мөөр сенин тактың азыр анын сүйгөн багы да.

Булгабадым ак төшөгүн эчен кылым өтсө да,

Эзилдим го Мухаммедге мөлтүлдөк жаш төксөм да.

Билесиңби нелер болгон ошол кезки жашоодо,

Жабыркаган сезим менин жүрөгүмдү тушоодо.

Дайра бойлоп баскым келет Мухаммедди кучактап,

Мухан гана келе албады. Башында көп машакат.

Мына ушинтип Мухаммеддин элге жетип сырлары,

Түшүнгөндөр калк ичинде байкап жатат жыргалды.

Бактыбызга жакшы болуп ишим алга жүргөнү,

Бапестеген Мухаммеддин аялы деп түрлөндүм.

Бийиктиктен ойлор келип Мухаммедди каптаса,

Жанына тез жетээр элем сылап-сыйпап таптаза.

Кубаттанып калаар эле кайрат каптап жатканда,

Калкка арналган бул сезимдер жамгырдай жаап ак таңда.

Кең ааламдан келген сырлар элге жайып таратты,

Эзелкинин бул жоругу адамдарды таңдантты.

Жандай басып Мухаммедди жашоо, өмүр өткөнүн –

Сезбептирмин тез билинбей карылыктын жеткенин.

Арыбастан адам жүрсө нелер болмок билалбайм,

Бирок жашым өттү, кетти – мыйзам чени тил алган.

Аппак тунук, назик сырды тартууладым мен сага,

Мухан үчүн жаным даяр ал ааламда турганда.

Деп,-Хадича сөзүн бүттү айтып мага баянды,

Азыркынын бул жомогу өткөн доордун аяны.

* * *

Андан ары нелер болгон аппак таңдар атканда,

Мухаммеддин жолун улап жерде баары басканда –

Кудай бирөө деп айтышты, Куран окуп кайтышты,

Аяттарды жатка сайрап медреседе жатышты.

Туулдуңбу? Кайрат кылып жашай билгин салып мээр,

Куйтуланба сен эч качан! Карманарым Мухан Шер!

Баян кылам уккун журтум Мухаммеддин каттарын,

Мурункунун аяттарын – азыркынын саптарын.

Арман кылба о адамзат! Азезилди жок кылгын,

Жогортодон Кудай айтты: Эмне минтип олтурсуң?

Жөн олтурбай кайрат кылгын бүт баарың,

Жакшылыкты арттыра бил жамандыкты катпагын.

Кудай деген бирөө болот, уккун журтум айтайын,

Мухаммеддин бул саптарын мен кайталап жатайын.

Кудай деген бирөө болот—эң бир сулуу асылзат,

Кудай деген бирөө болот—ыйык, тунук, көөнү шат.

Сын-сыпаты төгүлгөндөр уккун Кудай сөздөрүн,

Араздашуу болбосун дейм чукуп кара көздөрүң.

Чоочуркаба о адамзат! Чындык жайын угуп ал,

Чакырыкты салдым бүгүн – Мухаммеддин сыйы бар.

Мухамеддин жашоосунан айттым үзүм баянды,

Калтырбастан жазуу кыйын толук бойдон аянды.

* * *

Тээ качанкы окуялар айтып кайра баштадым,

Азыткынын жолун бууган Мухаммеддин жаш чагын.

Жар боюнда тик турганда жаңы гана ай толсо,

Сүт иримге көзүн нымдап көөдөнүнө ыр толсо,

Акыл калчап салмактаган Мухаммеддин дидары,

Мурункудан сүйкүмдүүрөөк чыгып жатты ырлары:

— Билесиңби о калың журт! Бул дүйнөдөн тапканым,

Журтка арнаган Алла жолун элге кайра айтканым.

Кутман журттун уюткусу араб эли кыйналса,

Азыткынын жолун буучу адамдары ыйласа…

Жер бетинде нелер болот? Оордуктар топтолот,

Калтыраган жүрөктөрдөн дүйнө барып козголот.

Кутман курак кырк жашымда такты алып ааламдан,

Пайгамбарлык касиетти мен Кудайдан алалгам.

Карап көрчү туш-тарабың, карааныңдан кагылам,

Канткен күндө акыйкаттык алаласың зарылган?

Жаап-жашырбай арамдыкты ар адамга сөз берсем,

Макулдукту берер белең көп иштерди өзгөртсөм?

Ойлор топтоп шатыратып алааматты салаарын,

Азгырыктуу жолду бууган мен Кудайдын адамын —

Сезе билип кабыл алсаң өнүп-өсөр кадамың,

Байыркынын батасынан гүлдөй болуп таалайың.

Билесиңби ошол кезде айткан менин сөздөрүм,

Алааматты түшүргөндөй алдан тайгыс көздөрүм.

Кыйынчылык жок кылам деп акылмандар баш кошкон,

Адамдарды алга сүрөп алы-күчүн топтотсом…

Козгой албай абийирсиздик кетсем анда не болот?

Азезилди жок кылбасам сормо сазы коштомок.

Жууй билсек күнөөбүздү күркүрөгөн үн келээр,

Алааматты токтоттуруп Кудай бизге сөз берээр.

Жума бойлоп күтсө менден жакшылыктын жышаанын,

Жадыраган эли-журтум жер бетинен эс алсын.

Уктум бекен дайра сөздү? Чыктым бекен кумардан?

Чындык жүзү болгон кезде абийирсиздик кунарган.

Алла Таала айткан сөздү эл ичине жайаармын,

Эрксиз болсом башкара албас жер түбүндө калаармын.

Мына ушинтип Мухаммедге ажайыптуу таң атты,

Кезигишкен пайгамбарлар сүйлөп бирден баратты.

Аса таяк алган Муса арттан келип акырын,

Мухаммедге колун коюп: Мында неге чакырдым?

О Мухаммед! Уккун сөздү урмат кылган мүнөттү,

Улуулуктун сыйы ушул бердим сага чоң өрттү.

Кабыл алгын, жангын ылдам, жалбырттагын, күйгүнүң,

Жол көргөзгөн Кудай сөзүн айтып элге жүргүнүң.

Жаңсап колду берсем белги бек болгунуң, азбагын,

Бийиктиктин улуу көчүн алдыңа бүт таштадым.

Сенин тилиң, сенин сөзүң дүйнө жүзүн сагынтаар,

Жүргүн азыр көргөзөйүн улуу жолду багынтаар—

Деп ээрчитип Муса барды бийик тоонун астына,

Мухаммедге жол көрсөтүп барган кезде ташкынга—

Дарыядай ойлор келип кулга айлантып баратты,

Кумарданган Мухаммеддин сөзү элди каратчу..

Жандырмагын таба билсең Муса айткан сөздөрдүн,

Ыйыктыгы мына ушунда—нээтин адам өзгөртсүн.

Жамандыкты кабыл алып арсыз жолду басышса,

Жакшылыкты сүрүп артка көрдүн оозун ачышса—

Жер бетинде топтолот го ыпыластык издери,

Адалдыктын сүрү калбай качат бизден көздөрү.

Ошондуктан бийик болгун азгырыкка шашылба,

Арамзаны жок кылгының! Бул жарашат баатырга.

Бакыраң көз, келишимдүү Мухаммеддин саптары,

Байкалбастан жетти элге аалам жазган каттары.

* * *

Кыл кыяктын добушунан кыялданган үн келет,

Кубаттанып бал жегенсип көөнүң сермейт керемет.

Бууракандап келген суроо адам атын айттырат,

Азгырыкты сүрөп четке жакшылыкты арттырат.

Куугун салба иш оңолсун, курмандыкты чалалык,

Кудай жолун бийиктиктен талбай издеп баралык.

Билесиңби о Мухаммед! Аалам берип тереңин,

Жазган каттар жер бетинде элге дайым керегин.

Муса айтты: Уулум Мухан бек болгун,

Кудай айткан улуу сөздөр оюңда көп топтолсун.

Жеткире бер калың элге жардам берет Жараткан,

Жакшылыкты арттыра бил дүбүрт чыкса тээ арттан.

Сунам колду салкын болуп салмак ойлор топтолот,

Сен жөнүндө дүңгүрөтүп бүт дүйнөдө сөз болот.

Тууган журттун баатырлыгы айдайт баарын кысмакка,

Мухаммедим – балапан деп кайра-кайра сөз айта.

Журт безерлер эл ичинде азезилди көздөгөн,

Тукум курут кылсаң болот жамандыкты көп менен.

Урмат кылгын эл-жериңе, көтөр бийик башыңды,

Баатырдыктын чегиндесиң алгыр куштун асылы.

Жылдар жылга өткөн кезде кылым келип тогошуп,

Журт ичинде сөздөр жүрөт айткандарың колдошуп.

Буулукпагын кыялыңда баатыр болгун ашынган,

Адилдиктин сызыгы ушул китебиңде жазылган.

Деп алдына Мухаммеддин китеп таштайт барактап,

Жазууларын окуп көргүн мен кайтканда ыраактап.

Ырлар менен түшкөн сырлар—ал Курандын аяты,

Кубулжуган назик үнүң сулуулукту жаратты.

Жума бою ойлоп жатып Мухан түшүп азапка,

Көңүлүндө бакыт турду толуп ташып сапатка.

Дайра сырын чече билчү тагдырларда чек барбы?

Табышмагын салса Кудай айтылаар кеп көп дагы.

Кеп төркүнү ушул тура: Кудай сөзү айтылмак,

Керемети бул толкундун жер бетинде жазылмак.

Толкунданып чар-тарабы Мухаммедден үн чыкты,

Буулгансып үзүл-кезил көптөн кийин унчукту:

—Жылдар жылга алмашканда ушул сөздөр жазылса,

Эл арасы кабыл алып Кудай сөзү айтылса…

Мен ыраазы түбөлүккө. Сайдым башым элиме,

Саргайганча кызмат кылам арнап бакыт жериме.

Ай-ааламдын чырагы бар Кудай өзү жараткан,

Ыйыктыктын бийиктигин алып жерде бараткан.

Мухаммедден сырлар чыгып эл ичине таркады,

Эдиреңдеп турган балдар таңыркады, чаңкады.

Мухаммеддин сыйкыр сөздөр ойноп жатып башында,

Оозанышты Алла деген ыйык сөзгө жакында.

Ыйыктыктын нуру тарап Мухаммедде салтанат,

Бийик жиреп ою барса карайт аны чар-тарап.

Намаз окуп кудуреттүү сөздөр айтып кубанса,

Саймаланган жашыл жээктен сүйүү барат узата.

Мухаммедде арман барбы? Карады ал жан-жагын,

Ажайып кооз тагдыр ушул салчу журтка салмагын.

Мухан жүрөт кебелбестен айтып дүйнө сырларын,

Келишимдүү татына жүз көрчү нени ырдаарын:

—Аялзаттын аппак жүзүн сыйлагыла бүт баарың,

Ата-тегиң түптүү болсун билгин оюн-кырларын.

Сыймык мене атай билип аялзатын ардактап,

Мухаммеддин жан жөлөгү калган сөздү бүт жаттап –

Сүрөөсүнө төмөнкүнү кайталайбыз, салабыз,

Караанынан мээрим издеп Кудайга биз барабыз.

Куран сыры айтылганда тунук сөздөр жазылмак,

Кайталасак Куран сырын төмөнкү сөз айтылмак:

Куран деген бул ыйыктык — ал Алланын сөздөрү,

Жер бетине жиберилген сырларынын тизмеги.

Адамдардын пейли тары азайсын деп айтылган,

Салмагы чоң даанышман сөз бирден терип жазылган.

Ардактагын аялзатын  – кенендигиң салаарсың,

Асылзаада аялдардын жыпар жытын алаарсың.

Күндөп-түндөп сүйө билип аялзатын ардакта,

Ал- азыгың, эне сүтүң, махабатың бек сакта.

Мухаммеддей баатыр барбы эне сөзүн айталган,

Эли-журтун бийиктетип алды жакка алпарган.

* * *

Сулуу-сулуу кыздар жүрөт, Мухаммедди жактырат,

Пайгамбарды сүйгөндөрү кулмүңдөшөт шатырап.

Жубайлыкка алчу тандап сулуулардын ичинде –

Арзуу салып бир перизат кире берет түшүнө.

Аян берген кандай түш деп Мухан барат санааркап,

Жалжылдаган кара көздү кароо кандай ырахат.

Арадан көп айлар өтүп, жылдар жылып ыраактап,

Көргөн түшү төп келгени – Кудайга миң ырахмат!

Перизатты жер үстүнөн тапты Мухан жактырып,

Аялзаттын жыпарлуусун төшөгүнө жаткырып.

Бир топ убак өткөн кезде таң-тамаша жыргалда,

Дүңгүрөгөн той тойлонуп жүрдү эли майрамда.

Аткарылып ар бир сөзү даңкан салып барганда,

Бүшүркөбөй кабак ачып көңүл чардап турганда…

Аялзатын ардактачу куюлушкан мээринен,

Таттуу сезим жалбырттачу көңүл менен берилген.

Алтын сымал нурлар чачып бир караштан ыктаткан,

Бул татына кыздын өзү Мухаммедге ыр-шам-жан.

Асыл жарым, күнүм менин жубайым,-деп сыланат,

Олоң чачы колго оролсо көздөр карайт сугалак.

Мухаммеддин тапкан жары, ардактуусу, сүйгөнү,

Аялзаттын эң асылы - бактын ачкан бүрлөрү -

Ушул кызга берилгени таттулугу жыпарзат,

Табышмагын таба билсең кайрат сүрөйт дамамат.

Аппак назик мөл жүзүнөн ак тамагы бүлкүлдөп,

Кош каректен нур чачырайт сүйүү издеп түркүмдөп.

Шыңгыр күлкү үн салганда жүрөк барат козголуп,

Баатырдын да эң баатыры жанат өрттөн чок болуп.

Тилегинде көксөө турса сүйүү салган табигат,

Роза гүлдүн чырайынан көлкүп эрийт жашыл бак.

Жумшак жибек жамынган ал карайт элди сыдыра,

Кабагынан нур төгүлткөн бул перизат бал тура.

Маңдайымда асыл жарым, сүйгөнүм деп ак тамак,

Сүйүктүүсүн бек кучактап Мухаммедде салтанат.

Ак кайыңдай буралган кыз жыпар чачып уялткан,

Жигит өрттүү болсо дагы бир караштан суналткан.

Татынакай, назик, таза, аппак жүзү керилген,

Арзуу айтып ушул кызга ай-аалам да берилген.

Ничке колу кылдат ойноп мукам үндүү мубарак,

Музыкага жуурулушса жүрөк дирт-дирт муунат.

Бул перизат кандай мөлтүр тунук, назик суйсалат,

Арфага кол ойноткондо термелишет көп араб.

Бул кыялкеч кайдан келген жан жыргалы төгүлгөн,

Үлпүлдөгөн көйнөк кийген көкүрөгү көрүнгөн.

Көөнүңдөгү махабатты арнап турсаң мөлтүлдөк,

Чырайы күч периштеден ак сүйүүлөр төгүлмөк.

Жууркан ичин ачып көрчү кандай сулуу перизат,

Суналганда ак жибекке кароо өзү ырахат.

Аппак жуурат назиктиктен тилиң калат күрмөөдөн,

Искегенде бал тамагын чыгуу кыйын түрмөдөн.

Ооздон ысык жалын чыгып азга турса кыналып,

Балкымаксың коргошундай жатсаң жакын суналып.

Кымгууттукту сүйбөгөн кыз салкын төрдө олтурат,

Санаалашы келген кезде көңүлүндө шам чырак.

Перизаттын накта өзү айдан түшкөн нур сымал,

Таңдан кечке айтсаң бүтпөс табигаттын бурчу ал.

Бул перинин атын атап турган кезде Мухаммед,

Күлмүңдөгөн тунук көздөн аруу тилек төгүлөт.

—Аппак жүздүү перизатым, Айшам менин чырагым,

Тандап сени сүйгүм келди көңүлүмдө турагым.

Кудай берген тазалыктан нурлар толуп жаныңа,

Дүйнө ажайып болсо экен конуп булбул шагыма.

Суктанамын турпатыңа, суктанамын чачыңа,

Сулуу көзүм татына жүз - акылмансың казына.

Мухаммеддин чар-тарабы ыйыктыкка жуурулуп,

Бапестеди бул перини арзуу айтып суурулуп.

Жанга шерик махабаттан маңдай жарып кубанды,

Балакатка жеткен кыз да эңсеп аны турабы?

Буулукпагын асыл жарым, жаркын күнүм жарыгым,

Жан жыргалым, оо сүйүктүүм эч алмашпагыс ынагым.

Мен жаныңда болгон кезде бооруңа тарт кубангын,

Белден белес ашкан кезде жөлөк болоор убагың.

Мына ушинтип Мухаммеддин махабаты артылып,

Айша менен жан жыргатты көшөгөгө жашынып.

Аткан таңдай тунук жүздөн келип турса сулуулук,

Кереметтүү дүйнө коштойт махабатка жуурулуп.

Жан кубантаар сүйүү болсо эки адамда бир тилек -

Ишке ашып кумар сүрөйт баалуулуктар түн жиреп.

Мухаммеддин ою артып махабатка ширелип,

Аялзатын ардактады. Эми ишке кирелик.

Таңдан кечке эл аралап жайып ыйык санатты,

Айтып жатып келген сөздү мындай ырды жаратты:

—Алла Таала айтты бизге, адам нуру тазарсын,

Адам деген бийик болот, көөнү тездеп жашарсын.

Көмүскөдө калпыс иштер таратпастан токтотсун,

Жамандыкты алыс сүрүп жакшылыктар топтолсун.

Азаматтар ишке кириш, адалдыктан качпагын,

Каниет кыл бул жашоого арамдыкка баспагын.

Сунуп колун аалам айтса, Кудай ырды жаратса,

Кудуреттин бийиктигин эл ичине таратса –

Эл да муюп кабыл алып Мухаммедди ээрчиди,

Мухаммеддин улуулугу – керт башынын энчиси.

Ооба, туура! Пайгамбардын ыйыктыгы ушунда,

Кудай сөзүн айтып жатты кең Аравия журтунда.

Калк ичинде каапырлар бар. Кимдер ага кирмек деп,

Мухаммедден сөздөр чыкты жүзүн анын тилмек деп.

«Каапырлар» деп аталышат Кудай сөзүн укпаса,

Кудуреттин бийиктигин сезбей ыйык тутпаса.

О адамдар! Алыс болгун каапырлыктан качкының,

Теңиримдин айткан сөзүн ыйык тутсаң тактыгың.

Мына ушинтип айлар өттү, жылдар өтүп кутказды,

Жамандыктан арылышып таза жолду бут басты.

.***

Сыр сандыкты ачкан кезде жүзүм барса албырып,

Мухаммеддин сөзүн уктум сүйүү чачкан шам кылып.

Татына өң, тунук назың чырмап алды канчаны,

Чындык жүзүн көргүм келет бактым менин таңдагы.

Билем сенин жер бетинде аалам катын жазганың,

Адалдыктын сырын айтып адам көзүн ачканың.

Мына ушинтип Мухаммедден келди мага көп сырлар,

Кечээгинин машакаты—бүгүнкүнүн бул ырлар.

Айттым сырын азыткынын – адам жолун торгоорун,

Жомок болгон Мухаммеддин жерде баасы болмогун.

Тээ мурунку өткөн заман адамдарды карыткан,

Мухаммедден баары алган жанып турчу жарык шам.

Урмат кылгын о адамзат Мухаммеддин айтканын,

Мухаммеддин жер бетинде бийик болуп басканын.

Жазган жазуу, калтырган из чагылгандай жарк этсе,

Күдөрүмдү үзбөй келем Мухаммедден канча эсе.

Келген сырлар – жазылган ыр жаакташпай угалык,

Жандырмагын таба билсең жашоо барар тынчтанып.

Саамай чачым дирилдесе Мухан барат от болуп,

Туш тараптан келген өрттөн көөнгө тунук шат конуп.

Сырларыңды айта билип жомок кылам ан сайын,

Жоодураган көзүң көрдүм жакын жерден жалжалым.

Андан бери нелер болду? Кандай суулар акпады?

Жашыл токой өнүп чыгып сулуулуктар ташканы.

О кутман журт! Уккуң келсе айтам сырды талбастан,

Мурункунун бул жомогун жер бетине жармашкан.

Кайберендин изи калса жерде басып өткөн соң,

Жомок болгон Мухаммеддин артынан кеп кеткен оң.

…Кунуң сенин бийик болгон о Мухаммед, баатырым,

Оожалткының ак сүйүүгө ошондуктан чакырдым.

Тунук жүздүн назы бар деп аймаладың төшүмдү,

Ардак менен күтсөм сени ак көйнөгүм чечилди.

Кууратпагын, саргайтпагын, ардактай бил ар качан,

Асылым деп барктай билем колуң сенин кармасам.

Тандайымда таттуу сүйүү - сенден келген мээримден,

Колум сылап өткөн кезде бүт көңүлүм берилген.

Жомок болгон Мухаммеддин кайсы жагын албайын,

Таттуу, шаңдуу сүйүү келет кучак жайсаң ар дайым.

Туушкан журт – кыргыз эли кымбат бекен сезимде,

Мухаммеддин келген күнү дале менин эсимде.

Ойчул мүнөз, назик сезим келчи менин жалжалым,

Сагынычтан, эңсегенден жалбырактай саргайдым.

Бал жуураттан ичкен кезде бал тамызып сүйлөй бил,

Баатыр сырын айткан кезде санжырага үндөй бил.

Урмат кылып бир өзүңдү күтөм сени ар качан,

Кумар көзүм келгин мага кең ачылды дарбазам.

Сын-сыпатың көзгө толду берчи колуң талбастан,

Кереги жок башкалардын сезим отун арбашкан.

Жандай басып жүзүм сылап өткөн кезде нур урат,

Турумтайдын баласындай таттуу назик дем улап.

Жылга бойлоп суу өрдөсөк чыкпай жүрдүң жанымдан,

Чындык сөзүн айткым келет таңымдагы чагылган.

Жер бетинен алып кетсең жыргал болмок ал күнү,

Жылаажындай үнүң уксам бал төгүлмөк күн-түнү.

Айтчы сырын кандай болот махабаттын дарманы,

Армандуунун жер бетинде чыгып жатса дал-далы.

Бек кучактап жүрсөң мени жаным алат ырахат,

Жамандыктан алыс кармап жүргөнүңө ырахмат!

Уккум келди айткан сөзүң, көргүм келди көздөрүң,

Көңүлүмдө сүйүү турса нени бүгүн көксөдүм?

Жандырмагын айтчы мага: адам жолу не болот?

- Асырасаң улуу журтту алды жагың оңдолот.

Урмат кылдым сүйдүм сени, сүйкүмдүүсүң таптазам,

Сунулган кол жер үстүндө ааламдан бек кармасам..

Кымбатымсың о баатырым - тагдырымсың, чырагым,

Таалайыбыз бирге болсун ааламдагы ынагым.

Көңүлүмдө эстеп дайым күтөм жерге келишиң,

Кылым бүтөр ушул кезде жерде болуп жеңишим.

Эсеп жетпейт канча жылдар өтсө дагы арадан,

Эзилишсек ак сүйүүгө керегиңе жарагам.

Кандай экен мөл махабат – таттуу бекен жыргалы,

Карааныңды сагындым го чертсе сүйүү кылдары.

Жыпар жытың сагынгандан жайды-жайлай толгондум,

Тагдырымдын машакаты жакшы жагын болжогун.

Курган жүрөк нени күтөт эңсеп барат ан сайын,

Көңүлүмдө махабатты таанып билсем ар дайым.

Колуң менен назик сылап, беттен сүйсөң, кармасаң,

Эринимден соргон кезде дүйнө көлкүп таң аткан.

Бутагында булбул сайрап турган токой ичинде,

Эркелегим келди сага жер бетинде кечинде.

Карааныңды көргөзө көр нурдай толкуп жалбарам,

Балкып денем кеткен кезде махабаттар арбаган.

Сын-сыпаты тунук жигит наздуу сүйлөп ар качан,

Колум бекем кармаганда баш айланат таң азан.

Балалык чак артта калып өткүр кезге жетиштик,

Азыткынын жолун бууган адал сууну кечиштик.

Бук болдуңбу? Келчи бери. Сүйгүн мени батыраак,

Түркүм-түстүү гүл ичинде жүрөм сени асырап.

О жаркыным! Алтын нурум! Махабатым! Таңында –

Маанайыңды көргүм келет жарык берсең чачыла.

Сенден назик жүрөк таппай кыйналганым билсеңчи,

Каарманым – Мухаммедим, жерге басып келсеңчи.

Кыдырата көктү карайм кең ааламдан тапсам деп,

Жерден көпкө жабыркасам сени карай качсам деп –

Бирок, болбойт.жашап келем жер бетинде азыраак,

Канткен күндө адам нуру жерде тегиз тазарат?

Махабаттын гүлү соолбой дидарыңдан себелеп,

Куса болгон жүрөгүмө урат тунук керемет.

Акылы артык адам таппай кыйналдымбы ар качан,

Кымбатымсың дили таза, күткүн жерде кармалсам.

Кумар отун жандыра бил, жанымдан түк чыкпачы,

Жалжылдаган кара көзүм жаныңа алып уктачы.

Бирге болуп ак төшөктө арманыңды айтып сен,

Азап жолун бирге бастык жер бетине кайтып мен.

Билем сенин аруу тилек, таштак жолдо басканың,

Белек кылдың кең ааламдын жерге жазган каттарын.

Салкын төрдө баскым келди бирге болуп суналып,

Бейчеки сөз айталбадым көңүлүмдө нурланып.

Колуң менен назик сылап жаткан кезде берилип,

Магдырадым махабатка көөнгө сермеп тирүүлүк.

Каптап жатты тунук назың. Алдейледиң чакырдың,

Азаптанган жүзүм көрүп нээтиң мага батырдың.

Калайыктын алды жагы тазарсын деп кеп айткан –

Тениримдин улуу сөзү жердин бетин тазарткан.

Айта билгин жер бетинде адалдыктын сырларын,

Азезилдин жолун буучу адилдиктин жыргалын.

Жаным деди бирге басып колум кармап акырын,

Коомайланган кезим болду ошондуктан чакырдым.

Шылдыр булак агып жатса жер бетине түшкөндө,

Сени гана сүйгүм келет жаз жамгыры төккөндө.

Урмат менен карап дайым тээ алдыга чакырган –

Улуулукту бердим сага дүйнө жүзүн батырган.

Колдон алып жетеледи алды жакка акырын,

Бет алдымда түркүм гүлдүн махабатын чакырдым.

Сылык мүнөз эр жигиттин эзелки бул сырлары,

Чындык болуп эрдим сүйсө мөл махабат курманы.

Бапыраган, нурун чачкан, ар сөзүндө наз болгон,

Мухаммеддин дидарынан көңүлүмө наз толгон.

Көлдөй ташып шатырадым, жээкке барып топтолдум,

Толкун жиреп урган кезде Мухан кармайт кош колум.

Сүйкүм тиктеп сылап коёт назик сүйүп эрдимден,

Эркелетип көпкө олтурду нээтим менен берилсем.

Махабатым, кубанычым, ааламдагы ыйыгым,

Арзып сүйчү жарым болор кең пейлиңди туюндум.

Сендей тунук адам издеп кылчактасам ар качан,

Кулагыма сөйкө салдың назиктиги жарашкан.

Манжаларым бекем кармап жүрөгүңө бастың сен:

- Жүрөлүчү ажырашпай, көңүлүңдү ачкын дейм.

Карманаарым, кагылаарым, тунугумсуң - махабат,

Туу тутундум жалгыз сени алып сенден ырахат.

Жыпар жытың аңкыганда келем сага сызылып,

Кереги жок башкалардын кезикпедим кызыгып.

Аткаргының милдетиңди жер бетинде жашай бер,

Жети кабат асман үстүн кылдат карап таза жүр.

Келген сайын кайрат берип кийин алып кетээрмин,

Керегине элдин жара - мен мүдөөмө жетээрмин.

Бул сөздөрдү айтып Мухан сыйпалады чачымдан,

Өстүрө көр чачыңды деп берди белги жазылган.

Коомайландым азга карап көзү барат кылгырып,

Көмөкөйдөн чыккан наздан шайым ооду тың туруп.

Урмат кылдым Ак Мөөр сени, алчу жарым ырыскым,

Арзып сүйгөн тунугумсуң - жер үстүндө уюткуң.

Таттуу тилек назик илеп күтөм сени дамамат,

Күнүм менин балбылдаган сүйсөң сүйүү жарашат.

Балкып кетем күйүп денем күдөрүмдү үзбөймүн,

Көңүлүмдө турган сүйүү жалгыз сага түптөдүм.

Жумурай-журт билсин баары – жарык сага чачканым,

Жаркыраган аруу гүлүм сен да менден качпадың.

Тилегимде жалгыз сенсиң - Жараткандан сурангам,

Кансырасаң жардам кылам чыга калып туурадан.

Махабатым маанай күткүн жадыраган ар качан,

Жандай басып жүрөм дайым жер бетинде кармалсаң.

Бел кылаарсың сен да мени бекем болчу сөзүңө,

Берекем ай, кыйналбачы, азап турат көзүңдө.

Сапарыңды тилеп сенин жазам сага каттарды,

Жалжылдаган кара көзүм сүйүү толгон саптарды.

Сүйгүм келет сени гана, чырагымсың, жанарым,

Эркелетип жүргүм келет сыйлап дайым ардагым.

Жаман жорук болбосун деп көзөмөлдөйм артыңдан,

Дайның сенин оңдолсун деп арзуу айтам таңшыган.

Татына жүз, сүйкүм элес – махабаттын кумары,

Маанайыңа толсун сүйүү - пайгамбардын ынагы.

Сенин мээриң - менин мээрим билсе боло калайык,

Мекен кылган суйүүм сенсиң жер бетине ылайык.

Жылдар жылга алмашканда сөзүм менин топтолоор,

Кең ааламда бирге болсок бактылуулук коштолоор.

Жомок болгон назик гүлүм, махабатым чырайым,

Маанайыңан төгүлсүн нур жер бетинде ылайым.

Чымырканып жазгын каттар – аалам берген саптарды,

Азыткынын жолун буусаң, ал – азезил капканы.

Кумарым, ай! Жүргүм келет жанымдан түк чыгарбай,

Махабатка күйгүм келет. Бирок турмуш уланбай –

Турган кези. Не кылалык? Күтүү керек кайрадан,

Кымбатымсың таң булбулу, гүлдүү бакта сайраган.

Жалжылдаган кара көзүм, кумар оттуу турагым,

Кучактайын келчи мага эрип бүгүн турамын.

Эрдим сага тийген кезде көлкүп барат айланам,

Кучактасам бекем кысып гүл толгонсуйт жайнаган.

Роза гүлүм, жаркын жүзүм, кайсы бирин айтайын,

Карааныңды көргөн сайын балбылдаймын байкагын.

Менден чыккан асыл нурлар сени дагы тазартат,

Махабаттуу жашыл нурлар сезимиңди жашартат.

Күткүн мени күткүн дайым аалам берсе ырайым,

Тунук назым о сүйгөнүм сенден муну сурайын:

- Топ жигиттер, азаматтар элдин көбү жактыраар,

Жетегинде кең ааламдын баары сени сөз кылаар.

Улуу Кудай буйрук кылып берген сага акылы,

Белек кылган Теңиримдин жерге берген азыгы.

Жумурай журт сүйүп турса бири калбай кааласа,

Баркты билип жашай билсең жигит чыгат бир канча.

Бааңды билип сакта наркты сан жигиттер жактыраар,

Саамайыңдан сүйсө келип көөнү кээнин калп чыгар.

Оттой ысык махабаттан кумар барса өрттөлүп,

Кулдугумду жасайм сага кең ааламдан бөктөрүп.

Ырыскымды таштап кетем таалайыңды тапкының,

Жер бетинде жалгыз жүрбөй махабатың арттыргын.

Улуу Кудай айткан сөздүн аткара бил талабын,

Жубай күтүп балалуу бол бил махабат салмагын.

Таттуу тилек, назиктикте махабатың артылса,

Жер бетинде сан жигиттер сени көздөй тартылса…

Тандап бирин кабыл алгын, каным канга куяйын,

Карманааарым – махабатым багың сенин сурайын.

Баатыр сындуу жигит келсе дээрин билип туя бил,

Барктабаса кээси арам өз кадырың сыйлай жүр.

Жерден тапкан махабатым – таалайымдын ачкычы,

Жарык таңым күткүн мени кең ааламдын баскычы.

Тунуктукту арнап сага сансыз сүйүү төгөөрмүн,

Суналганда бирге болуп жүзүң дайым өбөөрмүн.

Кучактагым келди кайра келчи менин жаныма,

Толгон айдай толукшучу каныма сиң дагы да.

Буруксуган жыпар жыттан баш айланат дел болуп,

Кумарым ай болчу бирге түшөм сага нур болуп.

Кандыра бил мээрим кушун Кудайдан мен сурайын,

Капалансаң жардам кылып көңүлүңдү улайын.

Ууртуңдан күлкү кетпей жанар тоодой атылсаң,

Махабатка өрттөлөйүн күн нурундай чачылсаң.

Бир төшөктө жаткан кезде жарк дей түшүп элесиң,

Жуурулабыз ак сүйүүгө аны өзүң билесиң.

Сага арналган мээримимден агып турат жылуулук,

Сансыз жылдыз толгон кезде карайм утур суурулуп.

Кимдер менен болот дедим, кай тарапка басасың,

Кайрыламын, издейм сени, көөнүң кантип ачасың?

Курулай бир мазак кылган адамдарга токтолбо,

Күүгүм түшкөн сырдуу кезде жамандыктар топтолсо…

Арылагын узап кеткин даңкан салып дүйнөгө,

Таалайымды бердим сага жүрбө жерде күймөнө.

Тунук наздуу махабаттын наздуу болот тилеги,

Жер бетинен сени көрөм - сенсиң аалам жүрөгү.

Көрчү карап роза гүлүн алып келдим татына,

Гүлгүн түстүү розаларды белек кылам чачыла.

Көзгө толуп баамдаганда жытын алып искегин,

Роза гүлдүн бул жытынан мени дайым эстээрсиң.

Мени кайра даана карап тактай билчи ар качан,

Жылуулукту өткөрөмүн сен жалжылдап карасаң.

Роза гүлүн санап көрчү канча экен бутагы?

Сууга салып койчу баарын – татынаны, сыпааны.

Жыпар жыты розалардын аңкып турса таң азан,

Гүлдөн белек алып келем келген сайын мен саган.

Карап көрчү алтын шакек – каухар таштар чегилген,

Билерикти тартуу кылам күн шооласы төгүлгөн.

Каухар шакек белек кылып арзуум айтам ар качан,

Тунуктугуң көргүм келет жер бетинде таптазам.

Билем дайның, кымбат белек сага эч ким бербеген,

Көп жигиттер жер бетинде асыл белек көрбөгөн.

Жылмайганың наздуу болуп кубанганың билинсе,

Кумар отум жанып барат эңсөөм күчөп сүйүнө.

Чапталышса эки жүрөк бирге чыгат кумардан,

Сен экөөбүз бир түгөйбүз – аалам жардык чыгарган.

Шакегиңди колго салам сүйөм сенин өзүңдү,

Сындуу, назик, татына жүз карайм тунук көзүңдү.

Күдөрүмдү үзбөй дайым ар тараптуу кубанам,

Адалдыгың жан эргитет жердин бетин сугарган.

Кымбатым ай, ийип барам, элжиреди эт-жүрөк,

Эзилем го шире сымал таттуу жанды өпкүлөп.

Мээримимди чачсам сага тагдыр турат күбүрөп:

- Махабатың жер бетинде жирет иштеп жан үрөп.

Кыйналганың көргөн сайын карап мен да ойлоном,

Үлпүлдөтүп оожалтармын сен туурума конгондон.

Аалам сырын чече билип жер бетинде жашагын,

Кетээр кезиң жакындаса мен да сага айтаармын:

«Кызмат өтөп эл ичинде адал ишти аткардың,

Эми сени алып кетем ааламга түз аттангын!»

Кыя албастан кетпей турам. Тажабаган, талбаган –

Кучактоодон кол бошобой эс алдырбайм таңма-таң.

Туйдуң бекен кош жүрөктүү күүнүн муңун кылдагы,

Карааныңды көргөн кезде ташыйм суудай сайдагы.

Мухаммеддин баалуу саптар магдыратты, сызылтты,

Маңдайыма келген сүйүү сызып кызык сызыкты.

Жалжыладым, жайнап барам эрдим сүйсө Мухаммед,

Эсим ооду айлуу түндө мен да аны сүйөм деп.

Алтн шакек колго салып жүзүм менин аймалап,

Кайра-кайра кучактады манжам назик кармалап.

Кубангандан эрип барам кандай сүйкүм таттуулук,

Мухамеддин айткандары наздуу, сылык угулуп.

Бул учурда унуттумбу жер бетинде турганым,

Тиричилик өтөп күндө жердин ишин кылганым.

Мухаммеддин махабаты – анын салган мээрими,

Адалдыктын жер бетинде түшкөн ысык дээриби?

Күнү-түнү ойлойм сени көңүл азып баштаса,

О Мухаммед! Келгин мага көөнүм сага таптаза.

Мурас кылып алсам сенден аалам берген сырларды,

Азыткынын жолун бууган адалдыктын ырлары –

Кубаттантып турду нечен о турагым, чынарым,

Ааламдагы түбөлүктүү махабатым, жубайым!

Тунуктуктун назик сырын сенден далай үйрөндүм,

Махабаттын мөл булагы – менде болсун түнөгүң.

Төшөнчүмдү ачкан кезде арнап сага сырларым,

Сагынычты жаздык көпкө тилеп адам жыргалын.

Тилден калдым эстен танып Мухан мага келгенде,

Келечектин ишин айтып жүзүм сүйүп көргөндө.

Махабаттын бул тагдыры, ал адамзат кумары,

Мухаммеддин бул сүйгөнү - Ак Мөөр болот жубайы.

Сүйүү назы каптап кетсе туюндуңбу сен мени,

Тукабадай жердин бети күтөт сенден эмнени?

Жалжылдаган тунук көздөр махабаттын салмагы,

Аял-эркек бирге болуп жашап жерде калганы.

Махабатка жуурулушса аял-эркек бир болуп,

Мухан келет сырлар төгүп көңүлүнө нур конуп.

Баалайм сени о Мухаммед! Арзуум менин таптазам,

Ыйык болот кең ааламдан ачкан сенин дарбазаң!

Таптым сенден туптунук жол таалайыма жармашкан,

Тагдырымдын бул өткөөлүн сени менен бир басам.

Каалайм сени арнайм сага мөл махабат саптарын,

Жарык нурум о Мухаммед, издейм сенин ак таңың.

1998-жылдын май, июнь, июль айларында жумуштан бошобогонго байланыштуу ишемби, жекшемби күндөрүндө жазылды.

Фирдоуси Эр Манастын айткандарын дастанга айландырганы тууралуу Мекеним Кыргызстаным, Эр Манас жана Кыргыз бөлүгүнөн окусаңыздар болот (Дүйшөмбү, 26-Февраль 2007-ж.)   

Роза гүлү - махабат

Зами жана Мани

Калем алып жазган кезде ыр түрмөк,

Зами!-дедим ичтен атап үч ирет.

Мани менен жолдош болдуң арабдык,

Чын сүйүүлөр жер үстүнө жараттык.

Мани, Зами – айрып алгыс окшоштук,

Арабдардын сыйкырына төш тостук.
Бири жерде, бири келген ааламдан,

Экөөнөн тең чоң арзуулар жаралган.

Жардам кылган эки адамда бир белги:

Айрып алгыс сүйүү чачат дилдеги.

Бири өпсө оң бетимден үч ирет,

Бири сүйдү сол бетимден күлмүңдөп.

Маниси? Замиси ким? Тактап ал,

Таңданбастан бул баянга кулак сал.

***

Кудай кошкон жубайымды таппадым,

Тагдырыма наалып кээде жатканым.

Аалам келип сырды мага салганда,

Бир жигитке жолуктум мен жалганда.

Зами,-дедим атын атап капыстан,

Мани болсо Аравияда жолуккан.

Тээ ааламдан келип жардам бергенге,

Маниге көп ыраазымын мен жерде.

Сулуу жигит жер бетинде табылды,

Ал Маниден эч айыргыс кабылды.

Мани кайсы, Зами кайсы билалбай,

Оору тапты Ак Мөөр айрып сүйалбай.

Жардамга кел бүтүн аалам, жер бети,

Асылдардын тунук болот келбети.

Жамы журтка сүйүү чачкан баяндын – 

Баш каарманы Зами жигит. Карагын!

Мөл махабат саптары

Таалайымдын бир жаралган кербези,

Кечээ айткан көп сөздөрүң дилди эзди.

Тилегибиз бир болсо экен турмушта,

Бул дүйнөнү чын сүйүүлөр тургузса.

Баамды билдиң. Барктап өтсөң дүйнөдөн,

Бажырайган аалам сырын көргөзөм.

Бейшемби, 6-Июль 2006-ж.17:17

Жылас калгыр дүйнө ай саргайтты го көөнүмдү,

Тээ ылдыйдан көрүп турам дайындашкан көрүмдү.

Көпөлөктөр учуп-конгон калдакташат эмнеге,

Мына эми киргизишет дайындашкан сөөгүмдү.

Сүлдөрүмдү сүйүп келген топ-топ ушул адамдар,

Шарактатып кайнатышты отто турган чөөгүндү.

Чөмүч менен сузушту го абийир-сыйдын урматын,

Чакалашып төккөндөрдүн көргүм келбейт сымбатын.

Оюм толкуп чөгөм кээде көр пенделер көбөйдү,

Бул дүйнөгө келдим неге кереги не кыйнаштын.

Көктөп турган жашыл бутак каалайм бүгүн сынбашын.

Жабыркаган жан дүйнөмдү кайда катам кыйналган,

жашыл шибер төрлүү тоолор келишимди сыйлаган.

кенедей да кечикпегин келгин шашып жаныма,

көзүң менен карап көрчү бул чөйрөнүн кыйрашын.

Кабыргамдан аккан кандын жыбылжыган изинен,

Көрсөң болот кыйналганын жаным сыздап ыйлашын.

Аалам мага белек кылды ак жоолукту колума,

антка бекем Адылбектин айткан сөзү оюмда.

Асман тиреп барган кезим кенедей да кыйналба,

Кооздук менен сулуулуктун бул башаты жолунда.

Жаңылбасам капталымдан согуп турат бир шамал,

Киргибейин бул шамалды эртең болор тоюмда.

Бейшемби, 13-Апрель 2006-ж.03:41:3
Мелжиген мейкин мээримге толгон кыялың,

Мерчемдүү жерден үнүңдү бийик угаармын.

Урматка бөлөп үйрүлүп турган сырыңды,

Көргөндө толкуп өзүмө батпай кубандым.

Кымбаттык сыры акмалап жүрүп жетилсе,

Жалбырттап жанып от алды бүлбүл чырагым.

Мүмкүндүк таптым мүдөөсүн аалам айтканга,

Окшошуп бардың ааламдан күйгөн ак шамга.

Жыбырап жылдыз эсиме салып жатпаса,

Дарманым соолуп үлбүрөп калгам ак таңда.

Жүрөгүм толкуп өзүмө батпай барганым,

Ааламдан келген аруулук күчү баскан да.

Шарпасы көлдүн угулат даана кулакка,

Ооруган жүрөк айыгат барып узакта.

Алдейлеп баккан асылдын сырын сезбеген,

Адамдар эми калышат кыйла тузакта.

Жаныбек жаның саламат болсун кабылда,

Адамдын көөнү тоюнбайт экен нысапка.

05:07

Таң сүрүп барат танапташ болуп дагы да,

Тан бере албай турамын келген тагдырга.

Кыйкуулап ак куу учарга бар го убакыт,

Болбодум неге бирөөнө дагы кабырга.

Канатташ адам табылбай турган болгон соң,

Кетпеймин неге куурайды терип адырга?

Кубаныч артып дүйнөгө неге барбадым,

Сезгенден сезип барамын дүйнө жалганын.

Жан жагым карап жабыркап турам кайрадан,

Сезбеди адам ичтеги күйгөн арманым.

Ак куулар учуп алдыга өтөт кайрадан,

О дүйнө неге арзуумду менин алдадың?

Бейшемби, 13-Апрель 2006-ж.22:27:38.

Эсиме келип караймын эки жагымды,

Эмнеге эле табалбай барам багымды.

Башкача мүнөз күтүүгө неге болбосун,

Ойлорум каалгып алдыма келип агылды.

Азамат жигит таңында келбей турганы,

Алалбай турам берилген мага тагымды.

***

Жума, 9-Июнь 2006-ж.21:50

эсиме салып ойлоном көпкө өткөндү,

Өтүмдүү жигит эргиген кези бет келди.

Белендеп барган сүйүүсүн жана күйүтүн,

Багынтып барат алдыда турган чептерди.

Чекеме бүткөн жазуусу тагдыр алдыда,

Ошентсе дагы бушүркоп оюм чектелди.

Чеберлеп карап ченебей сүйүү ташкынын,

Издедим жылдыз табылган кезде ак чыным.

Чынында менин тагдырым бир топ тайкы экен,

Деп ойлоп ичтен түштү го колдон актыгым.

Арзышкан адам алдыма келип жол салса,

Көтөрө келет артылган артта капчыгын.

***

Тереңди билгин теңдемел кылат Кудайым,

Арам тер болсо ак мээнет менен чыгаргын.

Чындыктын сыры ушунда аны угуп ал,

Муңайса калкың сен дагы күйүп муңайгын,

Мээримге бөлөп мекендин ичин ар дайым,

Айбаттуу болуп турганың дурус ылайым.

Байлыкты эмес бакыттын сырын баалаган,

Байрагым менин кай жерге бүгүн барбагам.

Башаты нуктун өзүңдө турат окшоду,

Түбөлүк бирге бир  болчу жолду карманам.

Кабагың аччы азапка башың малбачы,

Гүлдөрдү төшөйм алдыңа сенин сандаган.

Чынында сага артылып турат үмүтүм,

Айттым го далай ичтеги түрдүү күйүтүм.

Чарчадым окшойт чаалыга берип ар качан,

Байкайлык эми алдыда иштин жүрүшүн.

Чар-жайыт болуп ойлоруң турса айтайын,

Эсимде турат элесиң сүйкүм күнү-түн.
Табамын дедим, издедим эңсеп зарыгып,

О канча жылдар жүрөгүм барды талыгып.

Таалайдын күчү табышмак болуп ар таңда,

Тагдырга кирди түгөнгүс болгон жаңылык.

Жабыктым дале жан-жагым суроо салганда,

Дүйнөдө турган тозобу сулуу аруулук?

Адалдык менен аруулук салып үмүтүн,

Адамдар артка ташташат келген күйүтүн.

Көңүлүм эргип арналат сага бар демим.,

Жагабы, жокпу билалбай турат жүрүшүм.

Шүүдүрүм түшүп мөлтүрөп турса жашыл чөп,

Көөдөндө балкып батпады сагынч, сүйүнчүм.

Сүрмө топ келет суроосун салып заматта,

Айтышат кээси бараткан жолдон адашпа.

Төгүлүп дүйнө алдымда турат адыр, тоо,

Күйүтүн жүрөк чечүүчү арткы тарапта.

Тагыраак айтсам табышмак сыры күчүндө,

Өрттөнүп жүрөк жалбырттайт ар бир карашта.

Кабагым салып алдыңа сенин барбадым,

Чыгарып толгон ичтеги муңум, арманым.

Апаппак тоолор айткыла көөндө турганды,

Чарпылган чактуу арманда болгон жылдарым.

Жылдызы жарык адамга айла жок экен,

Кайрадан эле элимдин муңун ырдадым.

Мөндүрлөр келет төгүлүп ырдын сабында,

Топтошуп турат акындын чыктуу багында.

Балбылдап жанган маанайың болуп бир Элес,

Сиңеби кээде жок болуп кеткен агымга.

Жебени сайып жүрөгүм барат жарылып,

Кан акса деле отурам алтын тагымда.

Жеңилип келем жылдыздай жансаң алдымда,

Ак бермет болуп чачылып барам дагы да.

Танбадым сени, танбадым ушул жүрүштөн,

Карааның эңсеп сагынып барам сагына.

Кудайдын башка салганы ушул болгон соң,

Жакшылык бизге апкелсин алда тагдырда.

Табалбай жолду ыргалып турган чагымды,

Кайталап кайта айтайын кирген агымды.

Сымбатың сенин сыйкырлап алга чакырган,

Билесиң өзүң тамырдан кармап табымды.

Талыкшып турган акындын аруу жолу бар,

Сезе бил сырдуу ааламдан келген багымды.

Мүдүргүп барып оңолуп турган чагымда,

Кез келдиң шүгүр, кем болуп турган багыма.

Байкелдик кылып баарыга орток бололу,

Мен дагы бийик  болоюн турган табымда.

Дайрадан өтүп океан сүзүп жөнөйлүк,

Утуру утур урунбай каршы агымга.

Кабагым салып каарданып кээде барганым,

Кирдеген көңүл далайга тиер залдарын–

Айталбай турам, асылым, ичте арман көп,

Билемин турмуш негизги түбү жалганын.

Жалангыч келип турса да чындык айталык,

Көңүлүм калып турмуштан нечен барганын.

Байымдап карап бак берсем элдин ичине,

Армандуу дүйнө баргансыйт баарын кечире.

Келечек иште кендири тийбей залалдын,

Жакшылык ишти алышса экен эсине.

Элейип карап эл ичин далай келдим го,

Көзүмдөн аккан ысык жаш кулап бетиме.

1995-жылы 3000 тираж менен жарык көргөн «Аян»китебинен үзүндүлөр

Каныкейдин сөзү

05.02.1995-жыл

Арманы

Жетимиш жыл ичинде

Жердин бетин көрбөдүм.

Өйдө чыксам мен эгер

Өйдөсүнүп жүрбөдүм

Жетимиш жыл картайып

Жер астын гана көргөмүн.

Жер үстүнө чыкканда 

Башмалдак уруп чабышкан

Жер менен жексен кылышкан.

Каныкей өйдө чыкты деп

Каарып мени салышкан,

Кайрымакка алышкан.

Сөөгүм кеткен жешилип,

Тилим кеткен тешилип.

Тилимди эч ким албады,

Тигилип туруп бийликтен

Баарын өрттөп салганы.

Өрттөлүп баfры калган соң

Өрттүгүм менин калбаган.

Өтүмдүү болгон Каныкей,

Кайра жерге барбаган.

…Кутман кыргыз жеринде

Хан Бакайды тоготчу

Кыргыз калбай калыптыр…

Айчылык жолдо жүргөмүн,

Алдына келип Ак Мөөрдүн,

Ак Мөөр кызды көргөмүн.

Алты жашап өтүптүр,

Алтынчы жолу жетиптир.

Кыргызыма кыз болуп,

Кайрадан жерге келиптир.

Кагылайын кыргыз эл,

Көрүп калып бул кызды,

Кайрып тилим салгамын.

Ак Мөөргө өзүм баргамын.

Айта турган сөзүм көп,

Атын атап алгамын.

Капамды бир аз ачам деп,

Кайратка толуп кайтам деп,

Саякбайга баргамын.

«Манас» айтып Саякбай,

Күбүр-шыбыр кеп кеткен,

Күчүн алып жеп кеткен.

Желмогуздар оозунан

Сууруп ырын көп кеткен.

Манастын сөзү

Ала Тоонун ар жагын,

Абайлап эми кармагын.

Кытай мында келди деп,

Кыйытып айтаар кебим көп.
*****

Дардактап эми салбагын,

Дарбазаңды кең ачып,

Кыргынга анан калбагын.

Кылычын алып ал келсе,

Кылжыйып кыргыз барбагын.

Чептериңди байкадым,

Четинен көрүп баарысын,

Чекилик ишиң айтамын:

Кытайды көп киргизбе,

Сырыңды ага билгизбе.

Сырдана болуп калган соң, 

Сырын кыргыз алган соң,

Сыныгыңды билет да,

Сынык жерге кирет да,

Кылгырып турган кытайлар,

Кордукка салып иет да.

Береклүү көп алтын,

Бекитип койгон жеримден,

Бектерге эмне сунасың, 

Бөлүштүрбөй калкыма

Бөлөк жерге куясың?!

Блөк-бөлөк кылганың,

Бөлүштүрүп алганың,

Берекенди кетирип,

Кыргызга кол салганың…

Ала Тоонун ак калпак ,

Алтын жаткан жерлерин

Алдыртан баарын байкагам.

Алтындын кенин айтпагам,

Апыртып айткан сөзүм жок,

Алтынды кайда катпагам.

Алтын жаткан жерлер көп,

Сырын сага ачпагам.

Көтөртүп ийип коп алтын,

Көңтөрүп баарын салбагын.

Көрөңгөлүү жеримди

Көлөкө кылып албагын.

Көп нерсени туйбастан,

Көңүлүңө куйбастан,

Көбүрүп жаткан Ала Тоо,

Алдырып аны салбагын.

Сырларын туюп келгендер,

Сырын алтын билгендер,

Чубуруп келип баарысы,

Алтындын кенин көргөндөр,

Акмалап аны албасын,

Казып баарын салбасын.

Алып кетип көп алтын,

Алданып кыргыз калбасын.

Абайла кыргыз балдары,

Алды-артыңды карагын.

Акмалап турган чет элге,

Алданып эми калбагын.

Алтын жаткан жерлерин,

Ачып баарын салбагын.

Ала Тоонун Бер жагын 

Бекитип  баарын салгамын.

Белек кылган урпакка,

Белегимди албагын.

Алып барып чет элге,

Сатып алтын салбагын.

…….

Көрөңгөсү кыргыздын 

Алтын кени деп койгон….

…….

Жемелүү кыргыз болбогун,

Жемиштүү жерлер коргогун,

Жемиштүү жериң көп экен,

Анын баарын колдогун.

Коромжу кылып салбагын.

……

Байкап кээ бир тургандар,

Башатын ачпай турасың,

Байлыгы көп кыргыздын,

Бактысын кимден сурайсың?

….

Тоодогу кенч байлыкты

Асылым кыргыз билбедиң.

….

Казып көрүп тоо-кенди

Кендерин кыргыз баалагын.

Кыргызым көрбөй турасың,

Байлыкты кимден сурайсың?

Байлыгың колдо болгон соң,

Издеп кайдан турасың?

Байлыгың толуп турса да,

Башкадан сурап каласың.

Байлыгы кыргыз болгон соң,

Башкага неге барасың?

Дал-далын чыгып күнүгө,

Даңкыңды чача бербегин.

Кайыр сурап көп элге,

Баркыңды ача бербегин.

Жоголуп барккың калган соң,

Элек болуп каласың,

Эленип кумдай барасың.

…..

Алтындын кени көп болот,

Билбеген жандар өрт коёт.

Атадан калган алтын Кен

Арманы кыргыз жок болот.

Алтындын кенин ачкының,

Алтындын кенин ачкан соң,

Акырындап байыйсың.

Көтөрүлүп дүйнөгө,

Көкөлөп анан барасың.

Ала Тоону жердегин,

Кыргыз эллин элдегин.

…

Кени кыргыз көп болот,

Кемчилиги жок болот.

Кендин көбүн ачышып,

Кыргыз эли ток болот.

Алтындын кени турган соң,

Чет жерге эми барбагын.

Чет жердин эллин акмалап,

Жардам сурап калбагын.

Чет жерден келген чет элге,

Алтындын кенин салбагын.

Акмалап турган чет элди

Анда алып барбагын.

Чакалап төгүп алтынды

Чет жерге эми албагын,

Талатып алтын салбагын.

Чакырып баарын көрдүңөр,

Чакалап алтын төктүңөр,

Чатактуу болгон бул иште

Чакчарылып өтүңор.

Чатыңда турган алтынды,

Чет элге неге төктүңөр?

Аптыгып кыргыз калбагын,

Алтындын кенин салбагын.

Чекилик иш кетирип, 

Чет элге күндө барбагын.

Кыргыздын мамлекеттик Туусу тууралуу

Чыканактай кыргыз эл,

Чындыгың кайла калган дейм?

Чыркырап турган бул заман

Булганыч болуп алган бейм?

Булдуруктуп кыргыздын

Тили кайда калган дейм?

Тууңду карап тургунуң

Түсүнө көңүл бургунуң.

Түрмөк-түрмөк көгүш түс

Алдынан анын агыш түс.

Акмалап аны крагын

Артылып мен да барамын.

Ала-Тоонун чокусун 

Абайлап азыр карадым.

Айланайын кыргыз эл

Сен дагы эми карагын.

Булкунуп азыр карадым

Тууну алып барамын.

Серпилип турган бул тоонун

Үстүнө чыгып туу сайдым.

Туунун түсүн карагын

Көк асмандын көктүгүн

Туга салып саламын.

Туштуккан жерге сайбастан

Чокуга бийик саямын.

Чокусунда Ала Тоо

Тону мен азыр карадым.

Ала Тоонун үстүндө

Аппак тоонун түсүндө

Алтындай болгон ак кардын

Кубужуп түсү турабы?

Кыргызга туну сунабы?

Үстү болуп көк асман

Жармысы көпкөк болуп турабы?

Көгүлтүр тусүн бул туунун

Чокудан бийик карадым.

Чолок кыргыз болбогун

Жолуңду бууп койбогун

Ала Тоонун ак түсүн 

Аркалар эми бойлогун.

Ала Тоонун чокусу

Асманга тийип турабы

Айкалышкан Көк Асман

Ала Тоону сурайбы?

Көгүлтүр асман, ак чоку

Алдына башым урамын.

Атаганат, бул тууну

Кыргызга эми сунамын.

Кылкылдап турган көп кыргыз

Сөзүмдү менин угасың,

Сөөлөтүмдү туясың

Ала Тоонун ак карын

Тууга эми куясың.

Көк асмандын көктүгүн

Тууга куюп саласың.

Тукумдан тукум калтырып

Туну алып барасың.

Ак Мөөр сайган бул тууну

Туурдугуң накта кыласың

Тууңду бийик тутасың.

Кылчайып мени карагын,

Туну бийик бааладым.

Ала тоонун ак чоку

Үстүнө чыгып барамын.

Үйрүлүп туруп чокуга

Тууну сайып каламын.

Туулгандан бул туунун

Улуулугун бааладым.

Того чыгып алган соң,

Тоодон бийик карадым.

Кумурскадай көп кыргыз

Сени бирден санадым.

Салам айтып кыргызга

Бул тоону сага арнадым.

Асылым кыргыз байкагын

Ала Тоонун ак чоку 

Үстүнө чгып байкадым.

Көк асмандын көктүгүн

Күнүгө сага айтамын.

Күнүчүлүк кылбагын

Күпүлдөшүп турбагын

Асманда турган Күнүмдү

Гүл кылып сага сунамын.

Айкалышкан бүт аалам

Ааламды карап турамын

Ала Тоонун кашында

Көк асмандын астында

Айланайын Кыргыз Жер

Кыргыз Жер сага сунамын.

Кулпунуп кыргыз калсын деп.

Ала Тоонун чокусун

Асманга мен уладым.

Ааламга атак таратып 

Айланып сага турамын.

Белгилеп айтаар бул сөзүм:

Ала Тоонун чокусун

Асманга бекем чаптадым!

Жалындуу болгон көп кыргыз

Жаалданып албагын.

Жаратылыш камдаган

Байлыгыңды кармагын.

Түштүктөн чыккан кыргыздар

Түндүк менен жаалдашып

Кырчылдашып каласың.

Экиге кыргыз бөлүнбө

Кырчылдашып баарыңар

Эки-экиден чырдашып

Уят болуп төгүлбө.

Төрөлүп кыргыз калган соң

Алдына Манас барган соң

Атагың кыргыз көп болот.

Аты аталып кыргыз деп,

Уруусу кыргыз жок болот.

Урууга кыргыз бөлүнбө

Уруулук ишке көндүрбө.

Уруусу көп кыргыздар

Улгайтып мени өлтүрбө.

Келеке сөздү көп айтпай

Кечиримдүү болгунуң

Кемтигин кыргыз көп катпай

Айтып кээде койгунуң.

Атырылбай бир-бириңе

Адал иштүү болгунуң.

Алакандай кыргыз Эл!

Ала Тоону жердегин

Кыргыз элин элдегин.

Алдыңдагы бул тууну

Алып алыс мелжегин.

Аткарылат тилегиң

Антымды мен билемин.

Кылычын алып Шер Манас

Артымдан менин келет де

Ардагын кыргыз көрөт де

Аркалап турган кыргыздын

Желегин келип өбөт де

Мактап туруп желекти

Аптыгып сөзүн бөлөт де:

Желбиреп турган бул желек

Урууга кыргыз бөлдүрбөй

Эңшерилтип көмдүрбөй

Көрүнүктүү бул желек

Асманды жерге байлады

Асылы көп кыргыздын

Антын бекем кармады.

Асылым кыргыз астында

Желектин антын айталы:

Жерден өйдө болдум дейт

Ала Тоого кондум дейт.

Асманга бийик көтөрүп 

Өзүмдү-өзүм койдум дейт.

Өзгөчө жерге жеткенде

Асманга тирек болдум дейт.

Тирелип турган көк асман

Тирешип мен да койдум дейт.

Түбөлүктүү болсун деп

Желекти өйдө чойдум дейт.

Жети катар асманды 

Тийгизип жерге болдум дейт.

Желектин учун көтөрүп

Арнап элге койдум дейт.

Айланайын кыргыз эл 

Желегиң сенин болоюн.

Желбиреп бийик көтөрүп

Кыргызды мен да коёюн.

Кымбаты кыргыз болоюн

Кылымга сени бойлоюн.

Кылымга кетер атагың

Желегиң мен да ойлоюн.

Желбиреп турсам мен эгер,

Жети катар асмандын

Жебеси бизди бойлойт го

Жеткирбей туруп көп кыргыз

Асманды гана болжойт го.

Алдыңда болсо бул желек

Алдыга барат Туу-Желек.

Туушкан таап ааламдан

Алдыда болот бул желек.

Атагың сенин зор болот

Алдыга желек дуу коёт.

Туушкан таап ааламдан

Атагы кыргыз чоң болот.

Бөлөк-бөлөк кылбастан

Кыргызды бийик көтөрөм.

Кылымга кетер атагын 

Желеги мен да өнтөлөйм

Желбиретип кыргызды

Ааламга бийик бөпөлөйм.

Айланайын кыргыз эл!

Желегиңди карачы

Алдында болуп баарынын

Алдыга чыгып алыптыр.

Көк асманга тирешип

Кыргыздын желек калыптыр.

Көгүлтүр асман куюлат

Желекке өңүм бурулат.

Аттанып кыргыз баратат

Асманды бийик каратат.

Чокуда турган бул желек

Баары аны самашат.

Башында Манас турган сон

Байлыгы кыргыз куралат,

Бактысы эми чубалат.

Чочоңдогон кээ бир хан

Чокуга бйик жеталбай

Чорго айланып суналат.

Кыл чокуда Манастын 

Байрагы бийик коюлду,

Айтылчу сөздөр оюлду.

Аскага бийик жанашып

Маңкайып турган Манастын

Аккула аты оюлду.

…

Кайгырып турган кыргыздын

Кайгысын мен да тартамбы?

Кагырап калган кыргыздын

Капасын ачып жатамбы?

Кайдайып турган кыргыз эл

Кайгыга мен да батамбы?

Кайрылып кыргыз кеп айтам

Тегеректин төрт бурчун

Тегеретип кеп айтам.

Кебиме кулак бургунуң

Кайдан чыкты дебестен

Капа кылбай уккунуң.

Улуктардын баарысы

Умтулуп мени карашсын.

Учурашып келишип

Айтаар сөздү баалашсын.

Акылым тунук дапдаана

Айдың көлдү карашсын.

Алдымда турган зор Манас

Манастын өзүн баалашсын.

Төбөдөн чыккан көп үндүн

Көлөкөсүн карашсын.

Көңүлгө салып көп сырды 

Көлөкөлөп тарашсын.

22.02.1995-жыл

1995-жылы «Эркин-Тоо» өндүрүштүк китеп басмаканасынан 3000 нускада жарык көргөн «Аян» китебинин «Ак Мөөрдүн сөзү» бөлүгүнөн кыскартылып алынды (31-45 беттер)

1995-жылдын март айынын кайсы бир күнү күндүзү мен олтурган залдын эшиги тараптан олбурлуу, бойлуу, бир аз курсактуу, чоң көздөрүнүн оту бар, мурун, бет түзүлүшү персиялыктарга окшош, башына жол-жол чыбырчык чалма байланган жылуу жүздүү, бир караган кишини өзүнө тарткан адам пайда болду. Анын нур төгүлгөн сүйкүм карашы азыр да көз алдымда. Ал өзүн Омар Хайям деп тааныштырышты. Омар Хайям мен тарапка колун жаңсап, менин башым абдан катуу айланып, оозума куюлушуп сөздөр келип ырлар айта баштадым. Оозума түшүп аткан сөздөр магнитофонго жазылып калсын деп аракет кылып магнитофонду иштетүүгө үлгүрдүм. Ырлар айтылып жаткан учурда туруп турган Омар Хайямдын жанында эр Манастын карааны пайда болуп калды да, Манастын айтканы толугу бойдон эсимде. Манас айтты: сен Омар ырларыңды айттыргын да, шарабыңды ырга кошпо, кыргыздарды бузасың! Ошентип мен Хайямдын кол жаңсоосу менен башым эңги-деңги болуп ырларымды айтууну уланта бердим. Ошондо магнитофонго жазууга үлгүрүп калган ырлар төмөнкүлөр. Манас болсо мен ырларды айтып бүткөнчө кетпестен Омар Хайямдын жанында туруп турду. Азыр эстесем бул окуялардын баардыгы бул дүйнөгө сыйбаган сыйкыр кубулуштар экен жана бул жылдардын баардыгы менин бакытка балкып, тунуп турган мезгилим болгон.

О сүйүктүүм, Омар Хайям!

I 

О сүйүктүүм, Омар Хайям!

Оттой жанган илебиңе ысып барам,

Орду толгус махабатты дастан кылып,

Өзгө адамга айталбастан сага барам.

Сак-саламат тургандарды каалап барам,

Капилеттен өзүңө арнап ырлар жазам.

Ышкым күчөп күндөн-күнгө сүйүүм артып,

Өзүңдү эстеп өрттөй жанып күйүп барам.

О сүйүктүүм, Омар Хайям!

Оттой жанган илебиңд сезип барам.

Силер баскан ал күндөрдү эске алып,

Өзүңдү издеп, гүлдөй жанып күндө барам.

О сүйүктүүм, Омар Хайям!

Сүйүү чачам.

Олбурлуу Сенин денеңе мен төшүм катам.

Санжыранын ырларын сага ачып,

Сак-саламат болгун деп келе жатам.

О сүйүктүүм, Омар Хайям!

Ойго батам,

Ойчул болуп бул күндөрдө келе жатам. 

Күлгүн жаштын курагында ырлар арнап,

Ырыс кешик камдап баарын сага айтам.

О сүйүктүүм, Омар Хайям!

Өзүңдү издеп күнүгө бара жатам.

Гүлдөй жанган махабаттын сырын издеп,

Баарысын сага арнап, сага чачам.

О сүйүктүүм, Омар Хайям!

Оттой жанып күйүп барам.

Күлкүңдү мен улап барам,

Күмүш үндү курап барам,

Сагынчым менин санааркаткан,

Саргайтпагын, Омар Хайям, Омар Хайям!

Орду толгус жоготууну улап барам,

Уламыштын бааррысын курап барам.

Курсак тойбос кээ бир жандын кулагынын,

Сүйүнүчүн сурап барам.

Сүлкүлдөгөн адамдардын сөөлөтүн сурап калам,

Сүйүктүүм менин Омар Хайям, Омар Хайям!

Оттой жанган ысык сүйүү,

Кудайдан мен сурап барам, кулап барам, кулап барам.

Кулдук уруп алдыңа мен сулап барам,

Сүйүнчүңдү сурап барам,

Сүйүктүүнү улап барам,

Урмат кылып өзүңө, Омар Хайям, айтам салам!

Оолуккандан орошон сөз оозума улап барам,

Оордук кылган жүгүмдүн мен баарысын бурап барам.

Буркан-шаркан түшкөндөрдүн сүйүнүчүн сурап барам.

Суктангандын баарысын курап барам.

Куйкум сөздү улап барам,

Астыңа мен башым ийип сурап барам,

Оо, менин сүйүктүүм, Омар Хайям!

Окуучуңмун отко салып,оттон алган,

Орду толгус жоготууга сурак салган.

Супсуну сууп күйүп калган,

Адамдардын сүйүүсүн суракка алган, 

Сугалактык  кылгандарды башка жакан бурап барган,

Сүйлөштүрүп бүт ааламды жүрөктөргө куюп салган,

Кулачымды жайып барам.

Оттон ысык адамдардын мээрин издеп,

Алдыңа мен чөгүп барам,

Оо сүйүктүү, Омар Хайям, оттой жанган,

Орду толгус жоготууну сенден алам.

Зорчулуктун босогосун аттагандын алдына барам, апкаарыган адамдардын кебин алам.

Кейиштүүмүн,

Кейип жаткан адамдардын арасына жардык салам.

Жардам кылгын.

Жардам сурап сага барам, Омар Хайям!

Оттон ысык илебиңди сурап барам,

Сугум артып өзүңдү издеп кулап барам.

Кулдук кылган Кудайымдан сурап барам,

Аттан түшкүн, Омар Хайям, Омар Хайям.

Опурталдуу бул мезгилдин түбүн жаям,

Жайып салып тамырынын түбүн табам.түпкүрүңдү билип алгын адамдар деп,

Сурагандын баарысына жообун айтам.

Жокчулуктун азаптарын улап барам,

Улгайгандын ууртуна күлкү салам.күмүш күлкү, аруулуктун айланасы,

Алтын сөздөр куюлушса каймак болуп калкыйт дамам.

Журт алдында жуурат ичип жуушап калам,

Жарганаттын канатынан белги салып, белек кылып,

Кыргыз элдин антын алам.

Анттан тайган ата-баба салты эмес,

Салтанатын жер шарына улап барам.

Учкан куштун канаттарын каккылаган,

Кайкалатып бут баарына жардык салам.

Тийген күндүн күлкүсүнө кулак салган,

Кулпурган дүйнө эллин мактап барам.

Орду толгус жоготууга сурак салып,

Өзүмдү издеп артыңдан мен узап барам.

Улгайдымбы, жумшардымбы?

Жүктүү болуп бул күндө кумсардымбы?

Кымбат болгон адамдардын атын атап,

Артыңдан мен издеп барам, Омар Хайям!

Оттой сүйүү илебиңе батып барам,

Илгеркинин көп кептерин айтып барам.

Алпурушкан бул дүйнөнүн чындыгы деп,

Чындык издеп дүйнө кезип безип барам

Алдан тайбай алдымды мен сезип барам,

Чындык издеп бүт дүйоңу кезип барам.

Кечиримсиз күнөө кылсам кечиргин деп,

Атаганат өзүңдү издеп мен жар салам.

Жаркын күндүн элестерин сезип барам,

Эртеңди ойлоп эргип күндө күлкү чачам.

Күлкүң эңсеп күбө болсун бүт жер шары,

Күндө эңсеп кеп-сөз издеп өзүм барам, 

Оо, сүйүктүүм Омар Хайям! Омар Хайям!

Оттой жанган эриниңди эске салам,

Элес-булас элес Берген ал күндөрдү,

Аз-аздан мен эстей калып элге жаям,

Оо, сүйүктүүм Омар Хайям! Омар Хайям!

Оттой ысык эриниңден эрип барам,

Эстей калсам дастан болгон ырларыңды,

Сени издеп дүйнө эллин кезип барам.

Олжолумун, куса болсом күлөм-жайнайм,

Күндө издеп элесиңди күйүп-жанам.

Күн болдуңбу, ай болдуңбу? Таппай сени

Өзүңдү издеп күйүп барам,

Оо, сүйүктүүм Омар Хайям! Омар Хайям!

Орду толгус жоготууну сезип барам,

Сезимимде бүлүк салган, күйүп-жанган,

Күлкүң издеп,

Бүт жер шарын кезип барам.

Кечкурун кел, дүйнө элине кабар салам

Оо, сүйүктүүм Омар Хайям! Омар Хайям!

II 

Оо тар заман, тар заман,

Тардык Берген бул заман.

Бузуку ойлор айтылган,

Булганычы бар заман.

Чачы буурул адамдар

Бакыр болгон тар заман,

Тарчылыгы бар заман.

Башын ийип тургандар,

Батыл болгон кар заман.

Оо тар заман, тар заман,

Таразасы бар заман.

Бейпилчилик болгондо

Берекеси бар заман.

Оо тар заман, тар заман,

Таразасы бар заман.

Жакыр менен байларын

Бөлүп салган бул заман.

Оо, бул заман, бул заман,

Бузукусу бар заман.

Булут болсо асманда 

Буркулдашкан бул заман

Жамгыр жаап салды деп

Чуулдашкан тул заман.

Оо бул заман, кул заман,

Акыр заман, тар заман…

III
Омар Хайям оттой жанган,

Күн нурунан илеп алган.

Ичиркенткен кээ замандын,

Кыраатарын айтып салган.

Ойго түшкөн бүт нерсенин,

Чындыктарын байкап калган.

Байлык менен барчылыктын,

Тардык менен зарчылыктын,

Таарынычын айткан абдан.

Калайыктын бүт баарысын, 

Сын көз менен айткан абдан.

Аттуу-баштуу адамдардын,

Алды жагын айта алган,

Ак мөөр менен Омар Хаяйм.

Омар Хайям оттон чыкса,

Дуйнө эли карап калган,

Ак Мөөр сулуу көлдөн чыкса,

Бардык элдер баалап турган.

Баш-аламан сөздү айтпай,

Башка жакты карап жатпай,

Айтаар сөзүн каалап турган,

Калк астында кадыры көп,

 Омар Хайям оттой жанган,

 Ак Мөөр сулуу самап турган,

Самбарлаган ак кардын,

Асты жагын баалап турган,

Алты канат ак боз үйдөн,

Ак Мөөр сулуу карап турган,

Калк астында сүйүү айтып,

Бүт ааламга арнап турган.,

Оттой жанган Омар Хайям,

Ак Мөөр сулуу барат ылдам.

Балакатка жетишкендер,

Баалап сүйүү өтүшкөндөр,

Бал челектен бал ичишип, 

Баркы менен ант ичишип, 

Сүйүү деген улуу сезим 

Баркын билип баалап күтүп, 

Бал кымыздан күчтөп ичип,

Күлүк тандап кызды сүйүп,

Кырдан-кырды карашкандар,

Омар Хайям баалашкандар,

Бүтүн дүйнө карашкандар, 

Калкым деп кыргыз санашкандар,

Сай ичинде сайран куруп,

Хайям ырын арнашкандар,

Ант ичишип, кассам берип,

Кайрат кылып баарлашкандар,

Байкап азыр карагын,

Байыркынын саламын.

Дүйнө эллин таңданткан,

Хайямды айтып каламын.

Омар Хайям оттой жанган,

Илебине ысып барам.

Илгеркинин салтын туюп,

Илгеркинин салтын туюп,

Ак Мөөр айтат оттуу салам.

Айлуу түндүн алтын сырын,

Төгүп-чачып ачкандар.

Хайям ырын каалап туруп,

Байкоо салып жаткандар.

Башты салгын карап калгын,

Оттой сүйүп, ысык сүйүү чачкандар.

Ысып жанат, өрттөй күйүп денем барат.

Деңиз болуп көңүл салат,

Көпчүлүктүн баарысы менин карап калат.

Калк ичинде Хайям барат,

Кайраттанып Ак Мөөргө сүйүү салат.

Сүйгүнчүктүү Хайям барат,

Кайрат кылып Ак Мөөр аны карап калат,

Дүйнө эллин дүңгүрөткөң Хайям кайда барат?

Ак Мөөр дагы карап калат.

Калк ичинде Ким тандады, кайда барды?

Омар Хайям эмне деген сүйүү салды?

Сүлкүлдөгөн көп жигиттер көркөмдүүбү, карачы?

Хайям айткан ал сүйүүнүн адалдыгын баалачы!

Бал жуураттан жугузушкан сүйүүлөрдү байкаган,

Күлмүңдөгөн сулуу кыздар, Хая\йям барат карачы!

Сугун артып аалам барат баалачы,

Байкап турам, сулуулуктун сырын айткан

Хайям барат карачы!

Дүйнө эли таңданышкан Хайям айтат карачы!

Ооздон ысык илеп чыкса оттой жанып баалачы.

Ойдон чыккан нерсе эмес сүйүү деген карачы,

Сулуулардын сулуулугун адамдар сен баалачы.

Адал туткун ал сүйүүнгү акмак болуп калбачы.

Калк астында калың журттун,

Баарын сынап Омар барат баалачы!

Сүлдөрү бар, сүйүүгө зар, сөөлөтү бар – махабат ал.

Маңдайыңда жарык чачкан,

Алтын күндүн нурун ачкан.

Атаганат бүт ааламдын сыры мында баалачы.

Балкылдаган жаш баладай жашыл төрүн карачы.

Бал кымыздан күндө ичип күлкү салган

Адамдардын бул сөөлөтүн баалачы.

Гүлдөй жанган, гүлгөн таңдан,

Күмүш үндүү нугун салган,

Сөөлөтү күч адам барат карачы!

Алдында шара баарысы бар,

Балканактай адамдарды бааалачы.

Башында зар, байкушу бар

Балдак алып кары барат карачы.

Орду толгус жоготуунун оттой жанган мээрими бар,

Ал мээримди жүрөгүңө ардактап сен сактап кал.

Салмакты бил, саргая бил,

Сар-санаа тарт, санааркап бас,

Сагынганды баалачы.

Салпаяктын саргайганы,

Акмак болуп калп айтканы,

Каран түндү башка салып башка жакка басканы,

Барчылыкпы, жокчуоукпу баарын билбей жатканы,

Баштан-аяк барк алышпай башка сөздү айтканы

Итчиликпи, ичтен муну билдикпи

Ич күйдүргөн ичи арамды сүйдүкп,

Сүйүнчүлөп бүт дүйнөгө күлдүкпү?

Оттой жанган ал сүйүүнүн арты болот баалачы

Алп урушкан көп адамзат

Ак Мөөр менен Хайям барат карачы.

Калкалап кал! Алдыңа сал!

Атаганат, адамдарды карачы.

Акмак болуп артын жоруп,

Жаман эмне баалачы1

Жарды кара, отту сана,

Оттор жанат, күйүп барат,

Бүт ааламга тарайт дамат.

Таңсык болгон бүт ааламдын адамдары сүйүү алат.

Сүлдөрү бар ал сүйүүнү адамдар сен баалачы.

Байкуш болгон ал учурда

Сүйүү эмне карачы.

Көзүңо сүрт, сүйүүнү күт

Хайям айтат: сүйүү эмне баалачы!

Алпурушкан эй адамзат!

Мени өйдө карачы

Өрттөй жанган бүт ааламдын сүйүүсү бар,

Эй адамдар!

Сүлдөрү бар, сүйүүгө зар,

Сүйө албай сүйкөнүшкөн түрлөрү бар,

Түркөк болгон бул дүйнөнүн сүйүүсү – ал.

Сүйүү жанат, оттор калат,

От үстүндө сүйүү барат.

Түркүк болуп бул дүйнөгө сүйүү калат.

Башың көтөр!

Бери карап баарын самап барат санат.

Эй, адамдар!

Сүйүү деген эмне ал?

Салтанат кур, көңүлдү бур!

Көркөм дүйнө көккө карайт.

Көңүлдүүнүн алын билип, дүйнө эли түркүк табат.

Бүт дүйнөө түркүк болгон

Бул сүйүүнү адам гана баалап барат.

Бал кошулган бул сүйүүнүн башына бар,

Сүйүү деген эмне ал?

Ардактап кал.

Аппак нур чачыраса айлуу түндүн,

Ал сүйүүнү эсиңе бүт сактап кал.

Салтанат кур, көңүлдү бур

Шайдоот көңүл шапарын кур

Шакылдаган адамдардын бүт көңүлүн өзүңө бур.

Өрттөп жанган, өрттөп салган,

Бүт адамдын айланасын ээлеп алган.

Айлуу түндүн асылы – бул,

Ай-ааламдын алтыны – бул,

Адамзаттын жакыны – бул,

Жардам кылган, көңүл сунган,

Көпөлөктүн бүт нурун өзүнө бурган,

Бүтүн аалам сүлдөрүн байкап тыштан,

Адамдардын бүтүн сөзүн баалап уккан,

Алдыңда бардык нерсе карап булккан,

Алыңды Сенин били п турган,

Белгисиз нерсе баарысы – сүйүүдөн жуккан.

Баркын билип оо адамзат,

Сүйүүнү сеен сактап кал!

Салтанат кур, жакшы өмүр сүр!

Жашык болбой бул дүйнөдө ойноп күл.

Орду толгус жоготуунун жоруктарын сурап жүр.

Султан болгун сүйүп койгун,

Жарды болгун жардап койгун.

Жакшылыктуу сүйүүгө,

Бүт өмүрүң арнап койгун.

Апкааарыган, алдап койгон,

Ашын ичип каңдап койгон,

Карып болгон кээ адамдын караанын сен тутпай жүр,

Түрү бузук кейбирлердин жаман сөзүн укпай жүр.

Жардылык бар, көп байлык бар

Салтанат кур салкын жайда.

Балалыктын байлыгын көр,

Бүтүн аалам даңктап келген бул сүйүүнүн дайынын көр.       

«АЯН», март 1995-жыл.

1995-жылы «Эркин-Тоо» өндүрүштүк китеп басмаканасынан 3000 нускада жарык көргөн «Аян» китебинин «Оо, сүйүктүүм Омар Хайям» бөлүгүнөн кыскартылып алынды (47-54 беттер)

Канча жолу туулдум мен,

Кайрып көрүп жер бетин,

Калканычы бул ааламдын,

Канча өмүр бергенсиң?

Канча жолу туулганым сурадым,

Камырабай сөзүң угуп турамын.

Калканычы бул дүйнөнүн айтчы сен,

Эмне үчүн алты жолу туулганмын?

Бешинчиси Ак Мөөр экен уладым,

Аргасыздан артка кайтып турамын.

Эмне үчүн «Ак Мөөр» атап койдуң деп,

Алтынчысын дагы кайра сурадым.

Кудай айтат: Ак Мөөр атың очпосүн,

Бүт жер шары Ак Мөөр болуп көктөсүн.

Көөнүңдү ач, эсен-аман болуп сен,

Ааламдын бүт сырларын ач дедим.

Аалам сыры – Ак Мөөр ыры,

Кудай үнүн бүт адамдар угабы?

Ошондуктан Ак Мөөр кайра, 

Туулуп жерде турабы?

Ак Мөөр сулуу бешинчиси болгондо,

Алтынчысы элчи болуп конгондо,

Адамзаттын аты жерде таралып,

Кудай айтты: Эй, адамзат кор болбо!

Аалам менен үн алышкан чагыңда,

Теңир үнүн уга билгин дагы да.

Кудай айткан улуу сөздүн баарысын,

Элге жайып, айтып берип тургун да.

Алты жолу сүрүп өмүр жатканым,

Алтынчысы элчи болуп кайтканым.

Тартынгандан жер шарынын үстүндө,

Пайгамбармын деп мен элге айтпадым.

Ооба чындык жер бетине чыгат бейм,

Аны кайра Кудай сурап турат дейм.

Өз жузүңдү чындык үчүн жашырба,

Ак Мөөр атың бүт жер шары угат дейм.

Элчи болдуң, акын болдуң калкыңда,

Жердин бети толо гүлдөй берсин баркында.

Зор ааламдын байланышын бузбастан,

Бүт чындыкты элге жайып баскын да.

Сулуу Ак Мөөр, элчи Ак Мөөр, акын Ак Мөөр,

Атак-даңкың бүт жер шарын басты да.

Жардам кылган чоң Кудайдын астында,

Кудай айткан сөздү айтып жаттың да.

Аалам сыры ачылабы тушуңда,

Кудай үнү угулабы журтуңда?

Тартынбастан бүт ааламды жараткан,

Кудай атын даңтап айткын, уккун да.

Таалайыңды жаратып мен кайрадан,

Ак Мөөр кыз деп жер бетине карагам.

Кесир кылган кээ адамддар уксун деп,

Алтынчысын пайгамбар деп санагам.

Пайгамбарсың, аны элден жашырба,

Атак-даңктан сен өзүңдү качырба.

Ишенбесе кээ бир кесир адамдар,

Кудай айтты деп сен ага айткын да.

Пайгамбарлар сага чейин көп өткөн,

Андыктан мен аларды бүт көргөзгөм.

Кайсы динди карманбагын бары бир,

Кудай өйдө баарынан деп көргөзсөң.

Ак Мөөр кыз деп мен бийиктен караймын,

Айтаар сөз көп адамдарды баалаймын.

Көрөнгөсү аз адамдар уксун деп,

Тээ бийиктен жаңы ырлар арнаймын.

Элчи кылып сени жерге жибердим,

Ошондуктан алты өмүр сүргөнүң

Аалам сырын алты жолу үйрөтүп,

Камдап сени жер бетине бергемин.

Алтынчы жаз, көңүлүң ач!

Көпчулүктүн ичинде сен бийик бас.

Аалам сырын тегиз ачып,

Кудай үнүн жер бетине тегиз чач!

Акын болдуң, бүтүн сырлар айтып койдуң,

Эмнеликтен мынчпа эми жолдуу болдуң?

Сурап калса бүт баарына айтып койгун:

– Кудай сүйгөн, теги араб, хан тукуму,–айтып болдум.

04.06.1995-жыл.

Жарык Жан

Илимдүү акын Өмүрбүбү Бегалиевага

Аалам чексиз улуу сырлар катылган,

Азгырыктан табышмагын жашырган.

Буюкпастан кылымдардан канатчан,

Бул өмүргө кайтып турат асыл жан.

Далай ирет салтанатын курду эле,

Далай ирет акка моюн сунду эле.

Жээнтек тою болуп бирое бир үйдө,

Жер үстүнө кайтып келет нур дене.

Арууларга тазаланып туулган,

Асман үнү, Кудай үнү угулган.

Из көрсөткөн илим алып Теңирден,

Иса менен Мухамметтей улуу жан.

Оо адамзат жаман ойдон чегингин,

О дүйнөдө эсептешер жериң миң.

Элден, жерден кеткен кезде ырыс, кут,

Элчилери келип турат Теңирдин.

Адамзатка жол көрсөтүп асыл баа,

Аруу бол деп какшайт дайым кашыңда.

Пайдубалын түптөп улуу ойлордун,

Пайгамбардай болот кээ бир акын да.

Рух дүйнө турган дайым шаңданып,

Рух дүйнө жол көрсөткөн шам жарык.

Керемет ээ, мейкиндикти тоготпой,

Кең ааламды жүрүү эркин айланып.

Жараткандан, бабалардан бата алып,

Жаны кайра жаш денеде жашарып.

Мөлтүр кашка булак сыңар аккандай,

Мөөр сулуу Өмүрбүбү аталып.

Кереметти түшүнбөстүк чала иш,

Келет бизге көр пенделик кара иш.

Улуу сырдын учугундай эжеке,

Улуу Теңир, улуу аалам жана сиз.

Бийиктиктин толкунуна кезикпей,

Биз жүрөбүз аалам сырын эшитпей.

Өмүр ырас келген бир үй конокко,

Өлүм деген сыртка чыгар эшиктей.

Оо пенделер көзүңөрдү ачкыла,

Осол кылар жамандыктан качкыла.

Жаныңды жеп актанганың кур бекер,

Жараткандын барган кезде астына.

Туура нукка жол көрсөткөн жарык таң,

Турпатыңда турган дайым жанып шам.

Өчпөс нурун себет улуу Теңирдин,

Өмүрбүбү жаралгандай Кайыптан.

Адамзаада жартаткандан алыстап,

Азгырыкка жетишет тез арыштап.

Ак, караны айрыбаган пенде үчүн,

Аалам сыры, адам сыры табышмак.

Көпүрөдөй алыс менен жакынга,

Көрбөйбүз биз ыйыктыкты кашыңда.

Асылдыкка баткан үчүн ченегис,

Аалам сөзү сыйбайт жердик акылга.

Эр жигиттей курчуп дайым болоттой,

Эссиздердин келет сөзүн тоготпой.

Өздөрүнүн жалган үчүн жашоосу,

Өмүрбүбү көптөр үчүн жомоктой.

Ай-ааламдын сүйүп дили жактырып,

Кайра берген Ак Мөөрдү жаш кылып.

Урпагым деп мээрим салып эр Манас,

Улуу Теңир жатат катын жаздырып.

Айланбастан көп акындын бирине,

Аалам ырын айтып туру ириде.

Жазып берди Мөөр, Жантай чындыгын,

Жараткандан түшүрүлүп дилине.

Мөлтүр, тунук, ак шооланы чулганып,

Мөөр дайым тирүүлүккө тур жанып.

Өмүрбүбү, Өмүрбүбү Күн, Айдай,

Өчпөс болгон жан дидаары нурданып.

Келип турган улуу рух азыгы,

Кең ааламдын касиеттүү акыны.

Рахатка баткан Улуу Дүйнөдө,

Руху бийик инсандардын ашыгы.

Өлкөсү үчүн күйүп келет жигиттей,

Өр тартса дейт мамлекет ийикпей.

Өрттөй жанган Революция айымы,

Өмүрбүбү өрт тутанткан биликтей.

Аалам сыры жанып бир кез жаркырай,

Акыр бир күн тоскоолдукту жарчудай.

Өмурүңүз болсун дайым байсалдуу,

Өмүрбүбү, Өмүрбүбү ай чырай.

Зайырбек Ажыматов, 

Улуттук жазуучулар Союзунун Мүчөсү, 

«Алыкулдун ак боз ат» кароо сынагынын лауреаты.

